
Northquest Ltd. 

ᑐᓂᐅᑕᐅᔪᖅ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ 2016-ᒥᑦ ᐆᒃᑑᑎᒧᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ 

ᔭᓄᐊᕆ 11, 2017 

1 ᑐᑭᓯᑎᑦᑎᓃᑦ ᐊᒻᒪᓗ ᐱᓕᕆᐊᖑᔪᒪᔪᑦ 

ᐅᔭᕋᖕᓂᐊᕐᓂᖅ ᓄᓇᕗᒻᒥᑦ 

ᐊᒥᓱᑦ ᑐᓂᐅᑕᐅᔪᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐆᒃᑑᑎ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᐅᑉ ᒥᒃᓵᓄᑦ (“DNLUP 

ᐅᕝᕙᓘᓐᓃᑦ (“ᐸᕐᓇᐅᑎ”) ᑐᓂᓯᓯᒪᔪᑦ ᑐᑭᓯᐅᒪᔾᔪᑎᓂᒃ ᐱᕈᖅᐸᓪᓕᐊᓂᕐᒧᑦ ᐃᑲᔪᐃᓂᕐᒥᒃ ᐅᔭᕋᖕᓂᐊᕐᓂᕐᒧᑦ ᒫᓐᓇᐅᔪᖅ 

ᐊᒻᒪᓗ ᓯᕗᓂᒃᓴᒥᑦ ᐱᕈᖅᐸᓪᓕᐊᓂᕐᓄᑦ ᓄᓇᕗᒻᒥᑦ ᐊᒻᒪᓗ ᐅᔭᕋᖕᓂᐊᖅᑐᓕᕆᔩᑦ ᓯᕗᓕᐅᖅᑎᐅᓂᖓᑦ ᐱᕕᖃᖅᑎᑦᑎᓂᕐᒧᑦ 

ᐃᓅᔪᓂᒃ ᓄᓇᕗᒻᒥᐅᓂᒃ.  Northquest Ltd.-ᑯᑦ (“Northquest”) ᒪᕐᕈᐃᖅᑕᑦᑎᑦᑐᒪᙱᑦᑕᖏᑦ ᓈᓴᐅᑎᐅᔪᑦ 

ᑐᓂᐅᑕᐅᔪᓂᑦ.   

Northquest-ᑯᑦ ᖃᐅᔨᒪᔪᑦ, ᓴᖅᑭᑕᐅᔪᑦ ᓈᓴᐅᑏᑦ ᑲᓇᑕᒥᑦ ᓈᓴᐅᓯᕆᔨᒃᑯᓐᓄᑦ ᐅᖃᖅᓯᒪᔪᑦ ᐅᔭᕋᖕᓂᐊᖅᑐᓕᕆᓂᖅ 

ᑐᒡᓕᕆᔭᐅᓂᖓᓄᑦ ᐊᖏᓛᖑᔪᒥᒃ ᐃᑲᔪᐃᓂᖃᖅᑐᖅ GDP-ᒥᒃ ᓄᓇᕗᒻᒥᑦ (ᑭᖑᓂᐊᓂᑦ ᐃᓄᓗᒃᑖᓄᑦ ᐊᐅᓚᑦᑎᓂᕐᒥᒃ) 

ᐊᒻᒪᓗ ᓄᓇᕗᑦ ᓄᓇᖓᑕ ᐋᖅᑭᐅᒪᓂᖏᑦ ᐊᒻᒪᓗ ᖃᐅᔨᒪᔭᐅᔪᑦ ᐅᔭᕋᖕᓂᐊᕐᕕᐅᔪᖕᓇᖅᑐᑦ, ᐅᔭᕋᖕᓂᐊᕐᓂᖅ 

ᐱᕈᐃᑎᑦᑎᓂᖃᕈᖕᓇᓛᖑᔪᖅ ᓄᓇᕗᒻᒥ ᒫᓐᓇᑲᐅᑎᒋᒧᑦ ᐊᒻᒪᓗ ᐊᑯᓂᐅᔪᒧᑦ ᓯᕗᓂᒃᓴᒥᑦ.  ᑕᒪᓐᓇ ᐅᖃᐅᓯᕆᒃᑲᓐᓂᖅᑕᕗᑦ 

ᓇᓗᓇᐃᔭᖅᓯᒪᓂᖅᓴᐅᑉᓗᒍ ᐅᐊᑦᑎᐊᕈᒃᑲᓐᓂᖅ ᑎᓂᐅᑕᐅᔪᒥᑦ. 

Northquest Ltd. 

Northquest-ᑯᑦ ᐱᙳᖅᑎᑕᐅᓚᐅᖅᑐᑦ ᐋᓐᑎᐅᕆᔪᒥᑦ ᒫᑦᓯ 18, 2008-ᒥᑦ.  Northquest-ᑯᑦ ᓇᖕᒥᓂᕆᔭᐅᔪᖅ Nordgold 

SE-ᑯᓐᓄᑦ, ᑯᐊᐳᕇᓴᐅᔪᖅ ᐃᓄᖕᓄᑦ ᑕᑯᔭᒃᓴᐅᑕᐅᑉᓗᓂ ᓚᓐᑕᓐ-ᒥᑦ Stock Exchange-ᑯᓐᓂᑦ.  ᐱᓕᕆᐊᓗᐊᖓᑦ ᐅᔭᖅᑲᓂᒃ 

ᕿᓂᖅᓴᐃᓂᕐᒧᑦ ᐱᕙᓪᓕᐊᓂᕐᓄᓪᓗ ᐊᒻᒪᓗ ᖃᓄᐃᓕᐅᕐᓂᕆᓗᐊᖅᑕᖓᑦ ᓂᕈᐊᖅᖠᕐᓃᑦ, ᐱᑖᖅᑐᕐᓂᖅ, ᐊᒻᒪᓗ 

ᕿᓂᖅᓴᐃᓂᖅ ᐅᔭᖅᑲᓂᒃ.  Northquest-ᑯᑦ ᐱᓕᕆᓂᑯᖃᑦᑎᐊᖅᑐᓂᒃ ᐊᒻᒪᓗ ᐃᒃᐱᒋᔭᐅᓂᖃᑦᑎᐊᖅᑐᓂᒃ ᕿᓂᖅᓴᐃᓂᕐᒧᑦ 

ᐊᐅᓚᑦᑎᔨᖃᖅᑐᖅ. 

Northquest-ᑯᑦ ᐊᑕᐅᓯᕐᒥᒃ ᒎᓗᒥᒃ ᕿᓂᖅᓴᐃᓂᖃᖅᑐᑦ (“Pistol Bay ᐱᓕᕆᐊᖅ” ᐅᕝᕙᓘᓐᓃᑦ “ᐱᓕᕆᐊᖅ”) ᓄᓇᕗᒻᒥᑦ.  

Pistol Bay ᐱᓕᕆᐊᖅ ᒎᓗᑦᑎᐊᕙᒥᒃ ᕿᓂᖅᓴᐃᕝᕕᒃ 825-ᓂᒃ ᑭᑉᐹᕆᒃᑐᑦ ᑭᓛᒥᑕᐃᑦ ᐱᔭᐅᓯᒪᙱᑦᑐᓂᒃ 

ᐅᔭᖅᑲᖃᕐᕕᒋᔭᖓᑦ.  ᐱᓕᕆᐊᖅ-ᒧᑦ ᐱᒋᔭᐅᖅᑲᐅᑕᐅᓚᐅᖅᑐᑦ, 6-ᓂᒃ ᐱᒋᔭᐅᔪᖃᖅᖢᓂ 54.3 ᑭᑉᐹᕆᒃᑐᑦ ᑭᓛᒥᑕᐅᑉᓗᑎᒃ, 

ᐱᔭᐅᓚᐅᖅᑐᑦ ᓂᕈᐊᕈᖕᓇᕐᓂᒃᑯᑦ ᐊᖏᖃᑎᒌᒍᑎᒃᑯᑦ ᐅᑉᓗᕐᒥᑦ ᑎᓯᐱᕆ 2, 2010-ᒥᑦ ᐊᒻᒪᓗ ᓯᑕᒪᐃᑦ ᐱᑖᕋᓱᖕᓂᐅᔪᑦ 

ᐊᒻᒪᓗ ᐳᒥᑦ-ᑖᖅᑐᕐᓃᑦ ᐱᐊᓂᒃᑕᐅᓚᐅᖅᑐᑦ Northquest-ᑯᓐᓄᑦ ᑕᐃᒪᙵᓂᑦ, ᐊᒻᒪᓗ ᐱᓕᕆᐊᕐᒧᑦ ᐱᒋᔭᐅᔪᑦ 98-

ᖑᓕᖅᑐᑦ ᐱᑖᖑᔪᑦ 825-ᓂᒃ ᑭᑉᐹᕆᒃᑐᑦ ᑭᓛᒥᑕᐅᑉᓗᑎᒃ.   

Pistol Bay ᐱᓕᕆᐊᖅ 

Pistol Bay ᐱᓕᕆᐊᖅ ᐱᖓᖕᓇᖓᓃᑦᑐᖅ ᑕᓯᐅᔭᕐᔪᐊᑉ ᓄᓇᕗᒻᒥᑦ NTS 55 K/05, 06, 07, 08, 09, 10, ᐊᒻᒪᓗ 12-ᒥᑦ.  

ᕿᑎᐊᓃᑦᑐᖅ ᐱᒋᔭᐅᔫᑉ Latitude 62 degrees 25 minutes ᐅᐊᖕᓇᖓᓂᑦ ᐊᒻᒪᓗ Longitude 93 degrees 

ᐱᖓᖕᓇᖓᓃᑦᑐᖅ.  ᐱᒋᔭᐅᔪᖅ 60 ᑭᓛᒥᑕᓪᓗᐊᓂᒃ ᓂᒋᐊᓂᑦ ᑲᖏᖅᖠᓂᕐᒥᑦ ᐅᖓᓯᒃᑎᒋᔪᖅ (ᐃᓄᖏᑦ 2,500) ᐊᒻᒪᓗ 

ᑲᓇᖕᓇᖓᑕ ᐃᓚᖓ ᐱᒋᔭᐅᔪᖅ ᑎᑭᕋᕐᔪᐊᕐᒦᖦᖢᓂ (ᐃᓄᖏᑦ 427).  ᑎᑭᕋᕐᔪᐊᖅ ᓄᓇᓕᒻᒪᕆᒃ 10 ᑭᓛᒥᑕᓪᓗᐊᓂᒃ 

ᑲᓇᖕᓇᖓᓂᑦ ᑭᒡᓕᒋᔭᐅᔪᒥᑦ ᐱᒋᔭᐅᔪᒥᑦ ᐅᖓᓯᒃᑎᒋᔪᖅ.  ᐱᒋᔭᐅᔪᖅ ᐅᔭᖅᑲᓂᒃ ᐱᔭᐅᔪᓃᓐᓇᖅ ᐱᖃᖅᑐᖅ ᒐᕙᒪᒃᑯᑦ 

ᓄᓇᖓᓐᓂᑦ ᓄᓇᑦᑎᐊᕐᒥᑦ ᐊᒻᒪᓗ ᓄᓇᕗᒻᒥᑦ ᐅᔭᕋᖕᓂᐊᕐᓂᕐᒧᑦ ᒪᓕᒐᕋᓛᓂᑦ (ᑕᐃᔭᐅᓕᖅᑐᖅ ᓄᓇᕗᒻᒥ 

ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᑦ).  ᐊᐅᓛᖅᑐᖅ ᐅᔭᕋᖕᓂᐊᕐᕕᒃ ᐊᐳᖅᑎᓐᓈᖅᑐᖅ ᐊᒻᒪᓗ ᐱᕙᓪᓕᐊᔪᖅ ᑕᓯᕐᔪᐊᕐᒥᑦ, 

ᑲᓇᑕᒥᑦ ᒎᓗᓕᐅᖅᑏᑦ ᐊᒡᓃᑯᒃᑯᑦ ᐃᓂᖃᖅᑐᑦ ᐊᑕᔪᒥᑦ ᐱᓕᕆᐊᕐᒧᑦ. 

ᐱᓕᕆᐊᖅ ᓄᓇᕗᒻᒦᑦᑐᖅ.  ᑎᑭᑕᐅᔪᖕᓇᖅᑐᖅ ᑎᖕᒥᓲᒃᑯᑦ ᐅᕝᕙᓘᓐᓃᑦ ᑕᕆᐅᒃᑯᑦ (ᑕᓪᓕᒪᓄᑦ ᑕᖅᑭᓄᑦ ᑕᕐᕆᐅᒃᑯᑦ 

ᓂᒋᖅᐸᓯᖓᓂᑦ ᑲᓇᑕᒥᑦ).  ᓄᓇᓕᒃ ᑎᑭᕋᕐᔪᐊᖅ, ᐊᑕᐅᑦᑎᒃᑯᑦ ᐃᒃᓴᕐᕕᖓᑦ ᐊᒻᒪᓗ ᒥᕝᕕᖓᑦ, ᑕᒪᕐᒥᒃ ᖁᓕᑦ ᑭᓛᒥᑕᐃᑦ 

ᐃᓗᐊᓃᑦᑐᑦ ᐱᒋᔭᐅᔫᑉ ᐊᒻᒪᓗ ᐅᑭᐅᓗᒃᑖᖅ ᐊᑉᖁᑎ ᑎᑭᕋᕐᔪᐊᕐᒥᑦ ᑲᓇᖕᓇᖅᐸᓯᖓᓄᑦ ᐱᓕᕆᐊᑉ 

ᓄᓇᓕᐊᓛᖓᓄᙵᐅᔪᖅ ᒎᓗᑕᖃᕐᓂᐅᔪᓄᓪᓗ. 

Northquest-ᑯᑦ ᐱᓕᕆᐊᖃᖅᓯᒪᔪᑦ ᑕᐃᒪᙵᓂᑦ ᐱᒋᔭᐅᔪᖅ ᐱᔭᐅᖕᒪᑦ, ᐊᒻᒪᓗ ᑲᔪᓯᓂᐊᖅᖢᑎᒃ, ᐃᓗᐃᑦᑑᖓᔪᒥᒃ 

ᐅᔭᖅᑲᓄᑦ ᕿᓂᖅᓴᐃᓂᕐᒧᑦ ᐊᒻᒪᓗ ᐃᑰᑕᐃᓂᕐᓂᒃ Pistol Bay-ᒥᑦ.  Northquest-ᑯᑦ ᐊᑐᓚᐅᖅᓯᒪᓕᖅᑐᑦ ᐱᓕᕆᐊᕐᒧᑦ $22 

ᒥᓕᔭᓐ-ᓗᐊᓂᒃ ᕿᓂᖅᓴᐃᓂᕐᒧᑦ ᒫᓐᓇᒧᑦ ᑎᑭᖦᖢᒍ.  ᕿᓂᖅᓴᐃᓂᖅ Pistol Bay-ᒥᑦ 2015-ᒥᑦ ᓇᓗᓇᐃᖅᓯᓚᐅᖅᑐᖅ ᐱᓕᕆᐊᑉ 

ᐱᔪᖕᓇᕐᓂᖓᓂᒃ ᐱᑦᑕᐅᔪᓂᒃ ᐅᔭᖅᑲᓂᒃ ᐊᖏᔫᔪᓂᒃ ᖁᑦᑎᖕᓂᖃᑦᑎᐊᖅᑐᓂᒃ.  Maiden Inferred Resources 739 koz-

ᓂᒃ ᒎᓗᓂᑦ 2.95 g/t ᓇᓚᐅᑦᑖᖅᑕᐅᓚᐅᖅᑐᑦ Pistol Bay ᐱᑕᖃᕐᓂᖓᓄᑦ ᒫᑦᓯ 30, 2016-ᒥᑦ (ᐊᑐᖅᖢᒋᑦ NI 43-101 

ᐃᓗᑦᑐᖅᓯᒪᔪᒥᑦ ᓄᓇᒥᑦ ᒎᓗᐃᑦ ᓇᓚᐅᑦᑖᖅᑕᐅᔪᑦ ᐊᑐᖅᖢᑎᒃ ᒎᓗᓄᑦ ᐊᑭᐅᔪᓂᒃ ᐊᒥᐊᓕᑲᐃᑦ ᑮᓇᐅᔭᖏᑦᑎᒍᑦ 

$1,500/oz-ᓂᒃ ᐊᑐᕐᓗᑎᒃ ᓇᑲᓯᒪᔪᒥᒃ 1.25 g/t Au-ᒥᒃ). 

Northquest-ᑯᑦ ᓯᕗᓂᒃᓴᒥᑦ ᐸᕐᓇᐅᑎᖏᑦ 

Northquest-ᑯᑦ ᑲᔪᓯᓂᐅᔭᖅᑐᑦ, ᐊᒻᒪᓗ ᓯᕗᒻᒧᒡᓗᑎᒃ, ᕿᓂᖅᓴᐃᓂᖓᑦ Pistol Bay-ᒥᑦ ᖃᑉᓯᐊᕐᔪᒃᑲᓐᓂᕐᓄᑦ ᐅᑭᐅᓄᑦ 

ᖃᐃᔪᓂᑦ ᐊᒻᒪᓗ ᐊᑐᕐᓗᓂᔾᔪᒃ ᐱᔪᖕᓇᐅᑎᖓᑦ ᓯᕗᒻᒧᒃᑎᓐᓂᕐᒧᑦ ᐱᓕᕆᐊᖑᔪᑦ ᕿᓂᖅᓴᐃᒋᐊᒃᑲᓐᓂᕐᓂᒧᑦ ᐊᒻᒪᓗ, 

ᓇᓗᓇᐃᖅᑕᐅᒃᐸᑦ, ᐊᑐᕐᓗᒋᑦ ᒪᓕᒐᑎᒍᑦ ᐱᔪᖕᓇᐅᑎᖓᑦ ᑐᒃᓯᕋᐅᓯᐅᕐᓂᕐᒧᑦ ᐊᑐᖅᑐᐊᕐᓂᕐᓂᒃ ᒪᓕᒡᓗᒋᑦ ᓄᓇᕗᒻᒥ 

ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᑦ.  ᐱᓕᕆᖃᑎᖃᐃᓐᓇᕈᒪᔪᑦ ᑲᓇᑕᒥᑦ ᒐᕙᒪᒃᑯᓐᓂᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂᑦ, 

ᖃᑉᓯᐊᕐᔪᐃᑦ ᐱᓕᕆᕝᕕᖏᑦ ᐃᓄᓗᒃᑖᓄᑦ ᒐᕙᒪᒃᑯᑦ (“IPG”) ᒪᓕᑦᑎᐊᕈᒪᓂᕐᒧᑦ ᒪᓕᒐᕋᓛᓂᒃ ᐊᒻᒪᓗ ᐱᔪᒪᓂᕆᔭᖏᓐᓂᒃ 

ᓄᓇᓕᐅᔪᑦ, ᐊᒻᒪᓗ ᐃᓅᔪᑦ ᐱᔪᒪᓂᕆᔭᙱᑦᑕᐅᖅ, ᐃᒃᐱᒋᔭᐅᓗᑎᒃ ᐊᒻᒪᓗ ᓄᓇᓕᐅᔪᑦ ᑐᑭᖃᖅᑐᓂᒃ ᐱᖃᑕᐅᓗᑎᒃ 

ᐃᑲᔫᑎᓂᒃ ᐱᓕᕆᐊᕐᒥᑦ ᐱᔪᓂᒃ, ᐊᑕᐅᑦᑎᒃᑯᑦ Northquest-ᑯᑦ ᐊᐅᓚᑦᑎᑦᑎᐊᕋᓱᒡᓗᑎᒃ ᐊᒻᒪᓗ 

ᐊᖏᓗᐊᖏᒋᐊᖅᑎᑦᑎᓗᑎᒃ ᐊᒃᑐᖅᓯᓂᐅᔪᖕᓇᖅᑐᓂᒃ ᓄᓇᒥᒃ ᐊᒻᒪᓗ ᐃᓅᔪᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐱᖅᑯᓯᖏᓐᓂᒃ. 

Northquest-ᑯᑦ ᑐᓂᐅᑎᖓᑦ 

Northquest-ᑯᑦ ᐃᓚᐅᖃᑕᐅᓯᒪᔪᑦ ᐃᓄᓗᒃᑖᓂᒃ ᓄᓇᕗᒻᒥ ᐸᕐᓇᐃᔨᒃᑯᑦ ᑲᑎᒪᑎᑦᑎᓂᖓᓐᓂᒃ ᐅᑉᓗᒥᒧᑦ ᑎᑭᖦᖢᒍ, 

ᐃᓚᐅᑉᓗᑎᒃ ᑐᓂᐅᑕᐅᓂᐊᓵᖅᑎᓪᓗᒍ ᐃᓄᓗᒃᑖᓄᑦ DNLUP.  ᐃᓚᐅᑉᓗᓂ ᓄᓇᕗᒻᒥ ᐸᕐᓇᐃᔨᒃᑯᑦ 

ᑲᑎᒪᑎᑦᑎᓂᐊᓵᖅᑎᓪᓗᒋᑦ ᑲᖏᖅᖠᓂᕐᒥᑦ ᐅᒃᑑᐱᕆ 24, 2016-ᒥᑦ, ᖃᐅᔨᒋᐊᕐᕕᒋᑉᓗᒋᑦ ᐊᒻᒪᓗ ᑲᑎᒪᖃᑎᒋᑉᓗᒋᑦ 

ᓄᓇᓕᖕᒥᐅᑦ ᑎᑭᕋᕐᔪᐊᕐᒥᑦ, ᐊᒻᒪᓗ ᒪᐃᔭᖓᓐᓂᑦ ᑎᑭᕋᕐᔪᐊᑉ, ᐆᒻᒪᔪᓕᕆᔨᐊᓛᒃᑯᓐᓂᑦ, ᐊᒻᒪᓗ ᑭᒡᒐᖅᑐᐃᔪᑦ Northquest-

ᑯᓐᓂᑦ ᐅᖃᓪᓚᖃᑎᒋᑉᓗᒋᓪᓗ ᐱᔾᔪᑕᐅᔪᓂᒃ ᓄᓇᕗᒻᒥ ᒐᕙᒪᒃᑯᓄᑦ ᐱᓕᕆᔩᑦ ᐊᒻᒪᓗ ᑲᓇᑕᒥᑦ ᒐᕙᒪᒃᑯᓐᓂᑦ.  Northquest-

ᑯᑦ ᐅᖃᖅᑐᑦ ᐱᕙᓪᓕᐊᓂᕐᒥᑦ ᐃᓚᐅᔪᖃᓚᐅᖅᑐᖅ ᐃᓗᐃᑦᑑᖓᔪᒥᒃ ᓄᓇᓕᖕᒥᑦ ᐊᒻᒪᓗ ᐱᖃᖃᑕᐅᔪᓂᒃ 

ᖃᐅᔨᒋᐊᖃᑦᑕᕐᓂᕐᒧᑦ 2012-ᓗ 2014-ᓗ ᐊᑯᓐᓂᖏᓐᓂᑦ (ᒫᓐᓇᓵᖑᓛᖑᔪᖅ ᑎᑭᕋᕐᔪᐊᕐᒥᐅᓂᒃ ᖃᐅᔨᒋᐊᕐᕕᖃᕐᓂᖅ 2013-

ᒥᑦ), ᖃᐅᔨᒋᐊᕐᕕᖃᕐᓂᐅᔪᓂᑦ ᐃᓚᐅᔪᖃᓚᐅᖏᑦᑐᖅ ᐱᔾᔪᑎᖃᖅᑐᒥᒃ DNLUP-ᒥᑦ ᐊᒻᒪᓗ ᑐᑭᐅᔪᑦ ᑕᐃᑲᙵᑦ, 

ᑕᐃᒪᓐᓇᒧᓪᓗ, ᖁᑦᑎᖕᓂᖅᓴᐅᓚᐅᖅᑐᑦ ᐋᖅᑭᐅᒪᓂᕐᒥᑦ ᐱᐅᓗᐊᙱᓐᓂᖅᓴᐅᑉᓗᑎᒡᓗ.  Northquest-ᑯᑦ, ᑕᐃᒪᓐᓇᒧᑦ, 

ᐊᔭᐅᖅᑐᐃᔪᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᑦ ᐱᕕᖃᑦᑎᐊᖁᑉᓗᒋᑦ ᑲᑎᒪᑎᑦᑎᓂᐅᓂᐊᖅᑐᒃᑯᑦ, ᑐᓂᐅᑕᐅᔪᓄᑦ ᐊᒻᒪᓗ 

ᐸᕐᓇᐅᑎᒥᒃ ᕿᒥᕐᕈᓂᕐᒥᑦ ᐆᒃᑑᑎᓕᐅᒃᑲᓐᓂᕐᓗᒋᓪᓗ ᐱᕙᓪᓕᐊᓃᑦ ᖃᐅᔨᓴᖅᑕᐅᓗᒃᑖᕐᓗᑎᒃ ᐃᓱᒪᒋᓗᒋᓪᓗ ᐃᓗᓕᖏᑦ 

ᑐᓂᐅᑕᐅᔪᓗᒃᑖᑦ ᐱᔾᔪᑕᐅᔪᓂᒃ DNLUP-ᒧᑦ, ᐊᒻᒪᓗ ᑭᖑᓂᐊᒍᑦ ᕿᒥᕐᕈᓗᒋᑦ ᐋᖅᑭᒋᐊᕐᓗᒋᑦ DNLUP ᐱᐅᓂᖅᓴᒃᑯᑦ ᐊᒻᒪᓗ 

ᐱᔾᔪᑕᐅᔪᓄᑦ ᐃᒡᓗᒌᓕᖅᑎᓪᓗᒋᑦ ᐱᒡᒎᔾᔪᑕᐅᔪᑦ ᐱᔪᒪᓂᖏᑦ ᓄᓇᕗᒻᒥᐅᑦ, ᐃᓅᔪᑦ ᐊᒻᒪᓗ ᐱᖃᖃᑕᐅᔪᑦ, ᓄᓇᒥᒃ 

ᒥᐊᓂᖅᓯᓂᕐᒧᑦ, ᐊᐅᓚᑦᑎᓂᕐᒧᑦ, ᐱᕙᓪᓕᐊᓂᕐᒧᑦ ᐊᒻᒪᓗ ᐊᑐᖅᑕᐅᓂᖓ ᓄᓇ ᐊᒻᒪᓗ ᐱᕝᕕᐅᔪᑦ ᓄᓇᕗᒻᒥᑦ.   

ᑐᓴᖅᑎᑦᑎᔾᔪᑎᒋᓂᕐᒧᑦ ᑐᓂᐅᑕᐅᔪᖅ, Northquest-ᑯᑦ ᐃᓚᐅᖃᑕᐅᓚᐅᖅᑐᑦ ᓄᓇᓕᖕᒥᑦ ᐊᒻᒪᓗ ᐱᖃᖃᑕᐅᔪᓂᒃ 

ᖃᐅᔨᒋᐊᖅᑕᕐᓂᕐᒧᑦ ᐅᖃᐅᓯᐅᔪᖅ ᖁᓛᓂᑦ, ᐅᖃᖃᑎᖃᖅᖢᑎᒃ ᒪᓕᒐᓕᕆᔨᖓᓐᓂᒃ, ᕿᒥᕐᕈᑦᑎᐊᖅᖢᒍ DNLUP, ᕿᒥᕐᕈᑉᓗᒋᑦ 

ᑕᒪᑐᒧᙵ ᒪᓕᒐᐅᔪᑦ ᐊᒻᒪᓗ ᐊᑐᖅᑕᐅᔪᑦ ᑎᑎᕋᖅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ ᐊᒻᒪᓗ ᓄᓇᕗᒻᒥᑦ 

ᐱᓕᕆᐊᖅ ᐊᒻᒪᓗ ᐸᕐᓇᐃᓂᕐᒧᑦ ᖃᐅᔨᓴᐃᓂᕐᒧᑦ ᐱᖁᔭᖅ, ᑲᑎᖃᑎᒋᑉᓗᒋᓪᓗ ᐅᖃᖃᑎᒋᑉᓗᒋᓪᓗ ᐱᓕᕆᔩᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᑲᓇᑕᒥᑦ ᐊᒻᒪᓗ ᓄᓇᓕᖕᒥᐅᓂᒃ, ᐊᒻᒪᓗ ᐊᓯᖏᓐᓂᒃ ᐅᔭᕋᖕᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔪᓂᒃ. 

ᑐᓂᐅᑕᐅᔪᑦ ᐱᓕᕆᐊᖃᖅᑐᑦ DNLUP-ᒥᒃ ᐊᖏᓂᖅᓴᒃᑯᑦ ᐅᔭᕋᖕᓂᐊᖅᑐᓕᕆᔨᐅᔪᑦ ᑕᐅᑐᒐᖓᓐᓂᒃ ᐊᒻᒪᓗ Northquest-

ᑯᑦ ᓇᖕᒥᓂᖅ ᑕᐅᑐᒐᖓᓐᓂᒃ ᐅᔭᖅᑲᓂᒃ ᐱᖃᕐᓂᕐᒧᑦ ᓄᓇᕗᒻᒥ ᓯᕗᓂᒃᓴᒥᑦ ᕿᓂᖅᓴᐃᓂᖃᕈᖕᓇᕐᓂᕐᒧᑦ ᐊᒻᒪᓗ 

ᐱᕙᓪᓕᐊᓂᕐᒥᒃ, ᐊᒻᒪᓗ ᐱᔾᔪᑎᖃᖅᑐᓗᒃᑖᑦ ᓄᓇᓕᖕᒥᑦ ᐱᕈᖅᐸᓪᓕᐊᓂᕐᒥᒃ. 

2 ᐅᖃᐅᓯᐅᔪᑦ ᐊᒻᒪᓗ ᐃᒪᓐᓈᖅᑑᑕᐅᔪᑦ 

2.1 ᑕᒪᐃᓐᓄᓗᒃᑖᖅ ᐋᖅᑭᐅᒪᓂᖓ ᐊᒻᒪᓗ ᓇᓗᓇᐃᖅᓯᓂᖅ DNLUP-ᒥᒃ 

Northquest-ᑯᑦ ᑐᓂᓯᖃᑦᑕᖅᑐᑦ ᖃᓄᐃᖓᓂᕆᔭᖓ ᐊᒻᒪᓗ ᑐᑭᓯᓇᕐᓂᖓ DNLUP ᓇᓗᓇᙱᓪᓗᓂ, ᑭᓯᐊᓂ 

ᐆᒃᑑᑕᐅᑉᓗᓂ DNLUP ᐊᒻᒪᓗ ᑐᒃᓯᕋᑕᐅᔪᑦ ᐊᖏᔪᖅ ᒪᓕᒐᐅᔪᑦ ᓄᓇᒥᒃ ᐊᑐᕐᓂᕐᒧᑦ ᐃᓂᐅᔪᓄᑦ (ᐱᓗᐊᖅᑐᒥᑦ 

ᑐᒃᓯᕋᐅᑕᐅᔪᑦ ᒥᐊᓂᕆᔭᐅᔪᓂᑦ ᐃᓂᐅᔪᓂᒃ) ᐊᖏᔪᒥᒃ ᐋᖅᑭᐅᒪᙱᓐᓂᖅᑕᖃᖅᑐᖅ ᐱᔾᔪᑎᒋᑉᓗᒋᑦ ᓄᓇᒥᒃ 

ᒥᐊᓂᖅᓯᓂᕐᒧᑦ ᐊᒻᒪᓗ ᐃᓱᒪᒋᔭᐅᙱᖦᖢᑎᒃ ᐊᑐᕆᐊᓖᑦ ᒪᓕᒐᐃᑦ ᐊᑐᕐᓂᕐᒧᑦ ᓄᓇᒥᒃ ᐸᕐᓇᐃᓂᐅᔪᑦ 

ᐊᔪᖅᑎᑦᑎᓂᒃᑯᑦ ᐱᑉᓗᓂ ᐊᖏᔪᒥᒃ ᓄᓇᐅᔪᒥᒃ ᐊᐅᓚᑕᐅᓂᒃᑰᖏᖔᖅᑐᖅ ᐊᒻᒪᓗ ᐊᔾᔨᒌᖏᑦᑐᒃᑯᑦ ᐊᑐᓂᕐᒥᒃ 

ᐃᓂᐅᔪᓂᒃ.  ᐃᓱᒪᙱᒻᒥᔪᖅ ᐊᒻᒪᓗ/ᐅᕝᕙᓘᓐᓃᑦ ᐃᓱᒪᒋᔭᖃᙱᑦᑐᖅ ᒪᓕᒐᑎᒍᑦ ᐱᔪᖕᓈᑕᐅᔪᓂᒃ ᑕᐃᒪᐅᔪᑦ 

ᑎᑎᖅᑲᐅᑎᒋᔭᐅᔪᓂᑦ ᐅᔭᖅᑲᓂᒃ ᐱᖃᕐᓂᕐᒧᑦ ᐱᓯᒪᔪᓂᒃ ᒥᐊᓂᕆᔭᐅᔪᓂᑦ ᐃᓂᐅᔪᓂᑦ.   

2.2 ᐊᔾᔨᖃᕐᓂᖅ ᐊᑐᖅᑐᓂᒃ ᒪᓕᒐᑎᒍᑦ ᒪᓕᒐᕋᓛᓂᒃ ᐊᒻᒪᓗ ᐊᑐᐊᒐᐅᔪᓂᑦ 

Northquest-ᑯᑦ ᐃᒃᐱᒍᓱᖕᓂᖃᕐᓂᕐᒧᑦ ᑐᓂᓯᖃᑦᑕᖅᑐᑦ ᐊᑐᖅᑕᐅᔪᑦ ᐊᒻᒪᓗ ᑐᒃᓯᕋᐅᑕᐅᔪᖅ ᓄᓇᒥᒃ 

ᐊᑐᕐᓂᕐᒧᑦ ᑐᕌᖅᑕᐅᔪᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ DNLUP-ᒥᑦ ᐊᖏᓗᐊᖅᑐᖅ ᐱᔾᔪᑎᒋᑉᓗᒋᑦ ᒥᐊᓂᖅᓯᓂᖅ 

ᐊᒻᒪᓗ ᓈᒻᒪᒃᓴᙱᑦᑐᑦ ᐊᒻᒪᓗ ᐃᓱᒪᒋᓗᒃᑖᙱᖦᖢᒋᑦ ᑐᑭᐅᔪᑦ ᑲᒪᔭᖃᕐᓂᖅ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ 

ᒪᓕᒐᕋᓛᓂᒃ ᐅᕝᕙᓘᓐᓃᑦ ᓂᐅᕕᐊᒃᓴᓄᑦ ᓱᓕᔪᓂᒃ ᐅᔭᖅᑲᓂᒃ ᕿᓂᖅᓴᐃᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ (ᑕᒪᓐᓇ 

ᓇᓗᓇᐃᔭᖅᓯᒪᒃᑲᓐᓂᖅᖢᒍ ᐅᖃᐅᓯᐅᔪᖅ ᖃᑉᓯᐊᕐᔪᖕᓂᑦ ᐃᓚᒋᔭᐅᔪᓂᑦ ᑐᓂᐅᑕᐅᔪᒥᑦ ᐊᑖᓂᑦ).  DNLUP 

ᓇᓗᓇᐃᖅᓯᑎᓪᓗᒍ ᑐᑭᒋᔭᖏᓐᓂᒃ ᐸᕐᓇᐃᓂᕐᒧᑦ ᒪᓕᒐᓂᒃ, ᐊᑐᐊᒐᓂᑦ, ᓯᕗᓪᓕᖅᐸᐅᑎᓂᐊᖅᑕᖏᓐᓂᒃ ᐊᒻᒪᓗ 

ᐱᓕᕆᐊᒃᓴᖏᓐᓂᒃ ᑎᑎᕋᖅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ ᐊᒻᒪᓗ NUPPAA-ᒥᑦ (ᑕᑯᓗᒍ 

ᓇᐃᓈᖅᓯᒪᔪᑦ ᒪᓕᒐᐃᑦ ᐊᑖᓂ) ᐊᑐᖅᑕᐅᔪᖅ ᓄᓇᒥᒃ ᐊᑐᕐᓂᕐᒧᑦ ᐱᔭᐅᔪᖅ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ 

ᐊᖏᓗᐊᖅᑐᒥᒃ ᐊᔪᖅᑎᑦᑎᓂᖃᕐᒪᑦ ᒥᐊᓂᖅᓯᓂᕐᒧᑦ ᐊᑐᖅᖢᒋᑦ ᐅᖓᑎᓗᐊᖓᓄᑦ ᕿᓂᖅᓴᐃᓂᕐᒧᑦ ᒥᑭᔪᑦ 

ᐊᔾᔨᒌᙱᓐᓂᐅᔪᑦ ᐅᕝᕙᓘᓐᓃᑦ ᒥᓂᔅᑕᒃᑯᑦ ᐊᑐᖅᑎᑕᐅᙱᑦᑐᑦ ᓯᕗᓂᒃᓴᒥᑦ ᐱᕙᓪᓕᐊᓂᕐᒧᑦ 

ᐱᓕᕆᐊᒎᖓᔪᒃᑯᑦ.  ᑕᒪᓐᓇ ᒪᓕᔾᔮᙱᑦᑐᖅ ᒪᓕᖕᓂᕐᓗ ᐊᔪᖅᖢᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ, 

NUPPAA-ᒥᒃ ᐅᕝᕙᓘᓐᓃᑦ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᓂᒃ ᐅᕝᕙᓘᓐᓃᑦ 

ᐅᔭᕋᖕᓂᐊᖅᑐᓕᕆᔨᐅᔪᑦ ᓂᐅᕕᐊᒃᓴᓄᑦ ᓱᓕᔪᓄᑦ, ᐅᖃᖅᓯᒪᓂᖓᑐᑦ ᐊᑖᓂᑦ. 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ 

ᑎᑎᖅᑲᖅ 11 ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ (“NLCA”), ᒪᓕᒐᓕᐅᕐᕕᖕᒥᑦ ᐊᑐᓕᖅᑎᑕᐅᓂᖓᑐᑦ ᐅᑉᓗᒥᒧᑦ 

ᑎᑭᖦᖢᒍ, ᑐᓂᓯᔪᖅ ᓄᓇᕗᒻᒥᑦ ᒪᓕᒐᓂᒃ ᐊᑐᕐᓂᕐᒧᑦ ᓄᓇᒥᒃ ᐸᕐᓇᐃᓂᕐᒥᒃ.  ᑕᒪᕐᒥᑦ ᑐᑭᐅᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒥᑦ ᐊᒻᒪᓗ ᑕᒪᒃᑯᓄᙵ ᐊᑐᓕᖅᑎᑦᑎᓂᐅᔪᑦ ᐊᒻᒪᓗ ᐱᒋᐊᖅᑎᑦᑎᓂᖅ ᒪᓕᒐᕐᒥᒃ ᐊᑐᖅᖢᑎᒃ ᓴᖅᑭᓯᒪᔪᓂᒃ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᒪᓕᒐᓂᒃ ᐃᒡᓗᒌᓕᖅᑎᓐᓂᕐᒧᑦ ᐱᒡᒎᒃᑐᑦ ᐱᔪᖕᓇᐅᑎᖏᓐᓂᒃ, ᐱᔪᒪᓂᖏᓐᓂᒃ, 

ᐱᓕᕆᐊᒃᓴᖏᓐᓂᒃ ᐊᒻᒪᓗ ᒫᓐᓇᐅᔪᖅ ᐊᒻᒪᓗ ᐊᑐᖅᑕᐅᑐᐃᓐᓇᕆᐊᖃᓛᖅᑐᑦ ᐱᖃᖃᑕᐅᔪᓄᑦ ᐊᒻᒪᓗ ᓄᓇᐃᑦ, 

ᐱᔾᔪᑎᖃᖅᑐᖅ ᐊᒻᒪᓗ ᑕᑯᒃᓴᐅᑎᑦᑎᔪᖅ ᐊᔾᔨᐅᖏᑦᑐᒥᒃ ᐱᓂᑯᒥᒃ, ᐃᓕᖅᑯᓯᕆᔭᐅᔪᒥᒃ ᐊᒻᒪᓗ ᐱᖅᑯᓯᕆᔭᐅᔪᒥᒃ ᓄᓇᕗᒻᒥ, 

ᐱᓗᐊᖅᑐᒥᒡᓗ ᐃᓅᔪᓄᑦ.  ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᑐᓂᓯᔪᖅ ᐅᑯᓂᙵᑦ (ᐱᒻᒪᕆᐅᔪᑦ ᐃᓚᔭᐅᑉᓗᓂ): 

ᑎᑎᖅᑲᖅ 11 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᖅ 

ᐊᕕᒃᑐᖅᓯᒪᔪᖅ 2: ᐸᕐᓇᐃᓂᕐᒧᑦ ᒪᓕᒐᐃᑦ, ᐊᑐᐊᒐᐃᑦ, ᓯᕗᓪᓕᖅᐸᐅᑎᔭᐅᓂᐊᖅᑐᑦ ᐊᒻᒪᓗ ᐱᓕᕆᐊᒃᓴᐃᑦ 

11.2.1 ᐅᑯᐊ ᒪᓕᒐᐃᑦ ᐊᑐᖅᑕᐅᓂᐊᖅᐳᑦ ᐱᕙᓪᓕᐊᓂᖏᓐᓄᑦ ᐸᕐᓇᐃᓂᐅᔪᑦ ᐊᑐᐊᒐᓄᑦ, ᓯᕗᓪᓕᖅᐸᐅᑎᔭᐅᔪᒪᔪᓄᑦ 

ᐊᒻᒪᓗ ᐱᓕᕆᐊᒃᓴᓄᑦ: 

(a) ᐃᓄᐃᑦ ᐊᐅᓚᑦᑐᖕᓇᕐᓂᕐᒧᑦ ᐃᓚᒋᔭᐅᔪᑦ ᐱᓪᓗᕆᒃᑐᒥᒃ ᐆᒪᓂᖃᖅᑐᒥᑦ, ᐊᒻᒪᓗ ᓄᓇᒥᒃ ᐊᑐᕐᓂᖅ 

ᐸᕐᓇᐅᑕᐅᔪᖕᓇᙱᑦᑐᖅ ᐊᐅᓚᑕᐅᓗᓂᓗ ᐱᔾᔪᑎᖃᙱᓪᓗᑎᒃ ᐃᓄᖕᓄᑦ; ᑕᐃᒪᓐᓇᒧᑦ, ᐃᓄᐃᑦ, 

ᐃᓕᖅᑯᓯᕆᔭᐅᔪᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᖑᔪᑦ ᐃᓄᖕᓄᑦ ᐊᑐᕆᐊᖃᖅᑐᖅ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐃᓂᕐᒥᑦ ᐊᒻᒪᓗ ᐊᑐᓕᖅᑎᑦᑎᓂᕐᒥᒃ; 

(b) ᐱᔾᔪᑎᓗᐊᖓ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᖅ ᓄᓇᕗᒻᒥᑦ ᒥᐊᓂᖅᓯᓂᕐᒧᑦ ᐃᑲᔪᖅᑐᐃᓂᕐᒧᓪᓗ ᑕᐃᒪᐅᔪᖅ 

ᐊᒻᒪᓗ ᓯᕗᓂᒃᓴᒥᑦ ᖃᓄᐃᖏᑦᑎᐊᕐᓂᖏᓐᓄᑦ ᐃᓄᐃᑦ ᓄᓇᖃᖃᑦᑕᖅᑐᑦ ᓄᓇᓕᖏᓐᓂᑦ ᓄᓇᕗᑦ 

ᐃᓗᐊᓂᑦ ᐃᓱᒪᒋᓗᒋᑦ ᐱᔪᒪᓂᕆᔭᖏᑦ ᑲᓇᑕᒥᐅᓗᒃᑖᑦ; ᐃᓱᒪᒋᔭᐅᓗᐊᕆᐊᖃᖅᑐᖅ ᒥᐊᓂᖅᓯᓂᕐᒧᑦ 

ᐊᒻᒪᓗ ᐃᑲᔪᖅᑐᐃᓂᕐᒧᑦ ᑕᐃᒪᐅᔪᓂᒃ ᐊᒻᒪᓗ ᓯᕗᓂᒃᓴᒥᑦ ᖃᓄᐃᖏᑦᑎᐊᕐᓂᖏᓐᓄᑦ ᐃᓅᔪᑦ ᐊᒻᒪᓗ 

ᐃᓅᔪᓄᑦ ᓇᖕᒥᓂᕆᔭᐅᔪᑦ ᓄᓇᐃᑦ; 

(c) ᐸᕐᓇᐃᕙᓪᓕᐊᓂᖅ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ ᑕᑯᒃᓴᐅᑎᑦᑎᓂᐊᖅᐳᖅ 

ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᒃ ᐊᒻᒪᓗ ᐃᒃᐱᒋᓂᕆᔭᐅᔪᑦ ᓄᓇᓕᖕᒥᐅᓄᑦ ᐸᕐᓇᐃᓂᕐᒦᑦᑐᓄᑦ; 

(d) ᐃᓄᓗᒃᑖᑦ ᐸᕐᓇᐃᕙᓪᓕᐊᓂᕐᒧᑦ ᑐᓂᓯᓂᐊᖅᐳᑦ ᐱᕕᖃᖅᑎᓐᓂᕐᒧᑦ ᐃᓚᐅᔪᒪᔪᑦ ᑐᓴᐅᒪᑎᑕᐅᔪᓪᓗ 

ᐊᒻᒪᓗ ᐃᑲᔪᐃᔪᑦ ᐃᓅᔪᓂᒃ ᐊᓯᖏᓐᓂᒡᓗ ᓄᓇᓕᖕᒥᐅᓂᒃ ᐊᒃᑐᖅᑕᐅᓯᒪᔪᓂᒃ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎᓄᑦ; ᐃᓚᐅᖃᑕᐅᔪᑦ ᐱᑎᑕᐅᓂᐊᖅᐳᑦ ᐊᔾᔨᒌᖏᑦᑐᓂᒃ ᐊᑐᕐᓗᑎᒃ, ᐃᓚᐅᓗᓂ 

ᐱᑲᐅᑎᒋᔪᖕᓇᕐᓂᖏᑦ ᑕᒪᑐᒧᙶᖓᔪᓂᒃ ᐊᑐᖅᑕᐅᔪᓂᒃ, ᓈᒻᒪᒃᑐᓂᒃ ᐊᒻᒪᓗ ᓱᓕᔪᓂᒃ ᖃᖓᒃᑰᖓᔪᓂᒃ, 

ᐃᓚᐅᑎᑦᑎᓂᖅ ᐊᒻᒪᓗ ᐊᔪᕈᖕᓃᖅᓴᐃᓂᖅ ᓄᓇᓕᖕᒥᐅᓂᒃ ᐃᓚᐅᖃᑕᐅᑎᓐᓂᕐᒧᑦ ᐃᓗᐃᑦᑑᖓᔪᒃᑯᑦ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒥᒃ; 

(e) ᐸᕐᓇᐅᑏᑦ ᑐᓂᓯᓂᐊᖅᐳᖅ ᒥᐊᓂᖅᓯᓂᕐᒧᑦ, ᐱᕙᓪᓕᐊᓂᕐᒧᑦ ᐊᒻᒪᓗ ᐊᑐᖅᑕᐅᓂᖓᓄᑦ ᓄᓇᐅᔪᖅ; 

(f) ᐸᕐᓇᐃᕙᓪᓕᐊᓂᖅ ᐋᖅᑭᐅᒪᓂᐊᖅᐳᖅ ᑲᑎᓯᒪᓗᓂᓗ ᐊᓯᖏᓐᓄᑦ ᐸᕐᓇᐃᕙᓪᓕᐊᓂᕐᓄᑦ ᐊᒻᒪᓗ 

ᐊᐅᓛᕐᓂᐅᔪᓄᑦ, ᐃᓚᐅᑉᓗᑎᒃ ᐊᒃᑐᖅᓯᓂᕐᒥᒃ ᕿᒥᕐᕈᕙᓪᓕᐊᓂᖅ ᐃᓗᐊᓃᑦᑐᖅ ᐊᖏᖃᑎᒌᒍᑎᐅᑉ; 

ᐊᒻᒪᓗ 

(g) ᐊᑑᑎᖃᖅᑐᒥᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᕙᓪᓕᐊᓂᖅ ᐱᔭᕆᐊᖃᖅᑐᖅ ᐃᓚᐅᖃᑕᐅᓂᕐᒥᒃ ᑕᒪᐃᓐᓄᑦ 

ᒐᕙᒪᒃᑯᑦ ᐊᒻᒪᓗ ᐃᓅᔪᑦ. 

11.2.2 ᐱᔾᔪᑎᖓ ᐸᕐᓇᐃᕙᓪᓕᐊᓂᐅᑉ ᐃᒪᓐᓇᐃᓐᓂᐊᖅᐳᖅ: 

(a) ᐱᕙᓪᓕᐊᓂᕐᒥᒃ ᐸᕐᓇᐃᓂᕐᒧᑦ ᐊᑐᐊᒐᓂᒃ, ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᒃ ᐊᒻᒪᓗ ᐱᓕᕆᐊᒃᓴᓂᒃ 

ᒥᐊᓂᖅᓯᓂᕐᒧᑦ, ᐱᕙᓪᓕᐊᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ ᓄᓇᕗᑦ ᐃᓗᐊᓂᑦ; 

(b) ᐊᔾᔨᒋᓗᒋᑦ ᐃᓚᒋᔭᐅᒃᑲᓐᓂᖅᑐᖅ (a), ᐱᓕᕆᐊᕆᓂᕐᒧᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᒪᓕᒃᑎᑦᑎᔪᖅ 

ᖃᓄᐃᓕᐅᕆᐊᖃᖅᑎᑦᑎᔪᓪᓗ ᐱᕝᕕᐅᔪᓂᒃ ᐊᑐᕐᓂᕐᒥᒃ ᐊᒻᒪᓗ ᐱᕙᓪᓕᐊᓂᕐᒥᒃ ᓄᓇᕗᑦ ᐃᓗᐊᓂᑦ; 

ᐊᒻᒪᓗ 

(c) ᐊᑐᓕᖅᑎᑦᑎᓂᖅ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓂᒃ. 

11.2.3 ᐱᕙᓪᓕᐊᓂᕐᒥᒃ ᐸᕐᓇᐃᓂᕐᒥᒃ ᐊᑐᐊᒐᓂᒃ, ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᒃ ᐊᒻᒪᓗ ᐱᓕᕆᐊᒃᓴᓂᒃ, ᐱᔾᔪᑕᐅᔪᑦ 

ᓲᕐᓗ ᐅᑯᐊ ᐃᓱᒪᒋᔭᐅᓂᐊᖅᐳᑦ: 

(a) ᐱᕈᖅᐸᓪᓕᐊᑎᑦᑎᓂᕐᒧᑦ ᐱᕕᖃᕐᓂᐅᔪᑦ ᐱᔭᐅᔭᕆᐊᓖᓪᓗ; 

(b) ᓄᓇᓕᖕᒥᑦ ᐱᖁᑎᓄᑦ ᐱᔭᕆᐊᓖᑦ, ᐃᓚᐅᑉᓗᑎᒃ ᐃᒡᓗᐃᑦ, ᐋᓐᓂᐊᖃᖅᑕᐃᓕᒪᓂᖅ, ᐃᓕᓐᓂᐊᕐᓂᖅ 

ᐊᓯᖏᓪᓗ ᐃᓄᓕᕆᓂᐅᔪᑦ, ᐊᒻᒪᓗ ᐃᖏᕐᕋᔭᒃᑐᓕᕆᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓃᑦ ᐊᒻᒪᓗ 

ᐊᑉᖁᑕᐅᔪᑦ; 

(c) ᐃᓕᖅᑯᖅᓯᕆᔭᐅᔪᓂᒃ ᐱᔾᔪᑎᓖᑦ ᓯᕗᓪᓕᖅᐸᐅᑎᔭᐅᔪᒪᔪᓪᓗ; 

(d) ᐊᕙᑎᒥᒃ ᒥᐊᓂᖅᓯᓂᖅ ᐊᒻᒪᓗ ᐊᐅᓚᑦᑎᓂᕐᒧᑦ ᐱᔭᕆᐊᓖᑦ, ᐃᓚᐅᑉᓗᑎᒃ ᓂᕐᔪᑎᓂᒃ 

ᐊᓯᐅᔨᑦᑕᐃᓕᓂᖅ, ᒥᐊᓂᖅᓯᓂᖅ ᐊᒻᒪᓗ ᐊᐅᓚᑦᑎᓂᖅ; ᐊᒻᒪᓗ 

(e) ᐆᒻᒪᖅᑯᑎᒧᑦ ᐱᔭᕆᐊᓖᑦ, ᐱᕝᕕᐅᔪᑦ ᐊᒻᒪᓗ ᒪᓂᒪᓂᖏᑦ. 

ᐊᕕᒃᑐᖅᓯᒪᔪᖅ 3: ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ 

11.3.1 ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᑎᑎᖅᑲᐅᓂᐊᖅᐳᖅ ᐃᓗᓕᖃᕐᓗᓂ ᑎᑎᖅᑲᓂᒃ, ᖃᖓᒃᑰᖓᔪᓂᒃ, ᓈᓴᐅᑎᓂᒃ ᐊᒻᒪᓗ 

ᓄᓇᙳᐊᓂᒃ ᓴᖅᑭᑦᑎᓂᕐᒧᑦ ᐱᓕᕆᐊᒃᓴᓂᒃ ᐊᒻᒪᓗ ᒪᓕᒃᑕᐅᔪᒃᓴᓂᒃ ᓇᐃᑦᑐᒧᑦ ᐊᒻᒪᓗ ᐊᑯᓂᐅᔪᒧᑦ 

ᐱᕙᓪᓕᐊᓂᕐᒧᑦ, ᐃᓱᒪᒋᔭᐅᓗᑎᒃ ᐱᔾᔪᑕᐅᔪᑦ ᓲᕐᓗ ᐅᑯᐊ: 

(a) ᐃᓄᓗᒃᑖᓅᖓᔪᑦ ᐃᓱᒪᒋᓗᒋᑦ; 

(b) ᓄᓇᒥᑦ ᐱᕝᕕᐅᔪᓄᑦ ᑐᙵᕕᒃ ᐊᒻᒪᓗ ᑕᐃᒪᐅᔪᑦ ᖃᓄᐃᓕᐅᕐᓂᐅᔪᑦ ᓄᓇᒥᒃ ᐱᕝᕕᐅᔪᓂᒃ ᐊᑐᕐᓂᕐᒧᑦ; 

(c) ᐱᕈᖅᐊᓪᓕᐊᓂᕐᒧᑦ ᐱᕕᖃᕐᓂᐅᔪᑦ ᐊᒻᒪᓗ ᐱᔭᐅᔭᕆᐊᓖᑦ; 

(d) ᐃᖏᕐᕋᔭᒃᑐᓕᕆᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓃᑦ ᐊᒻᒪᓗ ᐊᑉᖁᑕᐅᔪᑦ; 

(e) ᐆᒻᒪᖅᑯᑎᒧᑦ ᐱᔭᕆᐊᓖᑦ, ᐱᕝᕕᐅᔪᑦ ᐊᒻᒪᓗ ᒪᓂᒪᓂᖏᑦ; 

(f) ᓄᓇᓕᖕᒥᑦ ᐱᖁᑎᓄᑦ ᐱᔭᕆᐊᓖᑦ, ᐃᓚᐅᑉᓗᑎᒃ ᐋᓐᓂᐊᖃᖅᑕᐃᓕᒪᓂᖅ, ᐃᓕᓐᓂᐊᕐᓂᖅ ᐊᓯᖏᓪᓗ 

ᐃᓄᓕᕆᓂᐅᔪᑦ; 

(g) ᐊᕙᑎᒥᒃ ᐃᓱᒪᒃᓴᖅᓯᐅᕐᓃᑦ, ᐃᓚᐅᑉᓗᑎᒃ ᒥᕐᖑᐃᖅᓯᕝᕖᑦ ᐊᒻᒪᓗ ᐊᓯᐅᔨᑦᑕᐃᓕᓂᕐᒧᑦ ᐃᓂᐅᔪᑦ 

ᐊᒻᒪᓗ ᓂᕐᔪᑏᑦ ᐃᓂᖏᑦ; 

(h) ᐃᓕᖅᑯᖅᓯᕆᔭᐅᔪᓂᒃ ᐱᔾᔪᑎᓖᑦ ᓯᕗᓪᓕᖅᐸᐅᑎᔭᐅᔪᒪᔪᓪᓗ, ᐃᓚᐅᑉᓗᑎᒃ ᒥᐊᓂᖅᓯᓂᖅ ᐊᒻᒪᓗ 

ᐊᓯᐅᔨᑦᑕᐃᓕᓂᖅ ᐃᑦᑕᕐᓂᑕᖃᕐᕕᐅᔪᓂᒃ ᐊᒻᒪᓗ ᓄᓇᓕᐊᓛᓂᒃ; ᐊᒻᒪᓗ 

(i) ᐊᔾᔨᐅᖏᑦᑐᑦ ᖃᓐᓂᑦᑐᑦ ᐊᒻᒪᓗ ᐅᖓᓯᖕᓂᖅᓴᐃᑦ ᐃᓱᒪᒋᔭᐅᓗᑎᒃ. 

11.3.2 ᐱᔾᔪᑎᒋᔭᖓ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒧᑦ ᐃᒪᓐᓇᐃᓐᓂᐊᖅᐳᖅ ᒥᐊᓂᖅᓯᓂᕐᒧᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ 

ᑕᐃᒪᐅᔪᓂᒃ ᐊᒻᒪᓗ ᓯᕗᓂᒃᓴᒥᑦ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᓕᖕᒥᐅᑦ ᐊᒻᒪᓗ ᓄᓇᓕᐅᔪᑦ ᓄᓇᕗᑦ 

ᐃᓗᐊᓂᑦ, ᐃᓱᒪᒋᓗᒋᑦ ᐱᔪᒪᓂᕆᔭᐅᔪᑦ ᑲᓇᑕᒥᐅᓗᒃᑖᓄᑦ, ᐊᒻᒪᓗ ᒥᐊᓂᖅᓯᓂᕐᒧᑦ, ᐊᒻᒪᓗ ᐱᔭᕆᐊᖃᕌᖓᑦ, 

ᐅᑎᖅᑎᑦᑎᓗᓂ ᐊᕙᑎᐅᑉ ᐃᓗᐃᑦᑑᑦᑎᐊᕐᓂᖓᓂᒃ ᓄᓇᕗᑦ ᐃᓗᐊᓃᑦᑐᒥᒃ. 

11.3.3 ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᐃᓗᓕᖃᕐᓂᐊᖅᐳᖅ ᐊᑐᓕᖅᑎᑦᑎᓂᕐᒧᑦ ᖃᓄᖅᑑᕈᑎᒥᒃ. 

ᓄᓇᕗᒻᒥᑦ ᐸᕐᓇᐃᓂᖅ ᐊᒻᒪᓗ ᐱᓕᕆᐊᕐᒥᒃ ᖃᐅᔨᓴᐃᓂᕐᒧᑦ ᐱᖁᔭᖅ (NUPPAA) 

ᐊᕕᒃᑐᖅᓯᒪᔪᖅ 2 ᓄᓇᕗᒻᒥᑦ ᐸᕐᓇᐃᓂᖅ ᐊᒻᒪᓗ ᐱᓕᕆᐊᕐᒧᑦ ᖃᐅᔨᓴᐃᓂᕐᒧᑦ ᐱᖁᔭᖅ (“NUPPAA”) ᑐᓂᓯᔪᖅ 

ᓴᖅᑭᑦᑎᓂᕐᒧᑦ NPC-ᑯᓐᓂᑦ ᐊᒻᒪᓗ, ᐊᓯᖏᓪᓗ, ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒥᒃ ᐊᔾᔨᒋᓗᒋᑦ ᑎᑎᖅᑲᖅ 11 

ᓄᓇᑖᖃᑕᐅᓂᕐᒧᑦ ᐊᖏᖃᑎᒌᒍᑎᒥᑦ, ᐃᒪᓐᓇ (ᐱᒻᒪᕆᐅᔪᑦ ᐃᓚᔭᐅᑉᓗᓂ): 

ᐊᑐᐊᒐᐃᑦ, ᓯᕗᓪᓕᖅᐸᐅᑎᔭᐅᔭᕆᐊᓖᑦ ᐊᒻᒪᓗ ᐱᓕᕆᐊᒃᓴᐃᑦ 

ᐃᓂᓕᐊᖑᔪᑦ 

41 ᑲᑎᒪᔩᑦ ᐱᔭᒃᓴᐅᑎᖃᖅᑐᑦ ᓴᖅᑭᑦᑎᓂᕐᒧᑦ, ᐱᖃᑎᒋᓗᒋᑦ ᑲᓇᑕᒥᑦ ᒐᕙᒪᒃᑯᑦ ᓄᓇᕗᒻᒥᑦ ᒐᕙᒪᒃᑯᓪᓘᓃᑦ, ᐅᕝᕙᓘᓐᓃᑦ 

ᑕᒪᕐᒥᒃ, ᐃᓱᒪᒋᓗᒋᑦ ᐃᓂᐅᔪᑦ, ᐊᖏᔫᔪᒥᒃ ᐸᕐᓇᐃᓂᕐᒧᑦ ᐊᑐᐊᒐᓂᒃ, ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᒃ ᐊᒻᒪᓗ ᐱᓕᕆᐊᒃᓴᓂᒃ 

ᐃᓂᓕᐊᖑᔪᓄᑦ ᐊᓯᐅᔨᑦᑕᐃᓕᓂᕐᒧᑦ, ᐱᕙᓪᓕᐊᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᐊᑐᖅᑕᐅᓂᖓᓄᑦ ᓄᓇ. 

42(1) ᑲᑎᒪᔩᑦ ᐃᓕᑕᖅᓯᔭᕆᐊᖃᖅᑐᑦ ᐸᕐᓇᐃᓂᕐᒧᑦ ᐊᕕᒃᑐᖅᓯᒪᔪᓂᒃ ᐊᒻᒪᓗ ᐃᒪᓐᓇᐃᑦᑐᖕᓇᖅᑐᑦ, ᐊᑐᓂ ᐸᕐᓇᐃᓂᕐᒥᒃ 

ᐊᕕᒃᑐᖅᓯᒪᔪᕐᒥᑦ, ᐃᓕᑕᕆᓗᒋᑦ ᐱᔾᔪᑕᐅᔪᒧᑦ ᐸᕐᓇᐃᓂᕐᒧᑦ ᐱᓕᕆᐊᒃᓴᐃᑦ ᐊᒻᒪᓗ ᐸᕐᓇᐃᓂᕐᒧᑦ ᐊᔾᔨᒌᙱᓐᓃᑦ 

ᐊᓯᐅᔨᑦᑕᐃᓕᓂᕐᒧᑦ, ᐱᕙᓪᓕᐊᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ. 

ᐊᔾᔨᒌᖕᓃᑦ 

(2) ᐱᔾᔪᑕᐅᔪᒧᑦ ᐸᕐᓇᐃᓂᕐᒧᑦ ᐱᓕᕆᐊᒃᓴᐃᑦ ᐊᔾᔨᒋᔭᕆᐊᖃᖅᑕᖏᑦ ᐊᖏᔫᔪᒧᑦ ᐱᓕᕆᐊᒃᓴᐃᑦ ᓴᖅᑭᑕᐅᔪᑦ 

ᐃᓂᓕᐊᖑᔪᓄᑦ. 

ᖃᐅᔨᒋᐊᖃᑦᑕᕐᓃᑦ 

43 ᑲᑎᒪᔩᑦ ᕿᓂᕆᐊᖃᖅᑐᑦ ᐃᓱᒪᒋᔭᐅᔪᓂᒃ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ, ᐱᔪᒪᓂᖃᖅᑐᓂᒃ ᑯᐊᐳᕇᓴᐅᔪᓂᒃ 

ᐊᒻᒪᓗ ᑲᑐᔾᔨᖃᑎᒌᓂᑦ, ᓄᓇᓕᖕᒥᐅᓂᒃ ᐊᓯᖏᓐᓂᒡᓗ ᐱᔪᒪᓂᖃᖅᑐᓂᒃ ᐃᓄᖕᓂᒃ ᐱᔾᔪᑎᖃᖅᑐᓂᒃ ᐱᓕᕆᐊᒃᓴᓄᑦ ᐊᒻᒪᓗ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒥᒃ ᐊᑐᖅᑕᐅᖔᕈᖕᓇᖅᑐᓂᒃ ᐊᕕᒃᑐᖅᓯᒪᔪᕐᒧᑦ. 

ᒪᓕᒐᐃᑦ ᐊᒻᒪᓗ ᐱᔾᔪᑕᐅᔪᑦ 

44 ᒪᓕᒐᐃᑦ ᐊᒻᒪᓗ ᐱᔾᔪᑕᐅᔪᑦ ᑎᑎᕋᖅᓯᒪᔪᑦ ᐃᓚᒋᔭᐅᔪᑦ 11.2.1-ᒥᑦ ᐊᒻᒪᓗ 11.2.3-ᒥᑦ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒥᑦ ᒪᓕᒃᑎᑦᑎᔭᕆᐊᖃᖅᑐᑦ ᐊᖏᔪᓂᒃ ᐊᑐᐊᒐᓂᒃ, ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᑦ ᐊᒻᒪᓗ ᐱᓕᕆᐊᒃᓴᓂᒃ 

ᒪᓕᒡᓗᒋᑦ ᐃᓚᒋᔭᐅᔪᖅ 41 ᐊᒻᒪᓗ ᐱᔾᔪᑕᐅᔪᓂᒃ ᐸᕐᓇᐃᓂᕐᒧᑦ ᐱᓕᕆᐊᒃᓴᓄᑦ ᒪᓕᒃᖢᒍ ᐃᓚᒋᔭᐅᔪᖅ 42. 

ᐱᔾᔪᑎᖏᑦ ᐸᕐᓇᐅᑎᐅᑉ 

47 ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑦ ᐅᑯᓂᙵᑦ ᐱᔾᔪᑎᖃᖅᑐᖅ: 

(a) ᒥᐊᓂᖅᓯᓂᕐᒧᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᑕᐃᒪᐅᔪᓂᒃ ᐊᒻᒪᓗ ᓯᕗᓂᒃᓴᒥᑦ ᖃᓄᐃᖏᑦᑎᐊᕐᓂᖏᓐᓄᑦ 

ᓄᓇᓕᖕᒥᐅᑦ ᐊᒻᒪᓗ ᓄᓇᓖᑦ ᐃᓂᓕᐊᖑᔪᒥᑦ, ᐃᓱᒪᒋᓗᒋᑦ ᐱᔪᒪᓂᖏᑦ ᑲᓇᑕᒥᐅᓗᒃᑖᑦ; ᐊᒻᒪᓗ 

(b) ᒥᐊᓂᖅᓯᓂᕐᒧᑦ ᐊᒻᒪᓗ, ᐱᔭᕆᐊᖃᖅᐸᑦ, ᐅᑎᖅᑎᑦᑎᓂᕐᒧᑦ ᐊᕙᑎᐅᑉ ᐃᓗᐃᑦᑑᑦᑎᐊᕐᓂᖓᓂᒃ 

ᐃᓂᓕᐊᖑᔪᒥᑦ ᐅᕝᕙᓘᓐᓃᑦ ᐸᕐᓇᐃᔪᖅ ᐊᕕᒃᑐᖅᓯᒪᔪᕐᒥᑦ, ᓇᓕᑐᐃᓐᓇᖓᑦ ᐊᑐᖅᐸᑦ. 

ᐃᓗᓕᖏᑦ ᐸᕐᓇᐅᑎᐅᑉ 

48 (1) ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᑐᓂᓯᔭᕆᐊᖃᖅᑐᖅ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᐊᑐᖅᑕᐅᓂᖓᓂᒃ ᓄᓇ ᐊᒻᒪᓗ 

ᒪᓕᒃᑎᑦᑎᓗᓂ ᐊᒻᒪᓗ ᖃᓄᐃᓕᐅᖅᑎᑦᑎᓗᓂ ᐱᕝᕕᐅᔪᒥᒃ ᐊᑐᕐᓂᕐᒧᑦ ᐊᒻᒪᓗ ᐱᕙᓪᓕᐊᓂᐅᔪᖅ ᐊᒻᒪᓗ 

ᐃᒪᓐᓇᐃᑦᑕᕆᐊᖃᖅᑐᖅ, ᐱᓗᐊᖅᑐᒥᒃ, ᑐᓂᓯᓗᓂ ᖃᓄᖅᑑᕈᑎᒥᒃ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ ᐃᓱᒪᒋᓗᒋᑦ: 

(a) ᐊᖏᔫᔪᖅ ᐸᕐᓇᐃᓂᕐᒧᑦ ᐊᑐᐊᒐᐃᑦ, ᓯᕗᓪᓕᖅᐸᐅᑎᔭᐅᔭᕆᐊᓖᑦ ᐊᒻᒪᓗ ᐱᓕᕆᐊᒃᓴᐃᑦ ᓴᖅᑭᑕᐅᔪᑦ 

ᐃᓂᓕᐊᖑᔪᒧᑦ; 

(b) ᐱᔾᔪᑕᐅᔪᒥᒃ ᐸᕐᓇᐃᓂᕐᒧᑦ ᐱᓕᕆᐊᒃᓴᐃᑦ ᐊᒻᒪᓗ ᐸᕐᓇᐃᓂᕐᒧᑦ ᐊᔾᔨᒌᙱᓐᓂᐅᔪᑦ ᐃᓕᑕᕆᔭᐅᔪᑦ 

ᓱᓇᑐᐃᓐᓇᒧᑦ ᐊᑐᖅᑐᒧᑦ ᐸᕐᓇᐃᔪᖅ ᐊᕕᒃᑐᖅᓯᒪᔪᕐᒧᑦ; 

(c) ᐱᔾᔪᑕᐅᔪᑦ ᐅᖃᐅᓯᐅᔪᑦ ᐃᓚᒋᔭᐅᔪᖅ 11.3.1-ᒥᑦ ᐊᖏᖃᑎᒌᒍᑎᒥᑦ; ᐊᒻᒪᓗ 

(d) ᐃᓄᖕᓂᑦ ᑕᐅᑐᒐᐅᔪᑦ ᐃᓅᔪᓄᑦ ᓇᖕᒥᓂᕆᔭᐅᔪᓄᑦ ᓄᓇᓄᑦ. 

ᐊᑐᖅᑎᑕᐅᔪᖕᓇᖅᑐᑦ 

(2) ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᐃᓗᓕᖃᕈᖕᓇᖅᑐᖅ ᓇᓗᓇᐃᔭᖅᓯᒪᔪᓂᒃ ᐱᔪᖕᓇᖅᑎᑕᐅᓂᕐᓂᒃ, ᐱᔾᔪᑎᓕᖕᓂᒃ 

ᓱᓇᑐᐃᓐᓇᒥᒃ ᑐᑭᓄᑦ ᐊᒻᒪᓗ ᖃᓄᐃᖓᔭᕆᐊᖃᖅᑐᓄᑦ ᐸᕐᓇᐅᑎᒥᑦ ᑎᑎᕋᖅᓯᒪᔪᓂᑦ, ᐊᒻᒪᓗ ᐊᔪᖅᑎᑕᐅᔪᓂᒃ ᓄᓇᒥᒃ 

ᐊᑐᕐᓂᕐᒧᑦ. 

ᒥᑭᑦᑐᑦ ᐊᔾᔨᒌᙱᓐᓃᑦ 

(3) ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᐊᔪᙱᑦᑎᑦᑎᔪᖕᓇᖅᑐᖅ ᑲᑎᒪᔨᓂᒃ ᑐᓂᓯᓂᕐᒧᑦ ᒥᑭᑦᑐᓂᒃ ᐊᔾᔨᒌᙱᓐᓂᐅᔪᓂᒃ 

ᐊᒻᒪᓗ ᑎᑎᕋᖅᓯᒪᓗᒋᑦ ᖃᓄᐃᖓᔭᕆᐊᖃᕐᓂᐅᔪᑦ ᐱᔾᔪᑕᐅᔪᒧᑦ ᐃᓱᒪᒃᓴᖅᓯᐅᕆᔭᐅᔪᖕᓇᖅᑐᓄᑦ ᐊᒻᒪᓗ 

ᐱᔪᖕᓇᖅᑎᑕᐅᔪᓄᑦ. 

ᐱᔾᔪᑕᐅᔪᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

58 ᓴᙱᓂᖏᓐᓂᒃ ᐊᑐᖅᑎᓪᓗᒋᑦ ᐱᓕᕆᐊᕆᑎᓪᓗᒋᓪᓗ ᐱᓕᕆᐊᖏᑦ ᐊᐅᓚᓐᓂᖏᓪᓗ ᒪᓕᒃᖢᒋᑦ ᐃᓚᒋᔭᐅᔪᑦ 49 

ᐊᒻᒪᓗ 52 ᐊᒻᒪᓗ ᐃᓚᒋᔭᐅᒃᑲᓐᓂᑐᑦ 54(1)-ᒥᑦ (3)-ᒧᑦ, ᑲᑎᒪᔩᑦ, ᑲᓇᑕᒥᑦ ᒐᕙᒪᒃᑯᑦ ᒥᓂᔅᑕᖓ, ᓄᓇᕗᒻᒥ ᒥᓂᔅᑕ ᐊᒻᒪᓗ 

ᐃᓅᔪᓄᑦ ᑲᑐᔾᔨᖃᑎᒌᖑᔪᑦ ᐃᓱᒪᒋᔭᖃᕆᐊᖃᖅᑐᑦ ᐱᔾᔪᑕᐅᔪᓗᒃᑖᓂᒃ, ᐃᓚᐅᑉᓗᑎᒃ ᐱᔾᔪᑕᐅᔪᑦ ᑎᑎᕋᖅᓯᒪᔪᑦ ᐃᓚᒋᔭᐅᔪᖅ 

47-ᒥᑦ, ᐱᔭᕆᐊᖃᖅᑐᑦ ᑎᑎᕋᖅᓯᒪᔪᑦ ᐃᓚᒋᔭᐅᔪᖅ 48-ᒥᑦ ᑕᐃᒪᐅᔪᓪᓗ ᐱᔪᖕᓇᐅᑏᑦ ᐱᔪᒪᓂᖃᕐᓂᐅᔪᓪᓗ. 

ᐅᖃᖅᓯᒪᓂᖓᑐᑦ ᖁᓛᓂᑦ, Northquest ᑐᓂᐅᑎᖃᖅᑐᑦ ᐊᑐᖅᑕᐅᔪᖅ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᑦ NPC-ᑯᓐᓄᑦ 

DNLUP-ᒥᑦ ᐊᖏᓗᐊᖅᑐᖅ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ, ᐃᓚᒋᔭᐅᔪᖅ 58-ᖑᖓᓗᐊᖅᑎᓪᓗᒍ NUPPAA-ᒥᑦ 

ᐅᖃᖅᓯᒪᔪᖅ ᖁᓛᓂᑦ ᐱᔾᔪᑎᖃᖅᑐᖅ ᑕᐃᒪᐅᔪᓂᒃ ᐱᔪᖕᓇᐅᑎᓂᒃ ᐊᒻᒪᓗ ᐱᔪᒪᓂᕐᓂᑦ, ᐃᓱᒪᙱᑦᑐᖅ 

ᐊᒻᒪᓗ/ᐅᕝᕙᓘᓐᓃᑦ ᓈᒻᒪᒃᓴᕐᓂᖃᙱᑦᑐᖅ ᐊᒻᒪᓗ ᐃᓱᒪᒋᓗᒃᑖᕐᓗᒍ ᑐᑭᐅᔪᑦ ᐊᑐᖅᑕᐅᔪᑦ ᓄᓇᕗᒻᒥ 

ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᓂᑦ ᐅᕝᕙᓘᓐᓃᑦ ᓂᐅᕕᐊᒃᓴᐅᓂᕐᒧᑦ ᓱᓕᔪᓂᒃ ᐅᔭᖅᑲᓂᒃ ᕿᓂᖅᓴᖅᑕᐅᔪᓂᒃ ᐊᒻᒪᓗ 

ᐱᕙᓪᓕᐊᓂᕐᒧᑦ (ᐅᖃᐅᓯᕆᒃᑲᓐᓂᖅᑕᕗᑦ ᑕᒪᓐᓇ ᐊᔾᔨᒌᙱᑦᑐᓂᑦ ᐃᓚᒋᔭᐅᔪᓂᑦ ᑖᑉᓱᒧᙵ ᑐᓂᐅᑕᐅᔪᒧᑦ ᐊᑖᓂᑦ) 

ᐊᖏᔪᒥᒃ ᐊᑐᖅᑎᓪᓗᒍ ᐃᓂᓕᐊᖑᔪᑦ ᒥᐊᓂᕆᔭᐅᔪᑦ ᐊᓯᐅᔨᑦᑕᐃᓕᓂᕐᒧᑦ, ᐅᖓᑎᓗᐊᖓᓄᑦ ᐊᑐᕐᓂᖓᑦ ᒥᑭᔪᓂᒃ 

ᐊᔾᔨᒌᙱᓐᓂᐅᔪᓂᒃ ᐅᕝᕙᓘᓐᓃᑦ ᒥᓂᔅᑕᑎᒍᑦ ᐊᑐᕐᓂᐅᔪᑦ ᓯᕗᓂᒃᓴᒥᑦ ᐱᕙᓪᓕᐊᓂᖃᕈᖕᓇᖅᑐᒥᑦ ᐱᓕᕆᐊᕐᒥᑦ 

ᐱᓕᕆᐊᕐᒨᖓᔪᒃᑯᑦ.  ᑕᒪᓐᓇ ᒪᓕᔾᔮᙱᑦᑐᖅ ᒪᓕᖕᓂᕐᓗ ᐊᔪᖅᖢᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ, 

NUPPAA-ᒥᒃ ᐅᕝᕙᓘᓐᓃᑦ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᓂᒃ ᐅᕝᕙᓘᓐᓃᑦ ᐅᔭᕋᖕᓂᐊᖅᑐᓕᕆᔨᐅᔪᑦ 

ᓂᐅᕕᐊᒃᓴᓄᑦ ᓱᓕᔪᓄᑦ.  ᖃᐅᔨᒪᓐᓇᖅᑎᑕᐅᔪᖅ ᑕᒪᓐᓇ ᒪᓕᒐᕆᐅᔪᒧᑦ DNLUP-ᒥᑦ (ᒪᒃᐱᖅᑐᒐᖅ 42-ᒥᑦ) ᐅᖃᖅᓯᒪᔪᖅ: 

“ᑐᑭᓯᓇᖁᑉᓗᒍ, ᐃᖢᐃᓐᓂᖅᑕᖃᕋᔭᖅᐸᑦ ᐃᓂᐅᔪᓂᑦ ᐅᔭᖅᑲᑕᖃᐅᑐᐃᓐᓇᕆᐊᓕᖕᒥᑦ ᐊᒻᒪᓗ ᒥᐊᓂᕆᔭᐅᔪᑦ ᐃᓂᐅᔪᑦ 

(PA), ᐊᔪᖅᑎᑦᑎᓂᐅᔪᑦ PA-ᒥᑦ ᐊᑐᖅᑎᓪᓗᑎᒃ ᐅᔭᖅᑲᑕᖃᑐᐃᓐᓇᕆᐊᖃᕋᓗᐊᖅᑎᓪᓗᒍ”. 

ᐊᓯᖏᑦ ᒪᓕᒐᓕᕆᓂᒃᑯᑦ ᐱᔭᕆᐊᖃᖅᑐᑦ ᐊᒻᒪᓗ ᐊᑐᐊᒐᓂᒃ ᐱᔾᔪᑎᖃᖅᑐᑦ 

ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᑦ ᐊᑐᖅᑐᑦ ᐅᑉᓗᒦᖓᔪᓄᑦ ᐋᖅᑭᒋᐊᖅᓯᒪᔪᓄᑦ ᒪᓕᒐᕐᒥᑦ “ᐃᓱᒪᖅᓱᖅᖢᓂ 

ᐃᑎᖅᑐᑦ” (ᐊᓯᖏᑎᑐᑦ ᑕᒪᓗᒃᑖᖅᑲᔭᖅ ᐅᔭᕋᖕᓂᐊᖅᑕᐅᔪᓄᑦ ᓄᓇᐃᑦ ᒪᓕᒐᕆᔭᐅᔪᑎᑐᑦ ᑲᓇᑕᒥᑦ ᐊᒻᒪᓗ ᐊᓯᖏᓐᓂᑦ 

ᒪᓕᒐᐅᖃᑦᑕᖅᑐᑦ ᐃᓂᐅᔪᓄᑦ).  ᐃᓱᒪᖅᓱᖅᖢᑎᒃ ᐃᑎᖅᑐᓄᑦ ᐋᖅᑭᐅᒪᔪᖅ ᐅᔭᖅᑲᓂᒃ ᐱᑖᕐᓂᕐᒧᑦ ᐱᔭᕆᐊᖃᖅᑐᖅ 

ᐱᒡᒎᖕᓂᕐᒧᑦ ᐅᔭᖅᑲᓂᒃ ᕿᓂᖅᓴᐃᓂᕐᒥᑦ.  ᕿᓂᖅᓴᐃᔪᑦ ᐊᒻᒪᓗ ᐅᔭᖅᑲᓕᕆᔩᑦ ᐊᑐᖃᑦᑕᖅᑕᖏᑦ ᖃᐅᔨᒪᓂᑎᒃ 

ᐊᔪᕈᖕᓃᖅᓴᖅᓯᒪᓂᑎᒡᓗ ᐱᕙᓪᓕᐊᓂᕐᒧᑦ ᓇᖕᒥᓂᕐᒧᑦ ᐊᒻᒪᓗ ᐃᓄᓗᒃᑖᓄᑦ ᑐᑭᓯᐅᒪᔾᔪᑎᓂᒃ ᒐᕙᒪᒃᑯᓐᓄᑦ ᓄᓇᒋᔭᐅᔪᑦ 

ᐃᓂᖏᓐᓂᒃ ᐅᔭᖅᑲᓂᒃ ᕿᓂᖅᓴᐃᓂᕐᒧᑦ ᐱᔾᔪᑎᓕᖕᓄᑦ ᕿᓂᖅᓴᐃᓂᖃᕈᖕᓇᕐᓂᕐᒧᓪᓘᓃᑦ ᐱᕙᓪᓕᐊᓂᖃᕐᕕᐅᔪᖕᓇᖅᑐᒧᑦ.  

ᐊᑐᖅᑕᐅᒐᔪᓛᖅ ᒪᓕᒐᖅ ᒥᑭᓂᖅᓴᐃᑦ 1000-ᖑᔪᓂᑦ ᐊᑕᐅᓯᐅᔪᖅ ᑕᒡᕙᙵᑦ ᑑᕋᒐᐅᔪᓂᑦ ᓇᓂᓯᓂᐊᖅᑐᑦ ᓈᒻᒪᒃᑐᓂᒃ 

ᐅᔭᖅᑲᓂᒃ ᐊᑐᕈᖕᓇᕐᓂᕐᒧᑦ ᐱᖁᑎᕐᔪᐊᓂᒃ ᐊᑭᐅᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᐅᔭᕋᖕᓂᐊᕐᓂᕐᒥᒃ.  ᐊᓯᐊᙳᖅᐸᓪᓕᐊᔪᑦ 

ᑲᑉᐳᔾᔭᓅᖅᑐᑦ, ᓴᕕᓕᕆᓃᑦ, ᐅᔭᖅᑲᐃᑦ ᒥᒃᓵᓄᑦ ᑕᐅᑐᒐᐅᔪᑦ, ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᖃᓄᐃᖓᓂᐅᔪᑦ ᑐᓂᓯᔪᑦ 

ᐃᓂᐅᔪᓂᒃ ᓱᓇᑕᖃᓚᐅᙱᓐᓇᓱᒋᔭᐅᔪᓂᒃ ᓄᑖᖑᓗᑎᒃ ᕿᓂᖅᓴᐃᓂᕐᒧᑦ ᑐᕌᒐᐅᓂᕐᒧᑦ.  ᑭᓯᐊᓂ ᐊᔭᐅᖅᑐᐃᓗᓂ 

ᕿᓂᖅᓴᐃᔨᓂᒃ, ᐅᔭᖅᑲᓕᕆᔨᓂᒃ ᐊᒻᒪᓗ ᕿᓂᖅᓴᐃᓂᕐᒧᑦ ᑲᒻᐸᓂᐅᔪᓂᒃ ᑮᓇᐅᔭᖏᓐᓂᒃ ᐊᑐᕐᓗᑎᒃ ᓇᓂᓯᓂᕐᒧᑦ ᐅᕙᓘᓃ 

ᐱᑖᕐᓂᕐᒧᑦ ᐱᔪᖕᓇᖅᑎᓪᓗᒋᑦ ᒪᓕᒐᓄᑦ ᐊᑉᖁᑎᒋᔭᐅᔪᓂᒃ ᓄᓇᒥᒃ ᕿᓂᖅᓴᐃᓂᐊᕐᓗᑎᒃ ᐃᓱᒪᖅᓱᕐᓗᑎᒃ ᐃᑎᕐᓗᑎᒃ, ᑕᒪᕐᒥᒃ 

ᐊᖏᓂᖅᓴᒦᓪᓗᑎᒃ ᐊᕙᑎᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᓂᕐᒧᑦ ᐋᖅᑭᐅᒪᔪᒥᑦ, ᐱᑖᖑᔪᑦ ᓄᑖᓂᒃ ᐅᔭᖅᑲᓂᒃ 

ᐱᑕᖃᓕᕐᓂᐊᖅᑐᖅ.  

ᐃᒡᓗᒌᙱᓐᓂᐅᔪᑦ DNLUP-ᒥᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᑦ ᐊᓯᐅᔨᑦᑕᐃᓕᓂᖅ ᐱᔾᔪᑎᒋᑉᓗᒍ 

ᐃᓂᓕᐅᕐᓗᓂ ᐊᖏᔪᓂᒃ ᒐᕙᒪᒃᑯᑦ ᓄᓇᖁᑎᖏᓐᓂᒃ ᒥᐊᓂᕆᔭᐅᓂᕐᒧᑦ ᒪᓕᒃᖢᒍ DNLUP, ᐊᑐᙱᖔᕐᓗᒍ ᐊᑯᑉᓕᖅᓯᒪᔪᒃᑯᑦ 

ᐊᑐᕐᓂᕐᒧᑦ ᐅᕝᕙᓘᓐᓃᑦ ᐊᔾᔨᐅᖏᑦᑐᒃᑯᑦ ᐊᐅᓚᑕᐅᔪᑦ ᐃᓂᐅᔪᓂᒃ.  DNLUP ᐅᓗᕆᐊᓇᖅᑎᑦᑎᔪᖅ ᒪᓕᒐᑎᒍᑦ 

ᐱᔪᖕᓇᐅᑎᖃᕐᓂᕐᒥᒃ ᕿᓂᖅᓴᐃᒋᐊᑲᓐᓂᕐᓂᕐᒥᒃ ᐊᒻᒪᓗ ᓯᕗᒻᒧᖕᓂᕐᒧᑦ ᐅᔭᖅᑲᓂᒃ ᐱᑖᕐᓂᕐᒧᑦ ᒪᓕᒐᑎᒍᑦ ᐊᑐᖅᑕᐅᔪᓂᒃ, 

ᐱᓕᕆᓂᒃᑯᑦ ᐊᒻᒪᓗ ᒪᓕᒐᓕᐊᖑᔪᓂᒃ ᒪᓕᖕᓂᕐᒧᑦ, ᐱᓗᐊᖅᑐᒥᑦ ᑕᐃᒪᐅᔪᓂᒃ ᐱᔭᐅᔪᓂᒃ ᐊᒻᒪᓗ ᖃᐅᔨᔭᐅᓯᒪᔪᓂᒃ 

ᐱᑖᖑᔪᓂᒃ (ᑕᑯᓗᒍ ᐃᓚᒋᔭᐅᔪᖅ 58 NUPPAA-ᒥᑦ), ᒪᓕᒐᐅᔪᖅ ᐃᓕᑕᖅᓯᓂᕐᒧᑦ ᑐᕌᒐᐅᔪᖕᓇᖅᑐᓂᒃ.  ᑕᒪᓐᓇ 

ᓱᕋᐃᔪᖕᓇᖅᑐᖅ ᐱᓕᕆᐊᒃᓴᐅᓪᓚᕆᒃᑐᓂᒃ ᐃᓱᒪᖅᓱᖅᖢᑎᒃ ᐃᑎᕐᓂᕐᒧᑦ ᐋᖅᑭᐅᒪᔪᒥᒃ ᑲᓇᑕᒥᑦ ᐅᔭᕋᖕᓂᐊᖅᑐᓕᕆᓂᕐᒧᑦ 

ᒪᓕᒐᕋᓛᓃᑦᑐᓂᒃ: ᐱᒋᐊᖅᑎᑦᑎᓂᕐᒧᑦ ᓇᖕᒥᓂᖅ ᑮᓇᐅᔭᕆᔭᐅᔪᒥᒃ ᐊᒻᒪᓗ ᓇᖕᒥᓂᖃᖅᑐᑦ ᐃᓄᓗᒃᑖᓄ ᐊᒻᒪᓗ 

ᓇᖕᒥᓂᖃᖅᑐᓄᑦ ᑐᑭᓯᐅᒪᔾᔪᑎᓕᐅᕐᓂᕐᒧᑦ ᒐᕙᒪᒃᑯᑦ ᓄᓇᖁᑎᖏᓐᓂᒃ, ᐊᑯᓂᐅᓂᖅᓴᒥᒃ ᐊᖏᔪᒥᒃ ᐱᕙᓪᓕᐊᓂᖃᕈᖕᓇᕐᓂᖅ 

ᐱᓕᕆᐊᒃᓴᓂᒃ ᓴᖅᑭᑦᑎᓗᑎᒃ, ᐊᔪᕈᖕᓃᖅᓴᐃᓂᕐᒥᒃ ᐊᒻᒪᓗ ᐃᓂᐅᓕᐅᕆᓂᕐᒧᑦ ᐱᕈᐃᓂᕐᒥᒃ, ᑮᓇᐅᔭᓕᐊᓂᒡᓗ, 

ᑮᓇᐅᔭᓕᐅᖅᑕᐅᔪᓂᒃ ᐊᒻᒪᓗ ᖁᕐᕙᒋᐊᖅᑎᑦᑎᓂᖅ ᐃᓄᖕᓂᒃ ᒐᕙᒪᒃᑯᓐᓄᑦ, ᓄᓇᓕᖕᓄᑦ ᐊᒻᒪᓗ ᐊᑕᐅᓯᕐᒧᑦ ᐃᓄᖕᒧᑦ. 

ᓴᖅᑭᑦᑎᓗᓂ ᐊᖏᔪᒥᒃ ᓄᓇᒥᒃ ᒥᐊᓂᕆᔭᐅᔪᓂᑦ ᐊᑐᕐᓗᓂ ᐊᔾᔨᒌᙱᓐᓂᐊᕐᔫᔪᓂᒃ ᐊᒻᒪᓗ ᒥᓂᔅᑕᒃᑰᖓᔪᓂᒃ 

ᐊᑐᖅᑎᑕᐅᙱᑦᑐᓂᒃ ᐱᓕᕆᐊᕐᒥᑦ ᐱᓕᕆᐊᕐᒨᖓᔪᒃᑯᑦ, DNLUP ᓴᖅᑭᑦᑎᒃᑲᓐᓂᖅᑐᖅ ᒐᕙᒪᒃᑯᑦ ᐊᑐᕈᖕᓇᖅᑎᑦᑎᓂᖓᓐᓂᒃ 

ᐅᔭᖅᑲᓂᒃ ᓄᓇᕗᒻᒦᑦᑐᓂᒃ ᐊᒻᒪᓗ ᓱᕋᐃᑉᓗᓂ ᐊᑐᖅᑕᐅᔪᖅ ᐃᓱᒪᖅᓱᖅᖢᓂ ᐃᑎᕐᓂᖅ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ 

ᒪᓕᒐᕋᓛᒦᑦᑐᓂᑦ. 

ᖃᐅᔨᒪᔭᐅᔭᕆᐊᖃᖅᑐᖅ ᐃᓱᒪᖅᓱᖅᖢᓂ ᐃᑎᖅᑐᕐᒥᑦ ᐃᓚᐅᙱᒻᒪᑦ ᐱᒋᐊᑲᐅᑎᒋᔪᖕᓇᕐᓂᕐᒧᑦ ᐱᔪᖕᓇᐅᑎᖃᕐᓂᕐᒥᒃ 

ᐅᔭᕋᖕᓂᐊᖅᑐᓕᕆᓂᕐᒧᑦ.  ᑕᐃᒪᓐᓇᐅᙱᑦᑎᐊᖅᑐᖅ.  ᐱᕙᓪᓕᐊᓂᐊᕐᓗᓂ ᐅᔭᕋᖕᓂᐊᕐᓂᕐᒥᒃ, ᐱᑖᕐᓂᖅ ᐊᒻᒪᓗ 

ᐊᑐᖅᑐᐅᕐᓂᕐᒥᒃ ᐱᔭᕆᐊᖃᖅᑐᑦ ᐊᖏᔪᒻᒪᕆᖕᒥᑦ ᓄᓇᕗᒻᒥ ᐊᒻᒪᓗ ᑲᓇᑕᒥᑦ ᐱᔪᖕᓇᐅᑎᑖᖅᑐᕐᓂᖅ ᐊᒻᒪᓗ 

ᓈᒻᒪᒋᔭᐅᓂᕐᓂᒃ.  “ᐊᒥᓱᑦ ᐊᔾᔨᒌᙱᑦᑐᑦ ᓄᓇᕗᒻᒥ ᐊᒻᒪᓗ ᑲᓇᑕᒥᑦ ᐱᔪᖕᓇᖅᑎᑕᐅᓃᑦ ᐊᒻᒪᓗ ᓈᒻᒪᒋᔭᐅᓃᑦ” ᐊᒻᒪᓗ 

ᐱᕙᓪᓕᐊᓂᐅᔪᑦ ᑐᒃᓯᕋᐅᓯᐅᕐᓂᕐᒧᑦ ᐅᑯᓄᙵ, ᕿᒥᕐᕈᐃᓂᕐᒧᑦ ᐊᒻᒪᓗ ᓈᒻᒪᒋᔭᐅᓂᖏᑦ ᐱᔪᖕᓇᖅᑎᑕᐅᓃᑦ ᐊᒻᒪᓗ 

ᓈᒻᒪᒋᔭᐅᓃᑦ ᒪᓕᒃᖢᒋᑦ ᒫᓐᓇᐅᔪᖅ ᒪᓕᒐᓄᑦ ᐊᑐᖅᑕᐅᔪᑦ ᒐᕙᒪᒃᑯᓐᓄᑦ ᐊᒻᒪᓗ IPG-ᓄᑦ ᓄᓇᕗᒻᒥᑦ ᒥᐊᓂᖅᓯᔪᑦ ᓄᓇᒥᒃ 

ᐊᒻᒪᓗ ᐃᓕᖅᑯᓯᕆᔭᐅᔪᒥᒃ, ᐱᖅᑯᓯᕆᔭᐅᔪᓄᑦ ᐊᒻᒪᓗ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐱᔭᐅᔪᒪᔪᑦ ᐃᓅᔪᓄᑦ, ᓄᓇᕗᒻᒥᐅᓄᑦ 

ᐊᓯᖏᓐᓄᓪᓗ ᐱᔪᒪᔪᓄᑦ ᐊᒻᒪᓗ ᑲᓇᑕᒥᐅᓄᑦ, ᐅᔭᕋᖕᓂᐊᕐᓂᖅᑕᖃᕐᓗᓂ ᑭᓯᐊᓂ ᕿᒥᕐᕈᔭᐅᑦᑎᐊᖅᑳᖅᑎᓪᓗᒍ ᐊᑐᕐᓗᑎᒃ 

ᖃᐅᔨᓴᐃᓂᒃᑯᑦ ᐊᒻᒪᓗ ᐊᕙᑎᓕᕆᓂᕐᒥᒃ ᐊᒻᒪᓗ ᐃᓄᐃᑦ-ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐃᓕᖅᑯᓯᕆᔭᐅᔪᕐᒥᑦ ᖃᐅᔨᓴᐃᓂᖅ.  

ᒪᓕᒐᐅᔪᑦ ᐊᒻᒪᓗ ᐱᕙᓪᓕᐊᓃᑦ ᐱᔭᕆᐊᖃᖅᑎᑦᑎᔪᑦ ᐱᔪᖕᓇᖅᑎᑕᐅᓂᕐᓂᒃ ᐊᒻᒪᓗ ᓈᒻᒪᒋᔭᐅᓂᕐᒥᒃ ᑐᓂᓯᔪᑦ ᓈᒻᒪᒃᑐᒥᒃ 

ᐊᒻᒪᓗ ᒪᓕᒐᐅᔪᓂᒃ ᑐᓂᓯᔪᑦ ᐃᒡᓗᒌᖓᔪᒥᒃ ᐱᒡᒎᑦᑐᑦ ᐱᔪᒪᓂᖏᓐᓂᒃ ᐊᒻᒪᓗ ᐱᓕᕆᐊᒃᓴᓂᒃ ᐊᑐᕐᓂᕐᒧᑦ ᓄᓇᒥᒃ, 

ᐊᓯᐅᔨᑦᑕᐃᓕᓂᕐᒧᑦ, ᐊᐅᓚᑦᑎᓂᕐᒧᑦ ᐱᕙᓪᓕᐊᓂᕐᒧᓪᓗ. 

2.3 ᓈᒻᒪᒃᑐᖅ ᑲᑎᓯᒪᔪᓂᒃ ᒪᓕᒐᓕᕆᓂᕐᒧᑦ ᐋᖅᑭᐅᒪᔪᒥᒃ 

ᑕᑯᓗᒍ 2.2 ᖁᓛᓂᑦ. 

2.4 ᖃᓄᐃᓐᓂᕆᔭᖓ ᐸᕐᓇᐃᕙᓪᓕᐊᓂᖅ 

ᓄᓇᕗᒻᒥ ᐸᕐᓇᐃᔨᒃᑯᑦ ᐱᕙᓪᓕᐊᓂᖓᑦ ᐅᑉᓗᒥᒧᑦ ᐃᓚᐅᔪᑦ ᐃᓗᐃᑦᑑᖓᔪᒥᒃ ᓄᓇᓕᖕᒥᐅᓂᒃ ᐱᖃᖃᑕᐅᔪᓂᒡᓗ 

ᖃᐅᔨᒋᐊᕐᕕᖃᖃᑦᑕᓚᐅᖅᑎᓪᓗᒋᑦ 2012-ᒥᑦ 2014-ᒧᑦ, ᖃᐅᔨᒋᐊᕐᕕᖃᕐᓂᐅᔪᑦ ᐱᔾᔪᑎᖃᓚᐅᖏᑦᑐᑦ ᐸᕐᓇᐅᑎᒥᒃ 

ᑐᓂᐅᑕᐅᔪᒥᑦ.  ᑕᐃᒪᓐᓇᒧᑦ, ᖃᓄᑎᒋᐅᓂᖓ ᑕᑯᒃᓴᐅᑎᑦᑎᓂᐅᑉ ᐊᒻᒪᓗ ᑐᑭᖃᖅᑐᓂᒃ ᖃᐅᔨᒋᐊᓂᕐᒥᒃ 

ᐱᖃᖃᑕᐅᔪᓂᒃ ᒥᑭᓂᖅᓴᐅᓯᒪᔪᖅ ᑐᓴᖅᑎᑦᑎᓗᒃᑖᓂᕐᒥᒃ ᐅᑉᓗᒥᒧᑦ ᑎᑭᖦᖢᒍ. 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᕐᒧᑦ ᐃᓱᒪᓕᐅᕆᓃᑦ ᐱᓕᕆᐊᖑᓂᐊᖅᑐᑦ ᐊᒻᒪᓗ ᐊᖏᔫᑎᑕᐅᔪᑦ, ᐃᓱᒪᓕᐅᕐᓃᑦ 

ᑕᐃᒪᓐᓇᐃᑦᑑᑎᓪᓗᒋᑦ ᑕᑯᒃᓴᐅᑎᑦᑎᔭᕆᐊᖃᖅᑐᑦ ᐃᒡᓗᒌᒃᑐᒥᒃ ᐸᕐᓇᐃᓂᕐᒧᑦ ᐱᓕᕆᐊᓂᒃ 

ᐊᓯᐅᔨᑦᑕᐃᓕᓂᕐᒨᖓᔪᓄᑦ, ᐱᕙᓪᓕᐊᓂᕐᒧᑦ, ᐊᐅᓚᑦᑎᓂᕐᒥᒃ ᐊᒻᒪᓗ ᐊᑐᕐᓂᕐᒧᑦ ᓄᓇᒥᒃ (ᐃᓱᒪᓕᐅᕈᑕᐅᓂᖓᓄᑦ 

ᐊᒻᒪᓗ ᑐᓂᐅᑕᐅᔪᑦ ᑕᒪᐃᓐᓄᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ ᐊᒻᒪᓗ NUPPAA-ᒧᑦ – ᑕᑯᓗᒍ ᖁᓛᓃᑦᑐᖅ) 

ᑐᑭᓯᐅᒪᔾᔪᑏᑦ ᐊᒻᒪᓗ ᓈᓴᐅᑏᑦ/ᑎᑎᖅᑲᐃᑦ ᐱᕙᓪᓕᐊᑎᑕᐅᔭᕆᐊᖃᖅᑐᑦ ᑐᓂᐅᑕᐅᓗᑎᒡᓗ ᐱᔪᒪᔪᓄᑦ.  

ᑕᒪᒃᑯᓄᙵ ᑐᑭᓯᐅᒪᔾᔪᑎᓂᑦ ᐃᓚᐅᔭᕆᐊᖃᖅᑐᑦ ᖃᐅᔨᓴᐃᓃᑦ ᐱᔪᓂᒃ ᖃᐅᔨᒪᔭᐅᓂᕐᓂᑦ ᓄᓇᒥᑦ ᐱᔪᓂᒃ, 

ᖃᐅᔨᒪᓂᕐᒥᒃ ᐅᖃᐅᓯᐅᔪᓂᒡᓗ ᐃᓅᔪᓂᑦ ᐱᖅᑯᓯᕆᔭᐅᔪᓂᒃ ᐊᒻᒪᓗ ᐊᑐᖅᑕᐅᖃᑦᑕᕐᓂᖓ ᓄᓇ ᐊᒻᒪᓗ ᓄᓇᒥᑦ 

ᐱᔭᐅᔪᖕᓇᖅᑐᓂᒃ.  ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᖅ, ᑕᐃᒪᓐᓇᒧᑦ ᐅᑎᖅᑕᕐᕕᐅᔫᓂᐊᖅᑐᖅ. 

ᑐᕌᒐᐅᔪᖅ ᐃᒃᐱᒋᓂᖃᕐᕕᐅᔪᑦ ᐱᕝᕕᐅᔪᓄᑦ, ᐃᓅᒃᐸᑕ, ᐱᖅᑯᓯᕆᔭᐅᔫᒃᐸᑦ, ᐊᕙᑎᓕᕆᓂᐅᒃᐸᓪᓘᓐᓃᑦ, 

ᒥᐊᓂᕆᔭᐅᖅ ᖁᕕᐊᓇᖅᑑᔪᖅ ᐊᒻᒪᓗ ᐊᑐᖅᑕᐅᓗᒃᑖᕐᓗᑎᒃ ᐱᖃᖃᑕᐅᔪᓗᒃᑖᓄᑦ, ᐃᓚᐅᑉᓗᑎᒃ Northquest-ᑯᑦ.  

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᕙᓪᓕᐊᓂᖅ ᐅᑎᖅᑕᖅᑑᓂᐊᕐᒪᑦ, Northquest-ᑯᑦ ᐃᒪᓐᓈᖅᑐᐃᔪᑦ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎ ᐱᕈᖅᐸᓪᓕᐊᓂᕐᒥᒃ ᓄᖅᑲᖓᑎᑦᑎᙱᓪᓗᓂ ᐊᖏᔪᓂᒃ ᓄᓇᓂᒃ ᐃᓂᓕᐅᖅᑕᐅᓂᒃᑯᑦ ᒥᐊᓂᕆᔭᐅᓂᕐᒧᑦ.  

ᓄᓇᕗᒻᒥ ᐸᕐᓇᐃᔨᒃᑯᑦ ᐃᓱᒪᒃᓴᖅᓯᐅᕈᑎᖃᕈᖕᓇᖅᑐᑦ ᐊᒻᒪᓗ ᓈᒻᒪᒋᓗᒋᑦ ᑐᒃᓯᕋᐅᑕᐅᔪᑦ ᓄᓇᒥᑦ ᐱᔪᑦ ᐊᓯᖏᓪᓗ 

ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᔪᓄᑦ ᐱᓕᕆᐊᑦ, ᒪᓕᒡᓗᒋᑦ ᑕᐃᒪᐅᔪᑦ ᒪᓕᒐᓕᕆᓂᐅᔪᑦ ᓄᓇᕗᒻᒥᑦ ᐊᒻᒪᓗ ᒐᕙᒪᒃᑯᑦ 

ᐱᔭᒃᓴᖓᑦ ᖃᐅᔨᒋᐊᖃᑦᑕᕐᓂᕐᒧᑦ ᐃᓂᓕᐅᕐᓗᒋᓪᓗ ᐃᓅᔪᑦ ᐊᓯᖏᓪᓗ ᓄᓇᖃᖅᑳᖅᓯᒪᔪᑦ ᐃᓄᐃᑦ.  ᐱᓕᕆᐊᑦ 

ᐱᒋᐊᖅᑕᐅᔪᑦ ᓯᕗᓂᐊᒍᑦ ᐅᕝᕙᓘᓐᓃᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᑎᓪᓗᒋᑦ ᒥᐊᓂᕆᔭᐅᔭᕆᐊᖃᖅᑐᑦ ᐅᑎᕐᓂᕐᒧᑦ 

ᒪᓕᒐᐅᓚᐅᖅᑐᓄᑦ ᑭᖑᓂᐊᒍᑦ ᐃᓱᒪᓕᐅᖅᑕᐅᔪᓄᑦ ᐸᕐᓇᐃᕙᓪᓕᐊᑎᓪᓗᒋᑦ.  NUPPAA ᒪᓕᒐᓕᐅᖃᑦᑕᖅᑐᖅ 

ᑕᒪᑐᒧᙵ (ᑕᑯᓗᒍ ᐃᓚᒋᔭᐅᔪᖅ 58 NUPPAA-ᒥᑦ).  ᑕᒪᓐᓇ ᐃᓚᐅᑎᑦᑎᔭᕆᐊᖃᖅᑐᖅ ᐅᔭᖅᑲᓄᑦ 

ᐱᔭᐅᓚᐅᖅᑐᓂᒃ ᓇᓗᓇᐃᒃᑯᑦᑎᖅᑕᐅᓚᐅᙱᑦᑐᓂᒃ ᓱᓕ.  ᐊᑑᑎᖃᖅᑐᑦ ᒪᓕᒐᓕᕆᓃᑦ ᐊᒻᒪᓗ 

ᖃᐅᔨᒋᐊᖅᑕᕐᓂᕐᒧᑦ ᐃᓅᔪᓂᒃ ᐃᒃᐱᒋᓂᖃᕐᕕᐅᔪᓂᒃ ᐱᕝᕕᐅᔪᑦ ᐃᓕᑕᕆᔭᐅᓗᑎᒃ ᐊᒻᒪᓗ ᒥᐊᓂᕆᔭᐅᓗᑎᒃ.  

2.5 ᐃᓚᐅᑎᑕᐅᓂᖓ ᐱᔭᐅᔪᑦ ᐃᓚᐅᔪᓂᑦ ᐸᕐᓇᐃᕙᓪᓕᐊᓂᕐᒧᑦ 

ᑕᑯᓗᒍ 2.4 ᖁᓛᓂᑦ. 

2.6 ᑕᒪᐃᓄᑦ ᐅᒡᓗᒌᖕᓂᖅ ᐱᒡᒎᒃᑐᑦ ᐱᔪᒪᓂᖃᕐᓂᖏᑦᑕ ᐱᒻᒪᕆᐅᔪᓂᒃ ᐱᔾᔪᑕᐅᔪᓂᒃ 

ᑲᓇᑕ ᐱᕝᕕᐅᔪᖃᕐᓂᕐᒧᑦ ᓄᓇᐅᔪᖅ, ᐅᔭᖅᑲᓄᑦ ᐱᓕᕆᕝᕕᒡᔪᐊᖏᑦ ᐃᑲᔪᐃᓯᒪᔪᑦ ᓄᓇᕐᔪᐊᕐᒥᑦ ᐱᕝᕕᐅᓂᕐᒧᑦ 

ᓴᙱᓂᖃᕐᓂᕐᒥᒃ.  ᐅᔭᖅᑲᓄᑦ ᐱᓕᕆᕝᕕᒡᔪᐊᑦ ᐃᑲᔪᐃᓯᒪᔪᑦ $71 ᐱᓕᔭᓐ-ᓂᒃ ᑖᒃᓰᔭᐃᔭᕈᑎᓄᑦ ᐊᒻᒪᓗ 

ᐊᑭᓕᖅᑕᐅᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 2003-ᒥᑦ 2012-ᒧᑦ, ᐊᖏᔪᒥᒃ ᐱᕈᖅᐸᓪᓕᐊᓂᕐᒥᒃ ᐱᕕᖃᕐᓂᐅᔪᓂᒡᓗ 

ᓄᓇᓕᖕᒥᐅᓂᑦ ᐅᖓᓯᒃᑐᓂᑦ, ᓄᓇᖃᖅᑳᑐᓄᑦ ᓄᓇᓕᖕᓂᓪᓗ.  ᐃᒻᒪᓗ, ᐅᔭᕋᖕᓂᐊᖅᑐᓕᕆᔨᐅᔪᑦ ᐊᒥᓱᓂᒃ 

ᑐᓂᓯᖃᑦᑕᖅᑐᑦ ᐊᒥᓱᓂᒃ ᐱᔭᐅᔪᓂᒃ ᑲᓇᑕᒥᑦ, ᐃᓚᐅᑉᓗᑎᒃ ᓄᓇᖃᖅᑳᖅᑐᑦ, ᐱᕝᕕᐅᔪᓂᒃ ᐊᒻᒪᓗ ᑎᓂᔭᐅᔪᑦ 

ᐊᖏᔪᒥᒃ ᐃᒃᐱᒋᓂᕆᔭᐅᔪᓂᒃ-ᐃᓚᓯᓂᕐᒧᑦ ᐊᖏᒡᓕᒋᐊᖅᑎᑦᑎᔪᖅ ᐊᑐᖅᑕᐅᔭᕌᖓᑕ ᑲᓇᑕᒥᑦ 

ᐱᓕᐅᕆᕙᓪᓕᐊᔨᓄᑦ. 

ᓄᓇᕗᑦ ᐅᑭᐅᓂᑦ ᐊᓂᒍᖅᑐᓂᒃ ᖃᐅᔨᓯᒪᔪᖅ ᐱᕈᕐᓂᖃᑦᑎᐊᖅᑐᓂᒃ ᐅᔭᕋᖕᓂᐊᖅᑐᓕᕆᓂᕐᓂᒃ ᐱᔪᓂᒃ ᐊᒻᒪᓗ 

ᐱᐅᔪᕐᔪᐊᕐᒥᑦ ᐊᒃᑐᖅᓯᓂᖃᖅᓯᒪᔪᖅ ᓄᓇᕗᑦ ᐱᕈᖅᐸᓪᓕᐊᓂᖓᓄᑦ. 

ᓄᓇᕗᑦ ᓂᕆᐅᒍᖕᓇᖅᑐᖅ ᐱᐅᔪᒥᒃ ᐱᕈᖅᐸᓪᓕᐊᓂᕐᒥᑦ ᓯᕗᓂᒃᓴᒥᑦ ᖃᓄᐃᖓᓂᖓᓄᑦ ᐃᓄᓗᒃᑖᓄᑦ ᐱᓕᕆᐊᓄᑦ 

ᐊᒻᒪᓗ ᐅᔭᖅᑲᓂᒃ ᕿᓂᖅᓴᐃᓂᖅ ᐃᑲᔪᐃᓗᓂ ᐱᕈᖅᐸᓪᓕᐊᓂᕐᒥᑦ ᐊᓯᐊᙳᖅᓯᓗᓂ ᕿᑎᐊᓃᖓᔫᑉ 

ᐅᖓᑖᓃᓕᖅᑎᓪᓗᒍ.  ᐃᓄᓗᒃᑖᓄᑦ ᐊᐅᓚᑦᑎᓂᓕᕆᔨᐅᔪᑦ ᐱᑖᖅᓯᒪᔪᑦ ᐱᖁᑎᓂᒃ, ᐃᓚᐅᑉᓗᑎᒃ ᓴᓇᔭᐅᓂᖓ 

$143 ᒥᓕᔭᓐ-ᓂᒃ ᐊᑭᓕᒃ ᑲᓇᑕᒥᑦ ᖁᑦᑎᒃᑐᒥᑦ ᖃᐅᔨᓴᐃᕝᕕᒃ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ $300 ᒥᓕᔭᓐ-ᑐᖅᑐᖅ 

ᓄᑖᙳᖅᑎᖅᑕᐅᓂᖓ ᐃᖃᓗᐃᑦ ᒥᑦᑕᕐᕕᖓᑦ.  ᑕᒪᕐᒥᒃ ᐱᐊᓂᒃᑕᐅᓂᐊᕋᓱᒋᔭᐅᔫᒃ 2017-ᒥᑦ. 

ᓄᓇᕗᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᐱᓂᐊᖅᑕᖓ ᓂᕆᐅᒋᔭᐅᔪᖅ ᐱᒋᐊᒃᑲᓐᓂᕐᓂᐊᕐᓂᖓᓄᑦ 2017-ᒥᑦ ᐅᖓᑖᓂᓗ.  

ᕿᓂᖅᓴᐃᓂᕐᒧᑦ ᐊᑐᖅᑕᐅᔪᑦ ᑮᓇᐅᔭᐃᑦ ᐊᖏᒡᓕᕙᓪᓕᐊᔪᖅ ᓄᓇᕗᒻᒥᑦ, $158 ᒥᓕᔭᓐ-ᓂᑦ 2014-ᒥᑦ $203 ᒥᓕᔭᓐ-

ᓄᑦ 2015-ᒥᑦ.  ᐱᖓᓱᓂᑦ ᐊᕕᒃᑐᖅᓯᒪᔪᓂᑦ ᐅᑭᐅᖅᑕᖅᑐᒥᑦ, ᓄᓇᕗᑦ ᓂᕆᐅᒋᔭᐅᔪᖅ ᐊᑐᓛᖑᓂᐊᕐᓂᖓᓄᑦ 

ᑮᓇᐅᔭᓂᒃ ᕿᓂᖅᓴᐃᓂᕐᒧᑦ, ᐊᖏᓂᖅᐹᖓ ᐱᓕᕆᐊᖑᓂᐊᖅᖢᓂ ᐱᓕᕆᓂᑯᖃᖅᓯᒪᔪᓄᑦ ᑲᒻᐸᓂᓄᑦ.  

ᑖᑉᑯᓇᓂᓗᒃᑖᖅ, ᓄᓇᕗᑦ ᐱᕈᖅᐸᓪᓕᐊᓂᖓ ᑮᓇᐅᔭᖅᑎᒍᑦ ᓂᕆᐅᒋᔭᐅᔪᖅ ᐊᖏᒡᓕᒋᐊᕐᓂᐊᕐᓂᖓᓄᑦ 1.2 

ᐳᓴᓐᑎᒥᒃ 2016-ᒥᑦ ᐊᒻᒪᓗ ᐱᕈᖅᐸᓪᓕᐊᓗᓂ ᓴᙱᓂᖅᓴᒃᑯᑦ 2017-ᒥᑦ. 

ᓈᓴᐅᑏᑦ ᐅᖃᐅᓯᐅᔪᑎᒍᑦ ᐅᓂᑉᑳᖓᓐᓂᑦ ᓄᓇᕗᒻᒥ ᓈᓴᐃᔨᒃᑯᑦ, ᐃᓄᓗᒃᑖᓕᕆᓂᕐᒧᑦ ᐊᐅᓚᑦᑎᓂᖅ ᐊᒻᒪᓗ 

ᐅᔭᕋᖕᓂᐊᖅᑐᓕᕆᔨᐅᔪᑦ ᓄᓇᕗᑦ GDP-ᖓᓂᒃ ᐃᑲᔪᐃᓂᖃᓗᐊᓛᖑᓚᐅᖅᑐᑦ 2015-ᒥᑦ, ᑲᑎᖦᖢᒋᑦ 35 

ᐳᓴᓐᑎᐅᔪᖅ. 

ᒫᓐᓇᐅᔪᖅ, ᐅᔭᕋᖕᓂᐊᖅᑐᓕᕆᓂᖅ ᐊᖏᓛᖑᖃᑕᐅᔪᖅ ᓇᖕᒥᓂᖃᖅᑐᓂᑦ ᓄᓇᕗᒻᒥᑦ.  ᒎᓗ ᐊᒻᒪᓗ ᓴᕕᒃ ᒫᓐᓇᐅᔪᖅ 

ᐅᔭᕋᖕᓂᐊᖅᑕᐅᔪᑦ ᓄᓇᕗᒻᒥ, ᑕᒪᕐᒥᒃ ᐅᐃᒍᒋᐊᖅᓯᓂᖃᖅᖢᑎᒃ ᐊᐅᓛᕐᓂᐊᕐᓂᕆᔭᖓᓂᒃ 

ᐅᔭᕋᖕᓂᐊᖅᑕᐅᓂᖏᓐᓄᑦ.  ᑕᐃᑉᓱᒪᓂ, ᑳᐳ, ᓯᑎᔪᑦ ᐅᔭᕋᐃᑦ, ᓴᕕᒃ ᐊᓯᖏᓪᓗ ᐅᔭᕋᖕᓂᐊᖅᑕᐅᕙᓚᐅᖅᑐᑦ 

ᓄᓇᕗᒻᒥ ᐊᒻᒪᓗ ᐊᓯᖏᓪᓗ (ᓄᖑᓱᐃᑦᑐᖅ, ᓂᑯ, ᐱᑕᖃᓗᐊᖏᑦᑐᑦ ᓄᓇᒥᙶᖅᑐᑦ) ᕿᓂᖅᑕᐅᔪᒪᔪᑦ ᓱᓕ 

ᓄᓇᕗᒻᒥᑦ.  ᐸᕐᓇᐃᓂᖃᖅᑐᑦ ᐊᖏᒡᓕᒋᐊᖅᓯᓂᕐᒧᑦ ᐅᔭᕋᖕᓂᐊᖅᑐᓕᕆᓂᕐᒥᒃ ᓄᓇᕗᒻᒥᑦ. ᐊᑕᐅᓯᖅ 

ᑐᓗᖅᑕᕈᑕᐅᔪᖅ ᐅᔭᕋᖕᓂᐊᖅᑐᓕᕆᓂᕐᒥᑦ ᐊᑭᐅᔪᖅ ᑕᒪᑐᒧᙵ.  ᐊᑭᑐᔪᒻᒪᕆᐅᔪᖅ ᐃᖏᕐᕋᔭᖕᓂᐊᕐᓗᓂ 

ᓄᓇᕗᒻᒥᑦ ᐊᒻᒪᓗ ᐊᐅᓚᖅᑎᑦᑎᑲᑕᒃᖢᓂ ᐃᑯᒪᓅᖅᑐᓂᒃ ᐅᖓᓯᒃᑐᒧᑦ ᐊᖏᔫᔪᒧᑦ ᓄᓇᒧᑦ.  ᐅᔭᕋᖕᓂᐊᖅᑐᓕᕆᓂᖅ 

ᐃᓕᑕᖅᓯᔪᖅ ᑕᐃᒪᓐᓇᐃᓐᓂᐊᕐᓗᓂ, ᒥᐊᓂᖅᓯᔭᕆᐊᖃᕐᓂᖓᓂᑦᑕᐅᖅ ᐅᑭᐅᖅᑕᖅᑐᒥᑦ ᐱᕈᖃᑎᒌᒃᑐᓂᒃ ᐊᒻᒪᓗ 

ᐃᓅᔪᑦ ᐃᓕᖅᑯᓯᖏᓐᓂᒃ ᐊᒻᒪᓗ ᐱᖅᑯᓯᖏᑦ ᐊᑐᖅᖢᒋᑦ ᐃᓅᓯᖏᓐᓂᑦ. 

ᑭᓯᐊᓂ, ᐅᔭᕋᖕᓂᐊᖅᑐᓕᕆᓂᖅ ᓄᓇᕐᔪᐊᓗᒃᑖᕐᒥᐅᔪᖅ ᐊᒻᒪᓗ ᐊᖏᔪᒥᒃ ᐱᒡᒎᖕᓂᖃᖅᑑᑉᓗᓂ.  

ᐅᔭᕋᖕᓂᐊᖅᑐᓕᕆᔩᑦ ᕿᓂᕆᐊᖃᖃᑦᑕᖅᑎᓪᓗᒋᑦ ᐊᒻᒪᓗ ᐅᔭᕋᖕᓂᐊᕐᓗᑎᒃ ᐅᔭᕋᖕᓂᐊᖅᑕᐅᔪᒃᓴᐃᑦ ᐃᓂᖏᓐᓂᑦ, 

ᐊᔾᔨᒌᙱᑦᑐᑦ ᐱᔾᔪᑕᐅᔪᑦ, ᐃᓚᐅᑉᓗᑎᒃ: ᒪᓕᒐᓕᕆᓃᑦ ᑕᒡᕙᐅᓂᖏᑦ ᐊᒻᒪᓗ ᐃᓂᖃᕐᓂᖅ, ᐅᑭᐅᒧᑦ ᐋᖅᑭᐅᒪᓂᖅ, 

ᒪᓂᒪᓂᖏᑦ ᐱᓕᕆᔪᒃᓴᐃᑦ, ᐊᒻᒪᓗ ᐱᑖᖅᓯᒪᓂᖅ, ᖃᐅᔨᓂᕐᒧᑦ ᐱᔭᒃᓴᐅᑎᖃᖅᑐᑦ ᐅᔭᕋᖕᓂᐊᖅᑐᓕᕆᔨᒃᑯᑦ 

ᐱᑖᕐᓂᕐᒧᑦ ᐃᓱᒪᓕᐅᕆᓂᕐᒥᒃ.  ᐱᖁᑎᕐᔪᐊᕐᓂᒃ ᐱᑕᖃᓗᐊᙱᓐᓂᐅᑎᓪᓗᒍ, ᓲᕐᓗ ᑕᐃᒪᐅᕌᓂᒃᑐᓂᒃ ᐱᔾᔪᑕᐅᔪᓂᒃ 

ᐅᔭᕋᖕᓂᐊᕐᓂᕐᒨᖓᙱᑦᑐᓄᑦ, ᐅᔭᕋᖕᓂᐊᖅᑐᓕᕆᔩᑦ ᐊᑐᕆᐊᔭᒃᑕᖓᑦ ᐱᑕᖃᓗᐊᙱᑦᑐᑦ ᐱᖁᑎᕐᔪᐊᖏᑦ 

ᐃᓂᐅᔪᓂᑦ ᑐᓂᓯᔪᓄᑦ ᓇᓗᓇᙱᓐᓂᖅᓴᖅᑕᖃᕐᓂᕐᒥᒃ ᑕᒪᒃᑯᓄᙵ ᐱᔾᔪᑕᐅᔪᓄᑦ. 

ᖃᐅᔨᓴᐃᓂᖅ ᑲᑎᓗᒃᑖᖅᖢᒋᑦ ᐊᑭᐅᔪᓂᒃ (ᐊᑐᖅᖢᒋᑦ ᐊᑭᐅᔪᓗᒃᑖᑦ ᓯᑎᔪᓂᒃ ᐅᔭᖅᑲᓂᒃ ᐃᑰᑕᐃᓂᕐᒧᑦ) 

ᐅᔭᕋᖕᓂᐊᕐᓂᕐᒧᑦ ᕿᓂᖅᓴᐃᓂᕐᒧᑦ ᑲᓇᑕᒥᑦ ᖃᐅᔨᔾᔪᑕᐅᔪᑦ ᐅᑯᐊ: 

 ᑲᑎᓗᒃᑖᖅᖢᒋᑦ ᐊᑭᐅᔪᑦ ᐅᖓᓯᒃᑐᒥᑦ ᐅᖓᓯᓛᒻᒪᕆᐅᔪᓂᓪᓗ ᐱᓕᕆᐊᕐᓂᑦ (50 ᑭᓛᒥᑕᓂᒃ ᐅᖓᑖᓄᑦ 

ᐅᖓᓯᒃᑎᒋᔪᑦ ᐱᖁᑎᑖᕐᕕᖕᓄᑦ ᐊᑉᖁᑕᐅᔪᑦ) 2.27-ᖏᖅᑕᖅᖢᒋᑦ ᐊᑭᑐᓂᖅᓴᐅᔪᑦ ᑲᑎᓗᒃᑖᖅᖢᒋᑦ 

ᐊᑭᐅᔪᓂᐅᖓᓂᑦ ᖃᓂᕐᓂᖅᓴᐅᔪᓄᑦ ᐱᓕᕆᐊᓄᑦ (ᑎᑭᖢᒍ 50 ᑭᓛᒥᑕᓂᒃ ᐅᖓᓯᒃᑎᒋᔪᓄᑦ). 

 ᑲᑎᓗᒃᑖᖅᖢᒋᑦ ᐊᑭᐅᔪᑦ ᐅᖓᓯᓛᒻᒪᕆᖕᓄᑦ ᐱᓕᕆᐊᓄᑦ (500 ᑭᓛᒥᑕᐃᑦ ᐅᖓᑖᓄᑦ ᐅᖓᓯᒃᑎᒋᔪᑦ 

ᐱᖁᑎᑖᕐᕕᖕᓄᑦ ᐊᑉᖁᑕᐅᔪᑦ), ᑲᑎᓗᒃᑖᖅᖢᒋᑦ ᓈᓴᐅᑏᑦ, 2.8-ᖏᖅᑕᖅᖢᒋᑦ ᐊᑭᑐᓂᖅᓴᐅᓚᐅᖅᑐᑦ 

ᖃᓂᓐᓂᖅᓴᐅᔪᓂᐅᖓᓂᑦ. 

 ᐊᖏᓛᖅ ᐊᑭᐅᔪᖅ ᐱᓕᕆᐊᓄᑦ ᐅᑭᐅᖅᑕᖅᑐᒥᑦ ᐊᕐᕕᓂᓖᖅᑕᖅᑲᔭᕐᓗᒎᔪᖅ ᐊᑦᑎᓛᒥᒃ ᐊᑭᖃᖅᑐᒧᑦ 

ᐱᓕᕆᐊᕐᒥᑦ ᑕᐃᒪᐅᕌᓂᒃᑐᒥᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᐃᓂᐅᔪᒥᑦ ᓂᒋᐊᓂᑦ 60-ᐅᑉ ᐅᑭᐅᖅᑕᖅᑐᒥᑦ. 

 ᐅᔭᕋᖕᓂᐊᖅᑐᓕᐅᕆᓂᖅ ᐊᑭᐅᔪᖅ ᐱᔾᔪᑕᐅᓗᐊᖅᑐᖅ ᐱᖁᑎᑖᕆᐊᖃᕐᓂᕐᓄᑦ ᐱᔭᐅᔭᕆᐊᖃᕋᔭᙱᑦᑐᑦ 

ᖃᑉᓗᓈᓂᑦ ᑕᐃᒪᓐᓇᐃᑦᑐᒧᑦ ᐅᔭᕋᖕᓂᐊᖅᑕᐅᔪᓂᑦ.  ᑖᑉᑯᓇᙵᑦ ᐱᖁᑎᓂᑦ ᐃᓚᐅᔪᑦ ᐆᒻᒪᖅᑯᑎᖃᕐᓂᖅ, 

ᑐᔪᕐᒥᕕᖕᓂᑦ, ᑎᖕᒥᓲᓂᒃ ᐊᒻᒪᓗ ᒥᑦᑕᕐᕕᖕᓂᑦ, ᐅᑭᐅᒃᑯᑦ ᐊᒻᒪᓗ ᐊᑉᖁᑕᐅᖏᓐᓇᕐᓂᐊᖅᑐᓂᒃ ᐊᒻᒪᓗ ᓯᑲᐅᓄᑦ 

ᑐᓚᒃᑕᕐᕕᖕᓂᑦ.  ᑕᒪᒃᑯᐊ ᐊᑭᐅᔪᑦ ᐊᖏᓗᐊᖃᑦᑕᖅᑐᑦ ᒎᓗᓄᑦ ᐊᒻᒪᓗ ᓴᕕᖕᓄᑦ ᐱᓕᕆᐊᖑᔪᓄᑦ.  ᐊᑭᐅᔪᑦ 

ᐅᑭᐅᖅᑕᖅᑐᒥᑦ ᐅᔭᕋᖕᓂᐊᕐᕕᓕᐅᕆᓂᕐᒧᑦ ᐃᓚᐅᔪᑦ: 

 ᐱᖁᑎᕐᔪᐊᓄᑦ ᐊᑭᐅᔪᑦ, ᖁᑦᑎᓗᐊᕈᖕᓇᖅᑐᑦ ᐊᔾᔨᖏᑦ ᐅᔭᕋᖕᓂᐊᕐᕖᑦ ᕿᑎᐊᓃᖓᔪᒥᑦ 

ᐃᓂᐅᔪᒥᐅᖓᓂᑦ: 

 ᒪᕐᕈᐃᖅᑕᓪᓗᐊᖅᖢᒍ ᐊᖏᓂᖅᓴᖅ ᒎᓗᓄᑦ ᐅᔭᕋᖕᓂᐊᕐᕕᖕᓄᑦ 

 ᒪᕐᕉᒃ ᓇᑉᐸᖓᓂᒡᓗ ᐊᖏᓂᖅᓴᐅᔪᖅ ᓴᕕᖕᓄᑦ ᐅᔭᕋᖕᓂᐊᕐᕕᖕᓄᑦ 

 ᐊᐅᓛᖅᑎᑦᑎᓂᕐᒧᑦ ᐊᑭᐅᔪᑦ, ᐊᑯᓂᙱᓐᓃᑦᑐᑦ 30%-ᓗ 60%-ᓗ ᐊᖏᓂᖅᓴᐃᑦ 

ᐃᓚᐅᖏᖦᖢᓂ ᐅᖃᐅᓯᐅᓵᖅᑐᖅ, ᐅᔭᕋᖕᓂᐊᕐᕕᓕᐅᕆᓂᖅ ᑐᓂᓯᔪᖅ ᐱᔾᔪᑎᖃᕈᖕᓇᖅᑐᖅ ᐱᕈᖅᐸᓪᓕᐊᑎᑦᑎᓂᕐᒧᑦ 

ᐊᒻᒪᓗ ᐃᓄᖕᓂᒃ ᐱᕙᓪᓕᐊᓂᕐᒧᑦ ᓴᖅᑭᑦᑎᓂᕐᒧᑦ ᐊᔪᙱᓐᓂᕐᓂᒃ, ᑮᓇᐅᔭᓕᐅᑦᑎᐊᖅᑐᓂᒃ ᐱᓕᕆᐊᓂᒃ, 

ᐱᔭᐅᔪᒪᓂᖏᑦ ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ ᐊᐅᓛᖅᑎᑦᑎᓂᕐᒧᑦ ᐊᒻᒪᓗ ᐱᔭᐅᔭᕆᐊᓕᖕᓄᑦ ᐱᓕᕆᔨᓄᑦ, 

ᐱᕙᓪᓕᐊᓂᖃᕐᓂᕐᒧᑦ ᐱᖁᑎᓄᑦ (ᓲᕐᓗ ᐊᑉᖁᑏᑦ ᐊᓯᖏᓪᓗ ᐃᖏᕐᕋᔭᖕᓂᕐᒧᑦ ᐱᔨᑦᑎᕋᐅᑏᑦ, ᐆᒻᒪᖅᑯᑏᑦ), ᐊᒻᒪᓗ 

ᐱᓕᕆᖃᑎᒌᖕᓂᖃᕐᓂᒃ ᓄᓇᓕᖕᒥᐅᓂᑦ.  ᓄᓇᓕᖕᒥᑦ ᓂᐅᕕᖃᑦᑕᕐᓂᖅ ᐃᓕᑕᖅᓯᔪᖕᓇᕐᓂᕐᒧᑦ, ᐸᕐᓇᐃᓂᖅ ᐊᒻᒪᓗ 

ᖃᐅᔨᓗᒋᑦ ᐃᑲᔫᑏᑦ ᐱᕕᖃᕐᓂᐅᔪᓄᑦ ᖃᐅᔨᔾᔪᑕᐅᔪᑦ ᐱᓕᕆᐊᖅ ᐱᐊᓂᑦᑎᐊᕐᓂᐊᕐᒪᖔᑦ 

ᐱᕙᓪᓕᐊᓂᖃᑦᑎᐊᕐᓂᕐᒧᑦ ᓄᓇᓕᖕᓄᑦ ᐃᓄᖕᓄᓪᓗ.  ᓄᓇᓕᒃ ᑎᑭᕋᕐᔪᐊᖅ ᐃᑲᔪᐃᓂᖃᖅᓯᒪᔪᖅ Pistol Bay-ᒥᑦ 

ᐱᓕᕆᐊᕐᒥᑦ ᖃᐅᔨᑉᓗᑎᒡᓗ ᐃᑲᔫᑎᑖᕐᓂᐊᕐᓂᖓᓐᓂᒃ ᑕᒡᕙᙵᑦ. 

ᐊᒃᑐᖅᓯᓂᖃᕐᓂᖓ DNLUP ᒫᓐᓇᐅᔪᖅ ᐋᖅᑭᐅᒪᓂᕆᔭᖓᓂᑦ 

ᓄᓇᑦᑎᐊᕐᒥᑦ ᐊᒻᒪᓗ ᓄᓇᕗᒻᒥᑦ ᑲᑎᒪᔩᑦ ᐅᔭᕋᖕᓂᐊᖅᑐᓕᕆᓂᕐᒧᑦ (“ᑲᑎᒪᔩᑦ”) ᐅᖃᖅᓯᒪᔪᑦ (ᑕᑯᓗᒍ ᑎᑎᖅᑲᖅ 

ᓯᕗᓕᐅᖅᑎ ᑕᑉᑑᓇ-ᒧᑦ ᐅᑉᓗᕐᒥᑦ ᐋᒋᓯ 31, 2016): 

“ᐊᑐᓕᖅᑎᑕᐅᒃᐸᑦ, DNLUP ᐊᖏᔪᒥᒃ ᒫᓐᓇᑲᐅᑎᒋᓗ ᐊᑯᓂᐅᔪᒥᒃ ᐱᐅᖏᑦᑐᒥᒃ ᐊᒃᑐᖅᓯᓂᖃᕐᓂᐊᖅᑐᖅ 

ᐱᕈᖅᐸᓪᓕᐊᓂᖓᓄᑦ ᓄᓇᕗᑦ.  ᒥᓕᔭᓐ-ᖏᓐᓃᑦᑐᑦ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᑦ ᓄᓇᓕᖏᓐᓂᑦ ᐊᑐᓂ 

ᐅᑭᐅᑕᒫᑦ ᐅᔭᕋᖕᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᖅᑖᕐᓂᒃᑯᑦ, ᐊᔪᕈᖕᓃᖅᓴᐃᓂᕐᑯᑦ, ᑖᒃᓰᔭᐃᔭᕐᓂᒃᑯᑦ, ᐊᒻᒪᓗ 

ᐃᑲᔪᐃᓂᒃᑯᑦ ᓄᓇᓕᖕᓂᑦ ᐱᔨᑦᑎᕋᐅᑎᓂᒃ.  ᓇᓗᓇᕐᓂᖓᓄᑦ DNLUP-ᒥᑦ ᐱᔾᔪᑎᒋᑉᓗᒍ ᐊᓯᐊᖑᕐᓂᖅ ᑭᒡᓕᐅᔪᓂᑦ 

ᐊᖏᔪᓄᑦ ᓄᓇᓄᑦ ᑐᓂᐅᑎᖃᓚᐅᖅᓯᒪᔪᓂᑦ ᐊᔾᔨᐅᖏᑦᑐᑦ ᐊᐅᓚᑦᑎᓃᑦ ᐃᓂᐅᔪᓂᒃ ᐅᕝᕙᓘᓐᓃᑦ ᐊᑯᑉᓕᖅᓯᒪᔪᑦ 

ᐊᑐᖅᑕᐅᔪᑦ ᐃᓂᐅᔪᑦ ᒥᐊᓂᕆᔭᐅᓂᖏᓐᓄᑦ, ᑕᐃᒪᓐᓇᒧᓪᓗ ᒪᓂᒪᙱᑦᑐᑦ ᐅᔭᖅᑲᓂᒃ ᕿᓂᖅᓴᐃᕝᕕᐅᓂᕐᒧᑦ 

ᐱᕙᓪᓕᐊᓂᕐᒧᓪᓗ, ᖃᑉᓯᐊᕐᔪᐃᑦ ᑲᒻᐸᓂᐅᔪᑦ ᐃᓚᐅᒋᐊᓚᐅᖅᑐᑦ, ᐊᒻᒪᓗ ᐊᒥᓱᒃᑲᓐᓃᑦ ᐲᖅᖢᑎᒃ, ᕿᓂᖅᓴᐃᒃᑲᓐᓂᕐᓂᕐᒧᑦ 

ᒫᓐᓇᐅᔪᖅ. 

ᓄᓇᕗᒻᒥ ᐸᕐᓇᐃᔨᒃᑯᑦ ᐱᔪᖕᓇᖅᑎᑦᑎᔪᑦ, ᒪᓕᒃᖢᒍ ᐃᓚᒋᔭᐅᔪᖅ 6.3.5 DNLUP-ᒥᑦ, ᖃᑯᑎᒃᑯᑦ ᕿᒥᕐᕈᖃᑦᑕᕐᓂᕐᒥᒃ ᐊᒻᒪᓗ 

ᖃᐅᔨᒋᐊᖃᑦᑕᕐᓂᕐᒧᑦ NLUP-ᒥᒃ “ᖃᐅᔨᓂᕐᒧᑦ, ᐊᒻᒪᓗ ᑎᑭᐅᑎᓗᒍ, ᑲᔪᓯᓂᖓᓄᑦ ᐃᒪᓐᓇ:  

1. ᑎᑭᐅᑎᓗᒍ ᐱᔾᔪᑕᐅᓂᖓ ᐊᑐᕐᓂᕐᒧᑦ ᓄᓇᒥᒃ ᐸᕐᓇᐅᑏᑦ ᑎᑎᕋᖅᓯᒪᔪᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᑦ ᐊᒻᒪᓗ 

NUPPAA-ᒥᑦ;  

2. ᐃᑲᔪᐃᓗᑎᒃ ᑲᑎᒪᔩᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐃᓂᕐᒧᑦ ᐊᑐᐊᒐᖏᑦ, ᐱᓕᕆᐊᒃᓴᐃᑦ ᐊᒻᒪᓗ ᑐᕌᒐᐅᔪᑦ; ᐊᒻᒪᓗ  

3. ᑐᓂᓯᓗᑎᒃ ᐊᓯᐅᔨᑦᑕᐃᓕᕐᓂᒧᑦ ᐊᑐᖅᑕᐅᓂᖓᓄᓪᓗ ᓄᓇ ᐊᒻᒪᓗ ᒪᓕᒃᑕᐅᑎᑦᑎᓗᑎᒃ ᖃᓄᐃᓕᐅᖅᑎᑦᑎᓗᑎᒡᓗ 

ᐊᑐᖅᑕᐅᓂᖏᑦ ᐱᕝᕕᐅᔪᑦ ᐊᒻᒪᓗ ᐱᕙᓪᓕᐊᓂᕐᒧᑦ.”  

Northquest-ᑯᑦ ᐊᖏᕈᑎᖃᖅᑐᑦ ᑲᑎᒪᔩᑦ ᑐᓂᐅᑎᖓᓐᓂᒃ ᐊᒻᒪᓗ “ᐅᔾᔨᖅᑐᖁᔨᔪᑦ ᓈᒻᒪᒃᓴᕐᓂᕐᒧᑦ ᑕᐅᑐᒐᐅᔪᒥᒃ 

DNLUP-ᒥᒃ ᑕᐃᒪᓐᓇᐃᓪᓗᓂ, ᑕᐅᑐᒐᖃᕐᓗᑎᒃ ᐱᐅᓯᕚᓪᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᖃᑯᑎᒃᑯᑦ 

ᕿᒥᕐᕈᓂᕆᖃᑦᑕᕐᓂᐊᖅᑕᖏᓐᓂᒃ.  ᑭᓯᐊᓂ, ᐅᒃᐱᕈᓱᖔᖅᑐᒍᑦ ᐸᕐᓇᐅᑎ ᒫᓐᓇᑲᐅᑎᒋ ᐋᖅᑭᒋᐊᖅᑕᐅᔭᕆᐊᖃᕐᒪᑦ 

ᐃᒡᓗᒌᖕᓂᖃᕐᓂᖅᓴᐅᓕᕐᓗᒍᒃᑯᑦ ᐊᒻᒪᓗ ᑐᑭᓕᐅᑦᑎᐊᕐᓂᖅᓴᐅᓗᒍ ᐊᒻᒪᓗ ᐊᑐᕐᓂᖓᑦ ᑕᐃᒪᐅᔪᓂᒃ ᒪᓕᒐᓕᕆᓂᕐᓂᒃ 

ᓄᓇᕗᒻᒥᑦ, ᓄᖅᑲᖅᑎᑦᑎᔪᖕᓇᕐᒪᑦ ᐊᖏᔪᒥᒃ ᕿᓂᖅᓴᐃᓂᕐᒥᒃ ᐊᒻᒪᓗ ᐅᔭᕋᖕᓂᐊᖅᑐᓕᕆᓂᒥᒃ ᒥᒃᖠᒋᐊᖅᑎᑦᑎᓗᓂᓗ 

ᐱᑖᕐᓄᕐᒧᑦ ᕿᓂᖅᓴᐃᓂᕐᒥᒃ, ᓄᖅᑲᖓᑎᑦᑎᓂᐊᖅᑐᖅ ᐱᕈᖅᐸᓪᓕᐊᓂᖓᓂᒃ ᓄᓇᕗᑦ ᐅᔭᖅᑲᓕᕆᓂᖓᓐᓂᒃ ᖃᓂᑦᑐᒥᑦ 

ᓯᕗᓂᒃᓴᒥᑦ.  ᖃᓄᐃᖏᑦᑎᐊᖅᑐᖅ ᐅᔭᖅᑲᓕᕆᓂᖅ ᐊᒻᒪᓗ ᐱᔭᒃᓴᐅᑎᓕᒃ ᐱᕈᖅᐸᓪᓕᐊᑎᑦᑎᓂᕐᒥᒃ ᐱᑎᑦᑎᔪᖕᓇᖅᑐᖅ 

ᓯᕗᓂᒃᓴᒥᑦ ᐱᕈᐃᑎᑦᑎᓂᕐᒧᑦ ᓄᓇᕗᒻᒥᑦ ᐊᒻᒪᓗ ᓄᓇᕗᒻᒥᐅᓂᒃ.”   

ᐅᖃᐅᓯᐅᓵᖅᑐᑦ ᑕᒪᕐᒥᒃ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᑦ ᐋᐆᔨᖃᑎᒌᖕᒪᑕ ᓅᑦᑎᓂᕐᒧᑦ 

ᐊᐅᓚᑦᑎᓂᖓᓐᓂᒃ ᓄᓇᓂᒃ ᐊᒻᒪᓗ ᐱᕝᕕᐅᔪᓂᒃ ᐊᒻᒪᓗ ᑮᓇᐅᔭᖅᑖᖓᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐃᑲᔪᐃᓂᕐᒧᑦ 

ᓄᓇᕗᒻᒥᐅᓂᒃ, ᐃᓚᐅᑉᓗᑎᒃ ᐃᓅᔪᑦ.  

2.7 ᐊᐅᓚᑦᑎᓂᖅ ᐊᒻᒪᓗ ᐊᑐᓕᖅᑎᑦᑎᓂᖅ 

DNLUP ᑐᓂᓯᔪᖅ ᐅᑯᓂᙵᑦ ᒪᒃᐱᖅᑐᒐᕐᒦᑦᑐᖅ 42-ᒥᑦ: “ᐅᔭᕋᖕᓂᐊᖅᑐᓕᕆᓂᖅ ᐃᑲᔪᐃᓂᖃᖅᑐᖅ ᓄᓇᕗᑦ 

ᐱᕈᖅᐸᓪᓕᐊᓂᖓᓂᒃ ᐱᓕᕆᐊᒃᓴᓄᑦ, ᐱᖁᑎᓄᑦ, ᐃᓕᓐᓂᐊᕐᓂᕐᒧᑦ, ᐊᔪᙱᓐᓂᖅᑖᕐᓂᕐᒧᑦ, ᐱᓕᕆᐊᖅᑖᕐᓂᕐᒧᑦ 

ᐱᕙᓪᓕᐊᓂᕐᒥᒃ, ᐊᓪᒪᓗ ᓄᓇᓕᖕᒥᑦ ᓇᖕᒥᓂᖃᕐᓂᕐᒧᑦ ᐱᕕᖃᕐᓂᐅᔪᓂᑦ.  ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᓂᖅ ᐊᒻᒪᓗ 

ᐊᕙᑎᒥᒃ ᖃᐅᔨᓴᐃᓂᕐᒧᑦ ᐱᓕᕆᐊᑦ ᓄᓇᕗᒻᒥ ᓴᖅᑭᑕᐅᓯᒪᔪᑦ ᐱᓕᕆᐊᖃᕐᓂᒃᑯᑦ ᐋᖅᑭᒃᓯᓂᕐᒥᒃ ᐃᖢᐃᓗᑕᐅᔪᓂᒃ 

ᕿᓂᖅᓴᐃᔨᐅᔪᓄᑦ ᓄᓇᒥᒃ ᐊᑐᕆᐊᓕᖕᓄᑦ, ᐊᒻᒪᓗ ᓂᕐᔪᑎᓄᑦ ᐊᒻᒪᓗ ᓄᓇᓕᖕᒥᑦ ᐅᑎᕐᓂᐅᔪᓄᑦ.” 

ᑐᓂᓯᖕᒥᔪᖅ ᐅᑯᓂᙵᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᓄᑦ: 

1.7.5 ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᑦ 

ᐃᓚᖓᑦ ᐱᖓᓲᔪᓂᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᓂᑦ ᑐᓂᐅᑕᐅᔪᖅ ᑕᒪᐃᓐᓄᑦ ᐃᓂᐅᔪᓄᑦ NLUP ᐊᑐᕌᖓᑦ. 

1.7.5.1 ᒥᐊᓂᕆᔭᐅᔪᑦ ᐃᓂᐅᔪᑦ 

ᒥᐊᓂᕆᔭᐅᔪᑦ ᐃᓂᐅᔪᑦ ᐊᔪᖅᑎᑦᑎᔪᖅ ᐃᓚᖏᓐᓂᒃ ᓄᓇᒥᒃ ᐅᑐᕐᓂᕐᒧᑦ ᓈᒻᒪᙱᑦᑐᑦ ᐊᕙᑎᓕᕆᓂᕐᒧᑦ ᐊᒻᒪᓗ 

ᐃᓕᖅᑯᓯᕆᔭᐅᔪᓄᑦ ᐃᒃᐱᒋᓂᕆᔭᐅᔪᓄᑦ ᐊᒻᒪᓗ ᐃᓕᑕᖅᓯᔪᖕᓇᖅᑐᖅ ᖃᓄᐃᖓᔭᕆᐊᖃᕐᓂᐅᔪᓂᒃ ᒪᓕᒃᑎᑦᑎᓂᕐᒧᑦ 

ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᑐᑭᓯᐅᒪᔾᔪᑎᓂᒃ ᐱᒻᒪᕆᐅᒋᔭᐅᔪᓄᑦ ᓄᓇᒦᑦᑐᓄᑦ (VEC) ᐊᒻᒪᓗ 

ᐱᒻᒪᕆᐅᒋᔭᐅᔪᓄᑦ ᐃᓄᐃᑦ-ᐱᕈᖅᐸᓪᓕᐊᓂᕐᒧᑦ ᐃᓚᒋᔭᐅᔪᓄᑦ (VSEC). 

PA-ᑉ ᐱᔾᔪᑎᖓ ᐃᑲᔪᐃᓂᕐᒧᑦ ᐊᕙᑎᒥᒃ ᒥᐊᓂᖅᓯᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᓕᖅᑯᓯᕆᔭᐅᔪᓄᑦ 

ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᑦ, ᐃᓚᐅᑉᓗᑎᒃ ᓂᕐᔪᑎᓂᒃ ᐊᓯᐅᔨᑦᑕᐃᓕᓂᖅ, ᒥᐊᓂᖅᓯᓂᖅ, ᐊᒻᒪᓗ ᐊᐅᓚᑦᑎᓂᖅ, 

ᐃᓱᒪᒋᓗᒋᑦ ᐱᔾᔪᑕᐅᔪᑦ ᓲᕐᓗ ᐅᑯᐊ: 

a) ᓄᓇᒥᑦ ᐱᔪᓄᑦ ᑐᙵᕖᑦ ᐊᒻᒪᓗ ᑕᐃᒪᐅᔪᑦ ᖃᓄᐃᓕᐅᕐᓂᐅᔪᑦ ᓄᓇᒥᑦ ᐊᑐᕐᓂᕐᒧᑦ; 

b) ᐊᕙᑎᒥᒃ ᐃᓱᒪᒋᔭᖃᕐᓗᑎᒃ, ᐃᓚᐅᑉᓗᑎᒃ ᓂᕐᔪᑏᑦ ᐃᓂᖏᑦ; 

c) ᐃᓕᖅᑯᓯᕆᔭᐅᔪᓂᒃ ᐱᔾᔪᑎᓖᑦ ᐊᒻᒪᓗ ᓯᕗᓪᓕᖅᐸᐅᑎᔭᐅᔭᕆᐊᓖᑦ; ᐊᒻᒪᓗ; 

d) ᐊᔾᔨᐅᖏᑦᑐᑦ ᖃᓂᑦᑐᒥᑦ, ᐅᖓᓯᖕᓂᖅᓴᒥᑦ, ᐊᒻᒪᓗ ᑲᓇᑕᒥᑦ ᐃᓱᒪᒃᓴᖅᓯᐅᕆᓃᑦ. 

ᓯᖁᒥᑦᑎᔭᕆᐊᖃᙱᑦᑐᑦ ᓱᓇᑐᐃᓐᓇᓂᒃ ᐊᑐᖅᑐᓂᒃ ᑭᒡᓕᖃᕐᓂᐅᔪᑦ PA-ᒥᑦ ᒪᓕᒃᖢᒍ 74(f) NUPPAA-ᒥᑦ. 

1.7.5.1 ᐊᔾᔨᐅᖏᑦᑐᑦ ᐊᐅᓚᑦᑎᓃᑦ ᐃᓂᐅᔪᓂᒃ 

ᐊᔾᔨᐅᖏᑦᑐᓂᒃ ᐊᐅᓚᑦᑎᓂᖃᖅᑐᑦ ᐃᓂᐅᔪᓂᒃ ᐊᔪᖅᑎᑦᑎᔪᖕᓇᖅᑐᑦ ᐃᓚᖏᓐᓂᒃ ᐊᑐᖅᑕᐅᓂᖏᓐᓄᑦ, 

ᐅᕝᕙᓘᓐᓃᑦ ᐊᑐᖅᑕᐅᓂᖅ ᐊᔪᖅᑎᑦᑎᓗᑎᒃ, ᐊᒻᒪᓗ ᐃᓕᑕᖅᓯᔪᖕᓇᖅᖢᑎᒃ ᖃᓄᐃᖓᓂᐅᔭᕆᐊᓕᖕᓂᒃ 

ᒪᓕᒃᑎᑦᑎᔪᑦ ᓄᓇᒥᒃ ᐊᑐᕐᓂᒧᑦ ᐊᒻᒪᓗ/ᐅᕝᕙᓘᓐᓃᑦ ᑐᑭᓯᐅᒪᔾᔪᑎᓂᒃ VEC-ᓄᑦ ᐊᒻᒪᓗ VSEC-ᓄᑦ.  

ᑕᐅᑐᖔᖅᖢᒋᑦ PA, ᐊᔾᔨᐅᖏᑦᑐᓂᒃ ᐊᐅᓚᑦᑎᓂᖃᖅᑐᑦ ᐃᓂᐅᔪᓂᒃ ᑐᓂᓯᖃᑦᑕᖅᑐᖅ ᐃᖢᐊᕐᓂᖅᓴᒥᒃ 

ᐊᐅᓚᑦᑎᓂᕐᒥᒃ ᐃᓂᐅᔪᒥᒃ ᐊᕙᑎᓕᕆᓂᕐᒧᑦ ᐅᕝᕙᓘᓐᓃᑦ ᐃᓕᖅᑯᓯᕆᔭᐅᔪᓄᑦ ᐱᒻᒪᕆᒋᔭᐅᔪᓂᑦ.  

ᐊᔾᔨᐅᖏᑦᑐᓂᒃ ᐊᐅᓚᑦᑎᓂᖃᖅᑐᑦ ᐃᓂᐅᔪᓂᒃ ᑐᓂᓯᖃᑦᑕᕐᒥᔪᖅ ᐊᐅᓚᑦᑎᓂᕐᒥᒃ ᐃᓂᐅᔪᓂᒃ 

ᐱᕈᖅᐸᓪᓕᐊᓂᖃᕈᖕᓇᖅᑐᓂᒃ ᐊᒻᒪᓗ ᐃᓂᐅᔪᓂᒃ ᑕᐃᒪᑕᖃᖅᑐᓂᒃ ᓄᓇᓂᒃ ᐊᑐᕐᓂᕐᓄᑦ. 

ᐊᔾᔨᐅᖏᑦᑐᓂᒃ ᐊᐅᓚᑦᑎᓂᖃᖅᑐᑦ ᐃᓂᐅᔪᓂᒃ ᐱᔭᒃᓴᖓ ᐃᑲᔪᐃᓂᕐᒧᑦ ᐃᓕᑕᕆᔭᐅᓯᒪᔪᖅ 

ᐃᒃᐱᒋᓂᖃᕐᕕᒋᔭᐅᓂᖓᓄᑦ ᐃᓂᐅᔪᖅ, ᐃᓱᒪᒋᓗᒋᑦ ᐱᔾᔪᑕᐅᔪᑦ ᓲᕐᓗ ᐅᑯᐊ: 

a) ᓄᓇᒥᑦ ᐱᕝᕕᐅᔪᑦ ᑐᙵᕕᖓ ᐊᒻᒪᓗ ᑕᐃᒪᐅᔪᑦ ᖃᓄᐃᓕᐅᕐᓂᖏᑦ ᓄᓇᒥᒃ ᐱᕝᕕᐅᔪᑦ ᐊᑐᖅᑕᐅᓂᖓ; 

b) ᑎᑯᓕᐊᖅᓯᒪᔪᓄᑦ ᐱᖁᑏᑦ, ᐃᓚᐅᔪᑦ ᐃᖏᕐᕋᔭᖕᓂᕐᒧᑦ ᐊᒻᒪᓗ ᑐᓴᐅᒪᖅᑲᑦᑕᐅᑎᓕᕆᓃᑦ ᐊᒻᒪᓗ 

ᐊᑉᖁᑎᒋᔭᐅᔪᑦ; 

c) ᐆᒻᒪᖅᑯᑎᒧᑦ ᐱᔭᕆᐊᓖᑦ, ᐱᕝᕕᐅᔪᑦ ᐊᒻᒪᓗ ᒪᓂᒪᓂᖏᑦ; 

d) ᓄᓇᓕᖕᒥᑦ ᐱᖁᑎᓄᑦ ᐱᔭᕆᐊᖃᖅᑐᑦ; 

e) ᐊᕙᑎᓕᕆᓂᕐᒥᒃ ᐃᓱᒪᒃᓴᖅᓯᐅᕈᑏᑦ, ᐃᓚᐅᑉᓗᑎᒃ ᓂᕐᔪᑏᑦ ᐃᓂᖏᑦ; 

f) ᐃᓕᖅᑯᖅᓯᕆᔭᐅᔪᓄᑦ ᐱᔾᔪᑎᓖᑦ ᐊᒻᒪᓗ ᓯᕗᓪᓕᖅᐸᐅᑎᔭᐅᔭᕆᐊᓖᑦ; ᐊᒻᒪᓗ 

g) ᐊᔾᔨᐅᖏᑦᑐᑦ ᖃᓂᑦᑐᒧᑦ, ᐅᖓᓯᖕᓂᖅᓴᒧᑦ, ᐊᒻᒪᓗ ᑲᓇᑕᒧᑦ ᐃᓱᒪᒃᓴᖅᓯᐅᕈᑏᑦ. 

ᐊᔪᖅᑎᑕᐅᔪᖅ ᒪᓕᙱᓐᓂᕐᒧᑦ ᓱᓇᑐᐃᓐᓇᓂᒃ ᐊᔪᖅᑎᑕᐅᔪᓂᒃ ᐊᔾᔨᐅᖏᑦᑐᓂᒃ ᐊᐅᓚᑦᑎᓂᖃᖅᑐᑦ ᐃᓂᐅᔪᓂᒃ-

ᓂᒃ ᒪᓕᒃᖢᒍ 74(f) NUPPAA-ᒥᑦ. 

1.7.5.3 ᐊᑯᑉᓯᖅᓯᒪᔪᓂᒃ ᐊᑐᕐᓂᖅ 

ᐃᓂᐅᔪᑦ ᐃᓕᑕᕆᔭᐅᓯᒪᔪᑦ ᐃᑲᔪᐃᔪᖕᓇᕐᓂᖏᓐᓂᒃ ᐊᔾᔨᒌᙱᑦᑐᓂᒃ ᓄᓇᒥᒃ ᐊᑐᕐᓂᕐᒧᑦ ᐊᐅᓚᑕᐅᓗᑎᒃ 

ᐊᑯᑉᓯᖅᓯᒪᔪᓂᒃ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᖅ-ᑯᑦ. 

ᑕᑯᒃᓴᐅᔪᖅ ᐊᔾᔨ 2-ᒥᑦ, ᐊᑯᑉᓕᖅᓯᒪᔪᓂᒃ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᖅ-ᒥᑦ ᐃᑲᔪᐃᓂᐊᖅᑐᖅ ᐊᔾᔨᒌᙱᑦᑐᓂᒃ 

ᐱᕕᖃᕐᓂᐅᔪᓂᒃ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ, ᐃᓱᒪᒋᓗᒋᑦ ᐅᑯᐊ ᐱᔾᔪᑕᐅᔪᑦ: 

a) ᐱᕈᖅᐸᓪᓕᐊᓂᕐᒧᑦ ᐱᕕᖃᕈᖕᓇᕐᓂᕐᒧᑦ NSA-ᒥᑦ; 

b) ᒥᐊᓂᖅᓯᓂᕐᒧᑦ ᐱᓕᕆᐊᒃᓴᓕᐅᕆᓂᖅ NSA-ᒥᑦ; ᐊᒻᒪᓗ 

c) ᓄᓇᕗᒻᒥᑕᐃᑦ ᐃᓄᐃᑦ ᖃᓄᐃᖏᑦᑎᐊᕐᓂᖏᓄᑦ. 

ᐊᑯᑉᓕᖅᓯᒪᔪᓂᒃ ᐊᑐᕐᓂᕐᒧᑦ ᐃᓂᐅᔪᑦ, ᐊᑐᖅᑕᐅᔪᓗᒃᑖᑦ ᒪᓕᒃᑐᕆᔭᐅᔪᑦ NLUP-ᒥᑦ ᐃᓚᐅᖏᖦᖢᓂ ᖃᑉᓗᓈᓂᑦ 

ᐊᑉᖁᑏᑦ ᓄᓇᓖᑦ ᐊᓯᐊᓄᑦ ᑎᑭᖅᑲᐅᒪᔪᑦ ᐊᒻᒪᓗ ᓄᓇᒃᑰᕈᑎᕐᔪᐊᓄᑦ ᐊᑉᖁᑏᑦ; ᑭᓯᐊᓂ, ᐊᑯᑉᓕᖅᓯᒪᔪᓂᒃ 

ᐊᑐᕐᓂᕐᒧᑦ ᐃᓂᐅᔪᑦ ᐱᒻᒪᕆᐅᔪᑦ ᐃᓚᖏᓐᓄᑦ VEC-ᒥᑦ ᐊᒻᒪᓗ VSEC-ᓂᑦ ᑕᐃᒪᐅᑎᑕᐅᔪᑦ ᑎᑎᖅᑲᖅ B-ᒥᑦ. 

ᑐᒃᓯᕋᐅᑕᐅᔪᖅ ᓄᓇᒥᒃ ᐊᑐᕐᓂᕐᒧᑦ ᖃᓄᐃᑦᑑᓂᖓ DNLUP-ᒥᑦ 

Northquest-ᑯᑦ ᐊᖏᕈᑎᖃᖅᑐᑦ ᑲᑎᒪᔩᑦ ᑐᓂᐅᑎᖏᓐᓂᒃ ᓇᐃᓈᖅᓯᒪᔪᑦ ᒪᒃᐱᖅᑐᒐᖅ 12-ᒥᑦ ᖁᓛᓂᑦ ᐊᒻᒪᓗ 

ᐅᔾᔨᖅᑐᖁᔨᔪᑦ ᐃᓱᒪᒋᔭᐅᔪᖅ ᓈᒻᒪᒋᔭᐅᓇᔭᕐᓂᖓᓂᒃ DNLUP ᑕᐃᒪᓐᓇᐃᓪᓗᓂ, ᑕᐅᑐᒐᖃᕐᓗᑎᒃ 

ᐱᐅᓯᒋᐊᖅᓯᑎᑦᑎᓂᕐᒧᑦ ᐸᕐᓇᐅᑎᒥᒃ ᑭᖑᓂᐊᒍᑦ ᖃᑯᑎᒃᑯᑦ ᕿᒥᕐᕈᔭᐅᓂᖓᓂᑦ.  ᑭᓯᐊᓂ, ᐅᒃᐱᕈᓱᖔᖅᑐᒍᑦ ᐸᕐᓇᐅᑎ 

ᐊᓯᐊᓐᖑᕆᐊᖅᑕᐅᑲᐅᑎᒋᔭᕆᐊᖃᕐᒪᑦ ᐃᒡᓗᒌᖕᓂᖅᓴᐅᓕᖅᑎᓪᓗᒍ ᐊᑐᖅᑕᐅᔪᖅ ᐊᒻᒪᓗ ᑐᑭᓕᐅᖅᑕᐅᓂᖅᓴᐅᓗᓂ 

ᐊᑐᕐᓗᒋᓪᓗ ᑕᐃᒪᐅᔪᑦ ᒪᓕᒐᓕᕆᓂᐅᔪᑦ ᓄᓇᕗᒻᒥᑦ, ᐊᔪᖅᑎᑦᑎᔪᖕᓇᕐᒪᑕ ᐊᖏᔪᒥᒃ ᕿᓂᖅᓴᐃᓂᕐᒧᑦ ᐊᒻᒪᓗ 

ᐅᔭᕋᖕᓂᐊᖅᑐᓕᕆᓂᕐᓄᑦ ᒥᒃᖠᒋᐊᖅᑎᑦᑎᔪᖕᓇᖅᖢᓂ ᐱᑖᖅᓯᒪᓂᕐᒥᒃ ᕿᓂᖅᓴᐃᓂᐅᓂᐊᖅᑐᒥᒃ, ᑕᐃᒪᓐᓇ 

ᓄᖅᑲᖓᑎᑦᑎᓂᐊᖅᑐᖅ ᖃᓂᑦᑐᒥᑦ ᓯᕗᓂᒃᓴᒥᑦ ᓄᓇᕗᑦ ᐱᕈᖅᐸᓪᓕᐊᓂᖓᓄᑦ ᐅᔭᖅᑲᓕᕆᓂᕐᒧᑦ, ᓄᓇᕗᒻᒥᑦ ᒐᕙᒪᒃᑯᑦ 

ᐊᒻᒪᓗ ᑲᓇᑕᒥᑦ ᐋᔩᖃᑎᒌᖕᓂᖃᖅᑎᓪᓗᒋᑦ ᐃᓂᓕᐅᕆᓂᕐᒧᑦ ᓄᓇᓂᒃ ᐊᒻᒪᓗ ᐱᕝᕕᐅᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ 

ᓅᑦᑎᓂᖓ ᐊᐅᓚᑦᑎᓂᖅ ᐱᕝᕕᐅᔪᓂᒃ ᑮᓇᐅᔭᓕᐊᖑᔪᓪᓗ ᓄᓇᕗᑦ ᒐᕙᒪᒃᑯᓐᓄᑦ ᐃᑲᔪᐃᓂᕐᒧᑦ ᓄᓇᕗᒻᒥᐅᓂᒃ 

ᐃᓚᐅᑉᓗᑎᒃ ᐃᓅᔪᑦ.  ᖃᓄᐃᖏᑦᑎᐊᕐᓂᖃᖅᑐᒥᒃ ᐅᔭᖅᑲᓕᕆᓂᕐᒥᑦ ᐊᒻᒪᓗ ᐱᕈᖅᐸᓪᓕᐊᓂᖃᕐᓂᕐᒥᒃ ᑐᓂᓯᔪᖕᓇᕐᓂᖓ 

ᐱᒻᒪᕆᐅᔪᖅ ᓯᕗᓂᒃᓴᒥᑦ ᐱᕈᖅᐸᓪᓕᐊᓂᖓᓄᑦ ᓄᓇᕗᑦ ᐊᒻᒪᓗ ᓄᓇᕗᒻᒥᐅᑦ. 

ᑐᒃᑐᐃᑦ ᐊᒻᒪᓗ ᐅᔭᕋᖕᓂᐊᖅᑐᓕᕆᓂᖅ 

ᓲᕐᓗ Northquest-ᑯᓐᓄᑦ ᐊᖏᔫᔪᖅ ᒪᓕᒐᖅ DNLUP-ᒦᑦᑐᖅ ᒥᐊᓂᖅᓯᓂᐅᔪᖅ ᐃᓂᒥᒃ ᐊᖏᔪᒧᑦ ᓄᓇᒥᒃ ᐱᓕᕆᐊᒥᑦ 

ᐊᕙᓗᓯᒪᔪᖅ ᐱᔾᔪᑕᐅᓗᐊᖅᑑᔮᖅᑐᖅ ᑐᒃᑐᓂᒃ ᒥᐊᓂᖅᓯᓂᕐᒧᑦ.  ᐅᖃᖅᑕᐅᖅᑲᐅᓂᖓᑐᑦ ᐅᐊᑦᑎᐊᖅ, 

ᖁᕕᐊᒋᔭᐅᔪᖅ ᑐᕌᒐᖅ ᐃᑲᔪᖅᑐᖅᑕᐅᑉᓗᓂ ᐱᖃᖃᑕᐅᔪᓄᑦ, ᐃᓚᐅᑉᓗᑎᒃ Northquest-ᑯᑦ. 

ᑲᑎᒪᔩᑦ ᐊᑐᖅᑕᖓᑦ ᑎᑎᕋᖅᑕᐅᓯᒪᓂᖓᑐᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ: 

“ᐃᓱᒫᓘᑏᑦ ᐊᒻᒪᓗ ᖃᐅᔨᓴᐃᓃᑦ ᖃᓄᐃᖏᑦᑎᐊᕐᓂᖏᓐᓄᑦ ᑐᒃᑐᐃᑦ ᐊᒥᕐᕋᐃᑦ ᐅᑭᐅᖅᑕᖅᑐᒥᑦ, ᐊᒥᓱᓂᒃ 

ᑭᐅᔭᐅᙱᑦᑐᓂᒃ ᓱᓕ ᐊᐱᖅᑯᑎᓂᒃ ᖃᓄᐃᑦᑐᓂᒃ ᐊᒃᑐᖅᑕᐅᓂᖃᕐᓂᐊᕐᒪᖔᑕ ᐋᓐᓂᐊᖃᖅᑕᐃᓕᒪᓂᖏ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓅᕋᓗᐊᖅᐸᑦ, ᐃᖕᒥᓂᑦ ᐊᐅᓚᓐᓂᐅᔪᑦ ᓄᓇ/ᓯᓚᒥᐅᒃᐸᑦ, ᐅᖓᑎᓗᐊᖓᓄᑦ 

ᒪᖃᐃᑕᐅᔪᓅᒃᐸᑦ, ᐅᕝᕙᓘᓐᓃᑦ ᐱᓕᕆᕝᕕᒡᔪᐊᓂᒃ ᐱᕙᓪᓕᐊᓂᕐᒨᒃᐸᑦ. 

ᐊᒃᑐᖅᓯᓂᖃᕐᓂᖓᑦ ᐅᔭᕋᖕᓂᐊᖅᑐᓕᕆᓂᕐᒥᑦ ᐊᒻᒪᓗ ᕿᓂᖅᓴᐃᓂᕐᒥᑦ ᑐᒃᑐᓄᑦ ᓇᓗᓇᖅᑐᖅ ᐊᒻᒪᓗ ᐱᔪᓂᒃ 

ᑕᑯᒃᓴᐅᔪᖃᙱᖦᖢᓂ ᐱᕙᓪᓕᐊᓂᖅ ᐊᒃᑐᖅᓯᓯᒪᖕᒪᑦ ᑐᒃᑐᐃᑦ ᓅᑉᐸᓪᓕᐊᓂᖏᓐᓂᑦ ᐅᕝᕙᓘᓐᓃᑦ 

ᐋᓐᓂᐊᖃᖅᑕᐃᓕᒪᓂᖏᓐᓂᒃ ᓂᕐᔪᑎᓗᒃᑖᑦ.  ᑭᓯᐊᓂ, ᑭᑐᓗᒃᑖᑦ ᐊᖏᕈᑎᖃᖅᑐᑦ 

ᖃᐅᔨᓴᐃᓂᖅᑕᖃᒃᑲᓐᓂᕆᐊᖃᕐᓂᖓᓂᒃ.  

ᐊᒥᓱᑦ ᖃᐅᔨᒪᔪᑦ ᓘᐱᓐ-ᒥᑦ ᒎᓗᒧᑦ ᐅᔭᕋᖕᓂᐊᕐᕕᒃ ᐊᒻᒪᓗ ᖃᐅᔨᒪᔭᐅᑦᑎᐊᖅᑐᑦ ᐊᔾᔩᑦ ᑕᑯᒃᓴᐅᔪᑦ ᑐᒃᑐᐃᑦ 

ᐊᒥᓱᒻᒪᕆᐊᓗᐃᕐ ᐱᓱᓗᒃᑐᑦ ᐱᒋᔭᐅᔫᑉ ᐃᓂᖓᓂᑦ, ᐃᓱᒪᙱᑦᑎᐊᖅᖢᑎᒃ ᓄᓇᒃᑰᕈᑎᓂᒃ ᐃᖏᕐᕋᔭᒃᑐᑐᓂᒃ, 

ᓂᐱᖃᕐᓂᕐᒥᒃ, ᐊᒻᒪᓗ ᑎᖕᒥᓲᕐᔪᐊᖅ ᒥᑦᑕᖅᑐᕐᓂᖓ.  ᖃᐅᔨᒪᔭᐅᑦᑎᐊᖅᑐᖅ ᑐᒃᑐᐃᑦ ᐊᔪᕆᖃᑦᑕᖅᑐᑦ 

ᐃᓂᒋᔭᖓᓐᓂᑦ ᐊᒻᒪᓗ ᓅᑉᐸᓪᓕᐊᓂᖓᓐᓄᑦ ᐃᓂᑲᓪᓚᐅᔪᖅ, ᐅᔭᕋᖕᓂᐊᕐᓂᕐᒧᑦ ᐊᐅᓛᕐᓃᑦ ᐊᒻᒪᓗ ᒥᑭᑦᑐᑦ 

ᑐᒥᖏᑦ ᓲᕐᓗ ᐅᖁᒪᐃᓗᑕᐅᔪᑎᑐᑦ ᑐᒃᑐᓄᑦ ᐱᙱᑦᑐᑦ. 

ᐊᕙᑎᐅᑉ ᖃᓄᐃᓕᐅᕐᓂᖓ ᓄᓇᑦᑎᐊᕐᒥᑦ ᐅᔭᖅᑲᓂᒃ ᓯᑎᔪᓂᒃ ᐅᔭᕋᖕᓂᐊᕐᕕᖕᓂᑦ, ᐆᒃᑑᑎᒋᓗᒍ, ᓄᓇᕐᔪᐊᕐᒦᖓᔪᑦ 

ᐊᒻᒪᓗ ᑐᒃᑐᓂᒃ ᖃᐅᔨᒋᐊᖃᑦᑕᕐᓂᖃᐃᓐᓇᖅᖢᓂᒃ ᐊᐅᓛᕐᓂᖓᓐᓄᑦ ᐃᓚᒋᔭᐅᑉᓗᓂ.  ᒪᓕᒃᖢᒋᑦ ᐊᕙᑎᓕᕆᓂᕐᒧᑦ 

ᐊᖏᖃᑎᒌᒍᑎᖓᑦ, ᐱᖓᓱᐃᑦ ᓯᑎᔪᓂᒃ ᐅᔭᖅᑲᓄᑦ ᐅᔭᕋᖕᓂᐊᕐᕖᑦ ᓂᕐᔪᑎᓂᒃ ᖃᐅᔨᒋᐊᖃᑦᑕᖅᑐᑦ ᐃᓚᒋᔭᐅᑉᓗᓂ 

ᐊᐅᓛᖅᑎᑦᑎᓂᕆᔭᖓᓐᓄᑦ.  ᑕᐃᔭᕕᒃ-ᑰᑦ ᑐᕌᖓᔪᖏᑦ ᐅᖃᖅᑐᑦ ᓂᕐᔪᑏᑦ ᐊᖏᔪᒥᒃ ᐊᒃᑐᖅᑕᐅᓯᒪᙱᓐᓂᖏᓐᓄᑦ, 

ᑕᑯᒃᓴᐅᔫᔮᖅᑑᒐᓗᐊᖅ ᑐᒃᑐᐃᑦ ᐃᓱᒪᖃᑦᑕᙱᓐᓂᖏᓐᓄᑦ ᐅᔭᕋᖕᓂᐊᕐᕕᐅᑉ ᖃᓂᑕᖓᓂᑦ.  

ᖃᐅᔨᒋᐊᖃᑦᑕᕐᓂᖓᑦ ᐊᖏᒡᓕᒋᐊᖅᓯᒪᔪᖅ ᐅᑭᐅᓂᑦ ᖃᑉᓯᐊᕐᔫᓕᖅᑐᓂᑦ ᓄᓇᓕᖕᒥᑦ ᐃᓱᒫᓘᑎᒋᔭᖏᓐᓄᑦ 

ᑲᑎᑉᐸᓪᓕᐊᔪᓄᑦ ᖃᓄᐃᓕᖓᓕᖅᑎᑦᑎᔾᔪᑎᓂᒃ ᐅᖃᐅᓯᐅᓯᒪᔪᓄᑦ. 

ᐅᔭᕋᖕᓂᐊᕐᕕᖕᒥᑦ ᐱᓕᕆᔪᑦ ᓄᓇᒥᑦ ᐃᓂᖃᖅᑐᑦ ᑐᑭᓯᐅᒪᔾᔪᑎᓄᑦ ᑲᑎᖃᑦᑕᖅᑕᖏᓐᓄᑦ ᑐᒃᑐᐃᑦ 

ᓅᑉᐸᓪᓕᐊᓂᖏᑦᑕ ᒥᒃᓵᓄᑦ.  ᐅᔭᖅᑲᓂᒃ ᕿᓂᖅᓴᐃᓂᖅ ᓄᓇᕗᒻᒥᑦ ᐱᒋᐊᖅᑎᑦᑎᓚᐅᕐᒥᔪᑦ ᑐᒃᑐᓂᒃ 

ᖃᐅᔨᒋᐊᖃᑦᑕᕐᓂᕐᒧᑦ.  ᐹᕕᓐᓛᓐ-ᑯᑦ ᐃᑲᔪᖅᓯᒪᔪᑦ ᓄᓇᕗᒻᒥ ᒐᕙᒪᒃᑯᓐᓂᑦ ᖁᖓᓯᕈᓯᖅᑐᐃᓂᕐᒧᑦ ᕿᑭᖅᑖᓗᖕᒥᑦ, 

Starfield Resources-ᑯᑦᑕᐅᖅ ᐊᒻᒪᓗ ᐊᕇᕙᒃᑯᑦ ᑭᕙᓪᓕᕐᒥᑦ. 

ᓄᓇᕗᒻᒥᐅᑕᐃᑦ ᐱᔭᕆᐊᖃᖅᑐᑦ ᐱᕈᖅᐸᓪᓕᐊᓂᕐᒧᑦ ᐱᕕᖃᕐᓂᐅᔪᓂᒃ ᐊᒻᒪᓗ ᐃᒃᐱᒋᔭᐅᓂᖃᕆᐊᖃᖅᖢᑎᒃ 

ᑐᒃᑐᐃᑦ.  ᐅᔭᕋᖕᓂᐊᖅᑐᓕᕆᓂᖅ ᕿᓂᖅᑐᖅ ᐱᐅᓯᒋᐊᖅᓯᓂᖃᐃᓐᓇᕐᓂᕐᒧᑦ ᑐᒃᑐᓂᒃ ᐊᐅᓚᑦᑎᓂᕐᒨᖓᔪᓂᒃ 

ᐱᓕᕆᐊᖏᓐᓂᑦ, ᐊᒻᒪᓗ ᑐᑭᓯᐊᔪᑦ ᑐᒃᑐᐃᑦ ᐱᒻᒪᕆᐅᖕᒪᑕ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐅᑭᐅᖅᑕᖅᑐᖓᓂᑦ 

ᑲᓇᑕᐅᑉ ᐆᒪᓂᖃᖃᑎᒌᒃᑐᓄᑦ ᐊᒻᒪᓗ ᐃᓄᖕᓄᑦ.”   

Northquest-ᑯᑦ ᐃᑲᔪᖅᑐᐃᑦᑎᐊᖅᑐᑦ ᐅᖃᐅᓯᐅᓵᖅᑐᒥᑦ, ᐃᓚᐅᑉᓗᑎᒃ ᖃᐅᔨᓴᐃᓂᒃᑲᓐᓂᖅᑕᖃᕆᐊᖃᕐᓂᖓᓄᑦ, 

ᐊᑯᑉᓕᖅᓯᒪᔪᑦ ᐊᑐᖅᑕᐅᓂᕐᒥᑦ ᐅᕝᕙᓘᓐᓃᑦ ᐊᔾᔨᐅᖏᑦᑐᓂᒃ ᐊᐅᓚᑦᑎᓂᕐᒧᑦ ᐃᓂᐅᔪᖅ-ᒥᑦ, ᐱᔾᔪᑎᒋᑉᓗᒍ 

ᒪᓕᒃᖢᒍᓗ ᑕᐃᒪᐅᔪᓂᒃ ᒪᓕᒐᓕᕆᓂᐅᔪᑦ ᓄᓇᕗᒻᒥᑦ. 

3 ᐱᔾᔪᑕᐅᔪᓄᑦ ᐅᖃᐅᓰᑦ ᐊᒻᒪᓗ ᐃᒪᓐᓈᖅᑑᑏᑦ 

ᓇᓗᓇᖅᑐᖅ – ᐊᖏᔪᒥᒃ ᐊᒃᑐᖅᓯᓂᐅᔪᖅ Northquest-ᑯᓐᓄᑦ 

ᐊᒃᑐᖅᓯᓂᕆᔭᖓᑦ Northquest-ᑯᑦ ᐊᒻᒪᓗ Pistol Bay-ᒥᑦ ᐱᓕᕆᐊᑉ DNLUP-ᒥᑦ, ᐊᑐᓕᖅᑎᑕᐅᒃᐸᑦ, ᐊᖏᔫᔪᖅ.  DNLUP 

ᐊᑐᓕᖅᑎᑕᐅᒃᐸᑦ ᒫᓐᓇᐅᔪᖅ ᐋᖅᑭᐅᒪᓂᕆᔭᖓᓂᑦ, ᐅᔭᕋᖕᓂᐊᕐᓂᕐᒧᑦ ᑐᒃᓯᕋᐅᑕᐅᔪᓗᒃᑖᖅᑲᔭᐃᑦ Pistol Bay-ᒥᑦ 

ᐱᓕᕆᐊᕐᒧᑦ ᐃᓂᐅᔪᒦᓐᓇᔭᖅᑐᖅ ᒥᐊᓂᕆᔭᐅᔪᕐᒥᑦ. (ᑕᑯᓗᒍ ᓄᓇᙳᐊᖅ ᐃᓚᐅᔪᖅ ᑎᑎᖅᑲᖅ “A”-ᖑᑉᓗᓂ).  ᑐᑭᖓ 

ᒥᐊᓂᕆᔭᐅᔪᑦ ᐃᓂᐅᔪᑦ ᐃᓚᒋᔭᐅᔪᖅ 1.7.5.1 DNLUP-ᒥᑦ ᐅᖃᖅᑐᖅ ᓄᓇᒥᒃ ᐊᑐᕐᓂᐅᔪᑦ ᒪᓕᙱᑦᑐᑦ ᐊᕙᑎᓕᕆᓂᕐᒥᑦ 

ᐊᒻᒪᓗ ᐃᓕᖅᑯᓯᕆᔭᐅᔪᓄᑦ ᐃᒃᐱᒋᓂᕆᔭᐅᔪᓂᒃ ᐊᔪᖅᑎᑕᐅᓂᐊᖅᑐᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᑐᐃᓐᓇᕆᐊᖃᖅᖢᑎᒃ 

ᒪᓗᒃᑕᐅᑎᑦᑎᓂᕐᒧᑦ ᓄᓇᒥᒃ ᐊᑐᕐᓂᕐᒧᑦ.  ᐅᖃᖅᓯᒪᒋᑉᓗᓂ ᐃᓚᖓᑦ ᐱᔾᔪᑕᐅᔪᓂᑦ ᐃᓱᒪᒋᔭᐅᓂᐊᖅᑐᖅ ᓄᓇᒥᒃ ᐱᕝᕕᐅᔪᕐᒥᑦ 

ᑐᙵᕕᒃ ᐊᒻᒪᓗ ᑕᐃᒪᐅᔪᑦ ᖃᓄᐃᓕᐅᕐᓂᕆᔭᖓ ᓄᓇᒥᒃ ᐱᕝᕕᐅᔪᓂᒃ ᐊᑐᕐᓂᕐᒧᑦ.  ᑕᒪᓐᓇ ᐅᖃᖅᑐᖅ ᐅᔭᕋᖕᓂᐊᕐᓂᖅ 

ᐊᔪᓕᖅᑎᑕᐅᒻᒪᕆᔾᔮᙱᑦᑐᒃᓴᐅᔪᖅ ᒥᐊᓂᕆᔭᐅᔪᒥᑦ ᐃᓂᐅᔪᒥᑦ.  ᐃᓚᒋᔭᐅᔪᕐᒥᑦ 5.2, ᑭᓯᐊᓂ, DNLUP ᐅᖃᖅᓯᒪᔪᖅ 

ᐃᖢᐊᖏᑦᑐᓕᐅᕐᓂᖅᑕᖃᖅᐸᑦ ᐃᓂᐅᔪᓂᑦ ᐅᔭᖅᑲᖅᑕᖃᑕᐃᓐᓇᕆᐊᓕᖕᒥᑦ ᐊᒻᒪᓗ ᒥᐊᓂᕆᔭᐅᔪᓂᑦ, ᐊᔪᖅᑎᑦᑎᓂᖅ 

ᒥᐊᓂᕆᔭᐅᔪᓂᑦ ᐊᑐᕐᓂᐊᖅᑐᖅ ᐅᔭᖅᑲᖅᑕᖃᑐᐃᓐᓇᕆᐊᖃᕋᓗᐊᖅᐸᑦ.  ᓇᓗᓇᕐᓂᐅᔪᖅ Northquest-ᑯᓐᓂᑦ 

ᓇᓗᓇᖅᑐᒥᑦ ᐃᓂᒦᑎᑦᑎᔪᖅ ᐱᔪᖕᓇᐅᑎᖏᓐᓄᑦ ᐊᒻᒪᓗ ᐱᔭᒃᓴᐅᑎᖏᓐᓄᑦ.  Northquest-ᑯᑦ ᐊᖏᔪᒥᒃ ᐃᓱᒫᓘᑎᖃᖅᑐᑦ 

ᑐᑭᒋᔭᖏᓐᓄᑦ ᐃᓚᒋᔭᐅᔪᑦ ᐅᔭᕋᖕᓂᐊᕐᓂᖅ ᐊᔪᖅᑎᑕᐅᓂᐊᕐᒪᖔᑕ ᒥᐊᓂᕆᔭᐅᔪᓂᑦ ᐊᒻᒪᓗ Northquest-ᑯᑦ ᒫᓐᓇᐅᔪᖅ 

ᐅᔭᕋᖕᓂᐊᕐᓂᕐᒧᑦ ᐱᔪᖕᓇᐅᑎᒋᔭᖏᑦ ᐃᓕᑕᕆᔭᐅᔾᔮᙱᓐᓂᖏᓐᓄᑦ ᐅᕝᕙᓘᓐᓃᑦ ᒥᐊᓂᕆᔭᐅᓗᑎᒃ ᑐᑭᖃᖅᑐᒃᑯᑦ. 

ᐅᖃᐅᓯᓂᖓᑐᑦ ᖁᓛᓂᑦ, ᐃᓚᒋᔭᐅᔪᖅ 6.5.1 DNLUP-ᒥᑦ ᑐᒃᓯᕋᐅᓯᐅᓂᖓᑐᑦ, ᐅᖃᖅᑐᖅ ᐊᑐᙱᑎᑕᐅᔪᖅᑕᖃᙱᑦᑐᖅ 

Northquest-ᑯᑦ ᑕᐃᒪᐅᔪᓂᑦ ᐱᔪᖕᓇᐅᑎᖏᓐᓂᒃ, DNLUP-ᒥᑦ ᐅᖃᖅᓯᒪᖕᒪᑦ ᐱᕙᓪᓕᐊᓂᖅ ᐱᒋᐊᕐᓂᖓᓂᒃ 

ᐅᔭᕋᖕᓂᐊᕐᓂᖅ ᐊᓯᖏᓐᓄᑦ ᐱᔭᕆᐊᖃᖅᑎᑦᑎᑐᐃᓐᓇᕆᐊᖃᕐᒪᑦ ᒪᓕᖕᓂᑦᒧᑦ ᐃᓂᓕᐊᖑᔪᒥᑦ.  ᐊᓯᐊᖑᕐᓂᖅ 

ᐅᔭᕋᖕᓂᐊᕐᓂᕐᒧᑦ ᐱᑖᕐᓂᖅ ᐅᔭᖅᑲᓂᒃ ᐊᑐᖅᑐᐊᕐᓂᕐᒧᑦ ᐱᓕᕆᐊᖑᓯᒪᒻᒪᕆᙱᒃᑲᓗᐊᖅᑎᓪᓗᒍ, ᑐᑭᖃᕐᓂᒃᑯᑦ 

ᐱᔾᔪᑕᐅᔫᑉᓗᓂ, ᑕᑯᒃᓴᐅᑎᑦᑎᔪᖅ ᐱᕙᓪᓕᐊᓂᖓ ᐱᓕᕆᐊᑉ ᕿᓂᖅᓴᐃᓂᕐᒥᑦ, ᓯᕗᒻᒧᒃᓯᒪᔪᒧᑦ ᕿᓂᖅᓴᐃᓂᕐᒥᑦ, 

ᐅᔭᕋᖕᓂᐊᕐᓂᕐᒧᑦ, ᑖᑉᑯᐊ ᐅᖃᐅᓯᐅᔪᓗᒃᑖᑦ DNLUP-ᒥᑦ ᐊᑉᓯᒪᑉᓗᑎᒃ ᐱᓕᕆᐊᖑᓂᖏᓐᓂᑦ ᐊᒻᒪᓗ 

ᐊᑐᙱᑎᑕᐅᔫᙱᖦᖢᑎᒃ.  ᐱᕙᓪᓕᐊᓂᒃᑯᑦ ᑕᐃᒪᐅᔪᓂᑦ ᐅᑉᓗᒥ, Northquest-ᑯᑦ ᐱᕙᓪᓕᐊᔪᖕᓇᖅᑐᑦ ᐅᔭᖅᑲᓂᒃ 

ᐱᑖᕐᓂᕐᒥᑦ ᐅᔭᕋᖕᓂᐊᕐᓂᕐᒧᑦ ᐊᑐᖅᑐᐊᕐᓂᕐᒥᒃ ᒪᓕᒃᖢᒋᑦ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᑦ ᒪᓕᒐᑎᒍᑦ 

ᐱᔪᖕᓇᐅᑎᑎᑐᑦ, ᒪᓕᖕᓂᖅ ᒪᓕᒐᓂᒃ ᐊᑐᕐᓗᒍ ᒪᓕᒐᕋᓛᓂᒃ ᐱᔭᕆᐊᖃᖅᑎᑦᑎᔪᑦ ᑐᓂᐅᑎᖃᕐᓂᕐᒧᑦ ᐱᔾᔪᑕᐅᔪᓂᒃ 

ᐊᑐᖅᑕᐅᔪᓂᒃ ᐊᒻᒪᓗ ᐃᖢᐃᓐᓂᖃᙱᓐᓂᕋᐃᔪᓂᒃ.  ᑖᒻᓇ ᐱᔪᖕᓇᐅᑎ ᐱᑕᖃᕈᖕᓃᖅᑎᑕᐅᓚᐅᖅᑐᖅ DNLUP-ᒧᑦ. 

ᒫᓐᓇᐅᔪᖅ ᐆᒃᑑᑎᓕᐊᖑᔪᖅ, ᒪᓂᒪᔪᑐᐊᖅ Northquest-ᑯᓐᓄᑦ ᑲᔪᓯᔪᖕᓇᕐᓂᕐᒧᑦ Pistol Bay ᐱᓕᕆᐊᕐᒥᑦ 

ᑐᒃᓯᕋᐅᓯᐅᕐᓗᑎᒃ ᒥᓂᔅᑕᒃᑯᑦ ᐊᑐᙱᑎᑕᐅᓂᕐᒧᑦ ᒪᓕᒐᐅᔪᓂᒃ DNLUP-ᒥᑦ ᐱᓕᕆᐊᕐᒧᑦ – ᐊᑭᑐᔫᔪᖅ, 

ᐱᕕᖃᕆᐊᖃᕐᓇᑦᑎᐊᖅᑐᖅ ᐊᒻᒪᓗ, ᐱᓗᐊᖅᑐᒥᒃ, ᓇᓗᓇᖅᑐᖅ ᐱᕙᓪᓕᓂᐊᕐᒪᖔᑦ ᑮᓇᐅᔭᓂᒃ Northquest-ᑯᓐᓂᑦ 

ᐊᑐᕆᐊᒥᐊᕆᐊᖃᖅᑎᑦᑎᔪᖅ ᓇᓃᓐᓂᖃᕈᖕᓇᕐᓂᕐᒧᑦ ᐅᔭᖅᑲᓂᒃ ᐱᑖᕆᓯᒪᔭᖏᓐᓄᑦ, ᓇᓗᓇᙱᑦᑐᒥᒃ ᐱᑕᖃᙱᑎᓪᓗᒍ 

ᑲᔪᓯᒋᐊᕈᖕᓇᖅᑐᑦ ᓯᕗᒻᒧᒃᑎᓐᓂᕐᒧᑦ ᐱᓕᐅᕆᕙᓪᓕᐊᓂᕐᒧᑦ ᐅᔭᕋᖕᓂᐊᕐᓂᕐᒥᒃ. 

ᐃᓂᓕᐅᕆᔭᐅᒃᑲᓐᓂᕐᓂᖓ ᑐᒃᓯᕋᐅᑎ ᒥᐊᓂᖅᓯᓂᕐᒧᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐊᖑᔪᓂᒃ 

Northquest-ᑯᑦ ᐃᑲᔪᖅᑐᐃᔪᑦ ᑕᒪᓗᒃᑖᖅ ᐱᔭᒃᓴᐅᑎᖃᕐᓂᒃᑯᑦ ᐱᕙᓪᓕᐊᓂᕐᒥᒃ ᐱᓗᐊᖅᑐᒥᒡᓗ ᒥᐊᓂᕆᔭᐅᓂᖏᑦ ᑐᒃᑐᐃᑦ 

ᓄᕐᕆᐅᕐᕕᖏᑦ ᐊᒻᒪᓗ ᓄᕐᕆᐅᕌᓂᒃᑎᓪᓗᒋᑦ ᐃᓂᒋᔭᐅᔪᑦ.  ᑭᓯᐊᓂ, Northquest-ᑯᑦ ᐅᒃᐱᕈᓱᒃᑐᑦ ᑕᒪᓐᓇ 

ᐱᐊᓂᒃᑕᐅᔪᖕᓇᖅᑐᖅ ᐃᒡᓗᒌᒃᑎᑦᑎᓂᖃᕐᓂᒃᑯᑦ ᐊᔪᖅᑎᑦᑎᓂᖃᙱᓪᓗᓂ ᐱᕝᕕᐅᔪᓂᒃ ᐱᕙᓪᓕᐊᓂᕐᒧᑦ ᒫᓐᓇᐅᔪᖅ 

ᑐᒃᓯᕋᐅᑕᐅᔪᒥᑦ DNLUP-ᒥᑦ.  

ᑖᒻᓇ ᐱᔾᔪᑎᖃᕐᒪᑦ ᑐᒃᓯᕋᐅᑕᐅᔪᒥᒃ ᒥᐊᓂᕆᔭᐅᔪᓄᑦ ᐃᓂᐅᔪᓄᑦ ᐊᕙᓗᓯᒪᔪᖅ Pistol Bay ᐱᓕᕆᐊᕐᒥᑦ, Northquest-ᑯᑦ 

ᖃᐅᔨᒪᔪᑦ ᐱᒻᒪᕆᐅᓂᖓ ᒪᖃᐃᕝᕕᐅᖃᑦᑕᕐᓂᖓᓄᑦ ᐊᒻᒪᓗ ᑮᔭᖃᑦᑕᓄᑦ ᑎᑭᕋᕐᔪᐊᕐᒥᐅᓄᑦ, ᑭᓯᐊᓂ ᐅᖃᖅᖢᑎᒃ ᐃᓂᐅᔪᑦ 

ᐃᓕᑕᕆᔭᐅᓗᐊᖅᑐᑦ ᐃᓴᑎᒃ ᐆᒻᒪᔪᓕᕆᔨᐊᓛᒃᑯᓐᓄᑦ ᑐᓂᐅᑎᖓᓐᓂᑦ DNLUP-ᒧᑦ, ᐊᑐᖅᖢᑎᒃ ᐱᖅᑯᓯᒃᑯᑦ 

ᖃᐅᔨᒪᓂᖏᑦᑎᒍᑦ, ᐃᓂᐅᓂᖓᓄᑦ ᐊᑯᓐᓂᖏᓐᓂᑦ Dawson Inlet, Banks ᑕᓯᖅ ᐊᒻᒪᓗ Quartzite ᑕᓯᖅ.  

ᑎᑭᕋᕐᔪᐊᕐᒥᐅᑕᐃᑦ ᐊᑐᕐᓂᑯᖃᖅᑐᑦ ᖃᐅᔨᒪᓂᖃᖅᖢᑎᒡᓗ ᑐᒃᑐᐃᑦ ᓅᖃᑦᑕᕐᓂᖏᓐᓂᒃ ᐱᓕᕆᐊᑉ ᐃᓂᖓᓂᑦ.  ᐱᖅᑯᓯᕐᒥᒃ 

ᖃᐅᔨᒪᓂᖓᑦ ᖃᐅᔨᔾᔪᑕᐅᔪᖅ ᑐᒃᑐᐃᑦ ᓅᓐᓂᖏᑦ ᐊᒻᒪᓗ ᓄᕐᕆᐅᕐᓂᕐᒧᑦ ᐊᑐᖃᑦᑕᖅᑕᖏᑦ ᐱᓕᕆᐊᕐᒥᑦ 

ᐅᖓᓯᖕᓂᖃᖅᑐᑦ ᐱᖓᖕᓇᖓᓂᑦ ᐊᒻᒪᓗ ᓂᒋᐊᓂᑦ ᐱᓕᕆᐊᑉ ᐃᓂᒋᔭᖓᓂᑦ.  ᑖᒻᓇ ᐊᔾᔨᒋᔭᖓ Northquest-ᑯᑦ 

ᖃᐅᔨᔭᖓᓐᓂᒃ ᐱᓕᕆᑎᓪᓗᒋᑦ Pistol Bay-ᒥᑦ.  ᑕᒪᓐᓇ ᐃᓂᐅᔪᖅ ᒥᑭᔫᔪᖅ ᐃᓚᒋᔭᐅᑉᓗᓂ ᒥᐊᓂᕆᔭᐅᓗᒃᑖᖅᑐᒥᑦ 

ᖃᓂᑕᖓᓂᑦ ᑎᑭᕋᕐᔪᐊᑉ, ᐃᓕᑕᕆᔭᐅᓯᒪᔪᖅ DNLUP-ᒥᑦ.  ᓇᓗᓇᐃᖅᑐᖅ ᑐᕌᒐᐅᔪᖅ ᒥᐊᓂᖅᓯᓂᕐᒥᒃ ᑐᒃᑐᓂᒃ 

ᑎᑭᐅᑎᔭᐅᔪᖕᓇᖅᑐᖅ ᐃᓂᓕᐅᙱᓪᓗᓂ ᑕᒪᓗᒃᑖᕐᒥᑦ ᐃᓂᐅᔪᒥᒃ ᐊᒃᑐᖅᑕᐅᔭᕆᐊᖃᙱᑦᑐᑎᑐᑦ ᐱᕙᓪᓕᐊᓂᕐᒧᑦ.  

ᖃᐅᔨᓴᐃᓂᖅ ᑐᒃᑐᓂᒃ ᓄᓇᑦᑎᐊᕐᒥᑦ/ᓄᓇᕗᒻᒥ ᑲᑎᒪᔩᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᐊᒻᒪᓗ ᑐᓂᐅᑕᐅᔪᑦ ᓄᓇᕗᒻᒥ 

ᐸᕐᓇᐃᔨᒃᑯᓐᓄᑦ ᓇᓗᓇᐃᖅᑐᑦ ᒥᐊᓂᖅᓯᓂᐅᖁᔭᐅᔪᖅ ᐃᓂᐅᔪᒥᑦ ᐊᑐᕐᒪᑕ ᐃᓱᒪᒋᔭᐅᔪᓂᒃ ᐃᓚᐅᙱᖦᖢᑎᒃ 

ᐱᓕᕆᕝᕕᒡᔪᐊᓂᑦ ᐱᓕᕆᓂᐅᔪᑦ ᓄᕐᕆᐅᕐᕖᑦ ᐱᒻᒪᕆᐅᓂᖏᓐᓄᑦ ᑐᒃᑐᐃᑦ ᐱᕈᖅᐸᓪᓕᐊᓂᖏᓐᓄᑦ, 

ᐃᑲᔪᖅᑕᐅᓂᖃᕆᐊᖃᙱᖦᖢᓂ ᐆᒻᒪᔪᓕᕆᓂᕐᒨᖓᔪᓄᑦ.  ᑕᐃᒪᓐᓇᑦᑕᐅᖅ, ᐅᓂᑉᑳᖅ ᐅᖃᖅᑐᖅ ᓇᓗᓇᕐᓂᖓᓄᑦ 

ᓈᒻᒪᒋᔭᐅᖕᒪᖔᑦ ᐊᑐᖅᑕᐅᔪᖅ ᖃᐅᔨᓴᐃᓂᕐᓄᑦ ᐊᒻᒪᓗ ᐱᖅᑯᓯᕆᔭᐅᔪᓂᒃ ᖃᐅᔨᒪᓂᕆᔭᐅᔪᓂᑦ ᖃᐅᔨᒪᓂᖃᖅᑐᓄᑦ 

ᐅᑭᐅᖅᑕᖅᑐᒥᑦ ᓂᕐᔪᓯᕆᓂᕐᓄᑦ.  Northquest-ᑯᑦ ᑐᓂᐅᑎᖃᖅᑐᑦ ᐊᖏᔫᔪᒥᑦ ᐱᔪᓂᒃ ᐊᑐᖅᖢᑎᒃ ᐱᔭᐅᔪᑦ ᓄᓇᕗᒻᒥ 

ᐸᕐᓇᐃᔨᒃᑯᓐᓄᑦ ᐃᓱᒪᒋᔭᖃᖅᖢᑎᒃ ᒥᐊᓂᖅᓯᓂᖅ ᑐᒃᑐᓂᒃ ᐅᑎᕐᕕᐅᔭᕆᐊᖃᕐᓂᖓᓄᑦ.  ᖃᐅᔨᒪᔪᒍᑦ ᐊᒥᓲᖕᒪᑕ ᐊᖏᔪᒥᑦ 

ᐃᓂᓕᐅᖅᑕᐅᓯᒪᔪᑦ ᒥᐊᓂᕆᔭᐅᓂᕐᒧᑦ DNLUP-ᒥᑦ ᐊᖏᒡᓕᑎᑕᐅᓯᒪᓗᐊᕐᒪᑕ ᐃᓂᐅᔪᓂᑦ DNLUP-ᑯᑦ ᐃᓕᑕᕆᔭᖏᑦ 

ᐃᓂᐅᔪᑦ ᐊᖏᔪᒥᒃ ᐅᔭᖅᑲᓂᒃ ᐅᔭᕋᖕᓂᐊᖅᑕᐅᔪᒃᓴᖃᕈᖕᓇᕐᒪᑕ.  ᐱᒻᒪᕆᐅᓂᖓ ᐱᓂᕐᒧᑦ ᑕᒻᒪᖅᓯᒪᙱᑦᑐᓂᒃ 

ᐃᒡᓗᒌᓕᖅᑎᖅᓯᒪᔪᓂᒃ ᐱᕙᓪᓕᐊᓂᕐᒧᑦ ᐊᒻᒪᓗ ᒥᐊᓂᕆᔭᐅᔪᓄᑦ ᐅᖓᑎᓗᐊᖓᓄᑦ ᐅᖃᐅᓯᐅᔭᕆᐊᖃᙱᒻᒪᑕ 

ᓯᕗᓂᒃᓴᖓᓐᓄᑦ ᐃᓄᐃᑦ-ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐱᕙᓪᓕᐊᓂᖓᓄᑦ ᓄᓇᕗᑦ. 

Northquest-ᑯᑦ ᐊᖏᕈᑎᖃᖅᑐᑦ ᑲᑎᒪᔩᑦ ᐃᓂᒋᔭᖓᓐᓂᒃ ᑐᒃᑐᓂᒃ ᒥᐊᓂᖅᓂᕐᒧᑦ ᐊᒻᒪᓗ ᐱᓕᕆᐊᕐᒧᑦ ᐱᒋᔭᐅᔫᑉ 

ᐃᓂᖓ ᐊᒻᒪᓗ ᐱᒋᔭᐅᔪᖅ ᐃᓂᓕᐊᖑᓗᓂ ᐊᔾᔨᐅᖏᑦᑐᒃᑯᑦ ᐊᐅᓚᑦᑎᓂᕐᒧᑦ ᐃᓂᐅᑎᑕᐅᓗᓂ ᐅᕝᕙᓘᓐᓃᑦ 

ᐊᑯᑉᓕᖅᓯᒪᔪᒃᑯᑦ ᐊᑐᖅᑕᐅᓂᕐᒧᑦ ᐃᓂᐅᑎᑕᐅᓗᓂ ᒥᐊᓂᕆᔭᐅᔪᖅ ᐃᓂᐅᖏᖔᕐᓗᓂ, ᐱᔾᔪᑎᒋᑉᓗᒋᑦ ᑕᐃᒪᐅᔪᑦ 

ᒪᓕᒐᓕᕆᓃᑦ ᐊᒻᒪᓗ ᐊᕙᑎᓕᕆᓃᑦ ᐱᓕᕆᐊᖅ ᐱᕙᓪᓕᐊᑎᓪᓗᒍ ᑭᓯᐊᓂ ᐋᖅᑭᒃᓯᒪᔪᒧᑦ ᓄᓇᒥᒃ ᐊᑐᕐᓂᕐᒧᑦ ᒪᓕᖕᓂᕐᒥᒃ 

ᖃᐅᔨᓂᕐᒧᑦ ᕿᒥᕐᕈᓂᐅᖏᑦᑐᓄᑦ DNLUP-ᑯᑦ.  ᐃᓂᓕᐅᕆᒃᑲᓐᓂᕐᓂᖅ ᐊᔾᔨᖃᓗᒃᑖᕋᔭᖅᑐᖅ ᒪᓕᒐᐅᔪᓂᒃ 

ᓄᓇᑖᖃᑕᐅᓂᕐᒧᑦ ᐊᖏᖃᑎᒌᒍᑎᒥᑦ, NUPPAA-ᒥᑦ, ᓄᓇᕗᒻᒥᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᓂᑦ ᐊᒻᒪᓗ 

ᑕᐃᒪᐅᔪᓂᑦ ᐊᕙᑎᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᓃᑦ ᓄᓇᕗᒻᒥᑦ, ᑐᑭᖏᑦ ᐊᔾᔨᐅᖏᑦᑐᓂᒃ ᐊᐅᓚᑦᑎᓂᕐᒧᑦ ᐃᓂᐅᔪᓂᒃ 

ᐊᒻᒪᓗ ᐊᑯᑉᓕᖅᓯᒪᔪᓂᒃ ᐊᑐᕐᓂᕐᒧᑦ ᐃᓂᐅᔪᑦ ᑎᑎᕋᖅᓯᒪᔪᑦ DNLUP-ᒥᑦ ᐊᒻᒪᓗ ᒪᓕᒐᐅᔪᑦ ᐊᑐᕐᓂᕐᒧᑦ ᓄᓇᒥᒃ 

ᐸᕐᓇᐃᓂᕐᒥᑦ. 

ᒫᓐᓇᐅᔪᖅ ᒪᓕᒐᐃᑦ ᐊᑐᖅᑐᑦ ᐱᕙᓪᓕᐊᓂᕐᒧᑦ Pistol Bay ᐱᓕᕆᐊᕐᒥᒃ, ᐃᓚᐅᑉᓗᑎᒃ (ᑭᒡᓕᖃᙱᖦᖢᑎᒃ) ᒪᓕᖕᓂᖅ 

ᒪᓕᒐᐅᔪᓂᒃ NUPPAA-ᒥᑦ, ᓂᕐᔪᑏᑦ ᐅᓗᕆᐊᓇᖅᑐᓃᑦᑐᓄᑦ ᐱᖁᔭᖅ, ᑲᓇᑕᒥᑦ ᐊᕙᑎᒥᒃ ᖃᐅᔨᓴᐃᓂᕐᒧᑦ ᐱᖁᔭᖅ, ᑲᓇᑕᒥᑦ 

ᐊᕙᑎᒥᒃ ᒥᐊᓂᖅᓯᓂᕐᒧᑦ ᐱᖁᔭᖅ, ᓄᓇᕗᒻᒥ ᐃᒪᕐᓄᑦ ᒪᓕᒐᕋᓛᑦ, ᓄᓇᕗᒻᒥᑦ ᐃᒪᕐᓄᑦ ᐱᔪᖕᓇᐅᑎᓕᕆᓂᕐᒧᑦ ᐱᖁᔭᖅ, 

ᐃᖃᓗᓕᕆᓂᕐᒧᑦ ᐱᖁᔭᖅ, ᑎᖕᒥᐊᑦ ᐅᑎᖅᑕᖅᑐᑦ ᒥᒃᓵᓄᑦ ᐱᖁᔭᖅ, ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᒪᓕᒐᕋᓛᑦ, 

ᓄᓇᕗᒻᒥ ᓄᓇᓄᑦ ᐱᖁᔭᖅ, ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓂᑦ ᓄᓇᓄᑦ ᒪᓕᒐᕋᓛᑦ, ᐊᒻᒪᓗ ᓄᓇᕗᒻᒥ ᓂᕐᔪᓯᕆᓂᕐᒧᑦ ᐱᖁᔭᖅ 

ᐊᒻᒪᓗ ᒪᓕᒐᕋᓛᑦ ᐊᖏᔪᒥᒃ ᕿᒥᕐᕈᓂᖅᑕᖃᖅᑎᑦᑎᐊᓂᒃᑐᑦ ᐊᒻᒪᓗ ᖃᓄᐃᖓᓂᐅᔪᓂᒃ ᑎᑭᐅᑎᔭᐅᔭᕆᐊᖃᖅᑐᑦ 

ᐱᕙᓪᓕᐊᓂᐊᓵᖅᑎᓪᓗᒋᑦ ᐅᔭᕋᖕᓂᐊᕐᓂᕐᒥᒃ Pistol Bay-ᒥᑦ.  ᐃᑲᔪᖅᑐᐃᑎᓪᓗᑕ ᓄᓇᒥᒃ-ᐊᑐᕐᓂᕐᒧᑦ ᐸᕐᓇᐃᓂᕐᒥᒃ ᐊᒻᒪᓗ 

ᖃᐅᔨᔭᕆᐊᖃᕐᓂᕐᒥᒃ ᒥᐊᓂᕆᔭᐅᔪᑦ ᐃᓂᐅᔪᓂᒃ, ᐃᓱᒪᔪᒍᑦ ᐱᓂᑯᐃᑦ ᐃᑲᔪᐃᓂᖃᙱᑦᑐᑦ ᓴᖅᑭᑦᑎᓂᕐᒧᑦ ᐊᖏᔪᒥᒃ 

ᐊᔪᖅᑎᑦᑎᓂᕐᒥᒃ ᒥᐊᓂᕆᔭᐅᔪᓂᒃ ᐃᓂᐅᔪᒥᒃ ᐅᔭᕋᖕᓂᐊᕐᓃᑦ ᐊᒻᒪᓗ ᐱᕙᓪᓕᐊᓂᐅᔪᓂᒃ ᐃᓚᐅᑎᑦᑎᙱᑦᑐᖅ 

ᕿᓂᖅᓴᕐᕕᐅᔪᒥᑦ Pistol Bay ᐱᓕᕆᐊᕐᒥᑦ.  ᐅᒃᐱᕈᓱᒃᑐᒍᑦ ᐃᖢᐊᖅᑐᒥᒃ ᐃᒡᓗᒌᒃᑎᑦᑎᓂᕐᒧᐊᕈᖕᓇᖅᑐᑦ ᓄᓇᒥᒃ ᐊᑐᓂᕐᒧᑦ 

ᐸᕐᓇᐃᓂᕐᒥᑦ ᐊᒻᒪᓗ ᒪᓕᒐᓕᕆᓂᕐᒥᑦ ᐱᔭᒃᓴᐅᑎᖃᖅᑐᒥᒃ ᐱᕙᓪᓕᐊᔪᖕᓇᖅᑎᑦᑎᓂᕐᒧᑦ. 

ᐊᓯᐊᒍᑦᑕᐅᖅ, Northquest-ᑯᑦ ᑐᓂᐅᑎᖃᖅᑐᑦ Pistol Bay ᐱᓕᕆᐊᖅ ᐊᑐᙱᑦᑕᕆᐊᖃᖅᑎᑕᐅᓗᓂ DNLUP-ᒥᑦ, 

ᑕᐃᒪᐅᕌᓂᒃᑐᓄᑦ ᓄᓇᒥᒃ ᐊᑐᕐᓂᕐᒧᑦ, ᒪᓕᒐᓕᕆᓂᖅ ᐊᒻᒪᓗ ᐊᕙᑎᒧᑦ ᒪᓕᒐᐃᑦ ᐱᓕᕆᐊᖅ ᐱᕙᓪᓕᐊᑎᓪᓗᒍ ᑭᓯᐊᓂ 

ᐋᖅᑭᐅᒪᔪᒧᑦ ᓄᓇᒥᒃ ᐊᑐᓂᕐᒧᑦ ᒪᓕᖕᓂᕐᒥᒃ ᖃᐅᔨᔭᐅᓂᕐᒧᑦ ᕿᒥᕐᕈᓂᕐᓅᙱᑦᑐᖅ DNLUP-ᑯᑦ.  Northquest-ᑯᑦ 

ᐱᔪᒪᖔᕐᓂᖃᑦᑎᐊᖅᑐᑦ, ᐃᑲᔪᐃᓂᖃᓛᖑᑉᓗᑎᒃ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᓯᕗᓂᒃᓴᖓᓂᑦ ᓄᓇᕗᑦ, DNLUP 

ᐋᖅᑭᒋᐊᖅᑕᐅᓗᓂ ᐊᑐᕐᓗᑎᒃ ᐃᒡᓗᒌᒃᑎᑦᑎᓂᖅᓴᒥᒃ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐅᕆᓂᕐᒥᒃ ᐊᓯᐅᔨᑦᑕᐃᓕᓂᒃᑯᑦ, 

ᐱᕙᓪᓕᐊᓂᒃᑯᑦ, ᐊᐅᓚᑦᑎᓂᒃᑯᑦ ᐊᒻᒪᓗ ᐊᑐᖅᑕᐅᓂᖓ ᓄᓇ ᐲᕐᓗᒍ ᓇᓗᓇᖅᑐᖅ ᓴᖅᑭᑕᐅᔪᖅ ᐊᖏᔪᒧᑦ ᑐᙵᕕᓕᖕᒥᑦ 

ᒪᓕᒐᖅ ᒥᐊᓂᖅᓯᓂᕐᒧᑦ ᐃᓂᐅᔪᓂᒃ DNLUP-ᒥᑦ, Northquest-ᑯᑦ ᑲᔪᓯᔪᒥᒃ ᐊᒻᒪᓗ ᓯᕗᓂᒃᓴᒥᑦ ᐅᔭᖅᑲᓂᒃ ᕿᓂᖅᓴᐃᓂᕐᒧᑦ 

ᐱᑖᖅᑐᕐᓗᑎᒃ ᐊᒻᒪᓗ ᐱᕙᓪᓕᐊᓂᐅᑐᐃᓐᓇᕆᐊᓕᖕᒥᑦ ᓄᓇᕗᒻᒥᑦ, ᒥᑭᓛᒃᑯᑦ, ᑕᐃᒪᐅᔪᓗᒃᑖᑦ ᑎᑎᖅᑲᐅᑎᒋᔭᐅᔪᑦ 

ᐅᔭᕋᖕᓂᐊᕐᓂᕐᒧᑦ ᐱᔭᐅᔪᑦ ᐊᒻᒪᓗ ᐅᔭᖅᑲᓄᑦ ᐊᑐᖅᑐᐊᖅᑕᐅᔪᑦ, ᐃᓚᐊᑉᓗᑎᒃ Northquest-ᑯᑦ ᐅᔭᖅᑲᓂᒃ ᐱᔭᖏᑦ 

(ᐊᒻᒪᓗ ᕿᓂᖅᓴᐃᓂᕐᒧᑦ ᐅᔭᖅᑲᓂᒃ ᐊᑐᖅᑐᐊᕐᓂᖅ) Pistol Bay ᐱᓕᕆᐊᕐᒥᑦ, ᐊᑐᙱᑎᑕᐅᓗᑎᒃ ᐊᖏᔪᒥᑦ ᒪᓕᒐᕐᒥᑦ 

ᒥᐊᓂᕆᔭᐅᔪᓄᑦ ᐃᓂᐅᔪᓄᑦ ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᒪᓕᒐᐃᑦ ᐋᖅᑭᒃᑕᐅᔪᑦ ᓄᓇᒥᒃ ᐊᑐᕐᓂᕐᒧᑦ ᒪᓕᖕᓂᐅᔪᓂᒃ 

ᖃᐅᔨᓂᕐᒧᑦ ᐊᑐᓂ ᐱᓕᕆᐊᖅ (ᐊᒻᒪᓗ ᓄᓇᒥᒃ ᐊᑐᕐᓃᑦ) ᓯᕗᒻᒧᒃᑎᓪᓗᒋᑦ ᒪᓕᒃᖢᒋᑦ ᓄᓇᕗᒻᒥ ᐅᔭᕋᒃᑕᕆᐊᖅᑐᓕᕆᓂᕐᒧᑦ 

ᒪᓕᒐᕋᓛᑦ.  ᐱᔾᔪᑎᖃᕐᓗᑎᒃ ᑕᒪᕐᒥᒃ ᐱᔾᔪᑎᖃᖅᑐᑦ ᑕᐃᒪᐅᔪᓂᒃ ᐊᕙᑎᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᓂᖅ ᓄᓇᕗᒻᒥᑦ. 

ᐱᕙᓪᓕᐊᓂᖓᓂᑦ Pistol Bay-ᒥᑦ ᐱᓕᕆᐊᖅ, Northquest-ᑯᑦ ᐱᓕᕆᖃᑎᖃᓚᐅᖅᑐᑦ ᓄᓇᓕᖕᒥᑦ ᑎᑭᕋᕐᔪᐊᖅ, ᐊᒻᒪᓗ 

ᐅᒃᐱᕈᓱᒃᑐᒍᑦ ᒪᐃᔭ ᑎᑭᕋᕐᔪᐊᕐᒥᑦ ᐊᒻᒪᓗ ᓄᓇᓕᒃ ᐃᑲᔪᖅᑐᐃᓂᖏᑦ ᐱᕙᓪᓕᐊᓂᖓᓄᑦ Pistol Bay ᑐᓂᓯᔪᖕᓇᖅᑐᖅ 

ᐊᖏᔪᒥᒃ ᐃᑲᔫᑎᓂᒃ ᓄᓇᓕᖕᒧᑦ ᐃᓚᐅᑉᓗᑎᒃ ᐱᖁᓂᒃ ᐊᒻᒪᓗ ᐱᓕᕆᐊᒃᓴᓂᒃ.  2015/2016-ᒥᑦ, Northquest-ᑯᑦ 

ᐊᑐᓚᐅᖅᑐᑦ ᐅᖓᑖᓄᑦ $1,000,000 ᐱᖁᑎᓄᑦ ᐊᒻᒪᓗ ᐱᔨᑦᑎᕋᐅᑎᓄᑦ ᓄᓇᓕᖕᒥᑦ ᓇᖕᒥᓂᖃᖅᑐᓂᒃ.  ᒫᓐᓇᐅᔪᖅ, 

ᓄᓇᒥᒃ ᐱᓕᕆᓐᓇᐅᑎᓪᓗᒍ, 18-ᓂᒃ ᑎᑭᕋᕐᔪᐊᕐᒥᐅᓂᒃ ᐱᓕᕆᔨᖃᖃᑦᑕᖅᑐᑦ ᐊᕐᕌᒍᑕᒫᖅ Pistol Bay-ᒥᑦ.  ᐱᓕᕆᐊᖅ 

ᐱᒋᐊᖅᑎᑕᐅᓇᔭᖅᐸᑦ, ᓂᕆᐅᒋᔭᐅᔪᖅ ᐱᑖᖅᑐᕐᓂᕐᒧᑦ ᐱᖁᑎᕐᔪᐊᓂᒃ $300 ᒥᓕᔭᓐ ᐅᖓᑖᓅᖅᑐᖅ ᐊᒻᒪᓗ 

ᐱᓕᕆᐊᖃᖅᑎᑦᑎᓂᖅ 400-ᓂᑦ 450-ᓄᑦ ᐱᓕᕇᓐᓇᕐᓂᐊᖅᑐᓂᒃ. 

Northquest-ᑯᑦ ᐱᓕᕆᖃᑎᖃᐃᓐᓇᕈᒪᔪᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᒃ, ᐊᓯᖏᓐᓂᒡᓗ 

ᐱᖃᖃᑕᐅᔪᓂᒃ ᐱᕙᓪᓕᐊᓂᕐᒧᑦ ᐱᔭᒃᓴᐅᑎᖃᖅᑐᒥᒃ Pistol Bay-ᒥᑦ, ᐱᒻᒪᕆᐅᔪᖅ ᐃᓕᑕᖅᓯᓗᓂ ᐃᓄᓗᒃᑖᓄᑦ 

ᑲᒻᐸᓂᐅᓂᕐᒥᒃ, Nord Gold-ᑯᑦ, Norhquest-ᑯᑦ ᐊᖓᖄᖓᑦ, ᐱᔭᒃᓴᐅᑎᖃᖅᑐᖅ ᐱᖃᖃᑕᐅᔪᓂᒃ ᐱᑖᕐᓂᕐᒧᑦ 

ᐱᕝᕕᒋᔭᖓᓐᓂᒃ ᐱᐅᓛᒃᑯᑦ ᓇᓗᓇᐃᖅᓯᓯᒪᓂᖃᕐᓗᓂ ᐱᖃᖃᑕᐅᔪᓄᑦ ᓈᒻᒪᒃᑐᒥᒃ ᐅᑎᕐᕕᐅᓂᐊᕐᓂᖏᓐᓄᑦ ᐱᑖᕆᔭᖓᓐᓂᑦ.  

Northquest-ᑯᑦ ᐃᓂᖓᑦ Pistol Bay-ᒥᑦ ᐊᐱᖅᑯᓯᐅᒃᐸᑦ ᐊᒻᒪᓗ ᐊᔪᙱᓐᓂᕆᔭᖓ ᓅᑉᐸᓪᓕᐊᓂᕐᒧᑦ ᐱᕙᓪᓕᐊᓂᖓᑦ 

ᐃᓱᒪᖅᓱᕈᖕᓇᕋᓗᐊᕐᒪᖔᑦ ᐊᒻᒪᓗ ᓇᓗᓇᕐᓂᖃᕐᓗᓂ, Nord Gold-ᑯᑦ ᐱᕝᕕᒋᔭᖏᑦ ᐊᓯᐊᓄᐊᕈᒪᑐᐃᓐᓇᕆᐊᖃᖅᑕᖏᑦ 

ᐊᓯᐅᔨᓂᐅᓇᔭᖅᑐᖅ Northquest-ᑯᓐᓄᑦ, ᓄᓇᕗᒻᒧᑦ ᐊᒻᒪᓗ ᐱᓗᐊᖅᑐᒥᑦ ᐃᓄᖕᓄᑦ ᐊᒻᒪᓗ ᓇᖕᒥᓂᓕᖕᓄᑦ ᑎᑭᕋᕐᔪᐊᕐᒥᑦ. 

4 ᑎᑎᖅᑲᓕᕆᓂᕐᒧᑦ ᐃᒪᓐᓈᖅᑑᑕᐅᔪᑦ ᐊᒻᒪᓗ ᐃᓱᒪᒃᓴᖅᓯᐅᕈᑏᑦ 

ᓇᐃᓈᖅᖢᒍ, Northquest-ᑯᑦ ᐊᐱᕆᔭᖓᑦ ᓄᓇᕗᒻᒥ ᐸᕐᓇᐃᔨᒃᑯᑦ ᐅᑎᕐᕕᒋᓗᒍ ᐱᓕᕆᐊᕆᓂᕆᔭᖓᑦ DNLUP-ᒧᑦ ᐊᒻᒪᓗ 

ᑎᑭᐅᑎᓇᓱᒡᓗᑎᒃ ᐱᐅᓂᖅᓴᒥᒃ ᐃᒡᓗᒌᖓᔪᒥᒃ ᐊᓯᐅᔨᑦᑕᐃᓕᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ ᑎᑎᕋᖅᓯᒪᓂᖓᑐᑦ ᐆᒃᑑᑎᒥᑦ 

ᑐᓂᐅᖅᑲᐅᑕᐅᔪᒥᑦ ᔫᓂ 2016-ᒥᑦ.  ᐅᖃᐅᓯᐅᖅᑲᐅᓂᖓᑐᑦ ᖁᓛᓂᑦ, DNLUP ᒫᓐᓇᐅᔪᖅ ᖃᓄᐃᖓᓂᕆᔭᖓ 

ᐊᒃᑐᖅᓯᓂᖃᕐᓂᐊᖅᑐᖅ ᐱᕙᓪᓕᐊᓂᕐᒧᑦ ᐊᒻᒪᓗ ᑐᒃᓯᕋᐅᑕᐅᔪᒧᑦ ᒥᐊᓂᕆᔭᐅᔪᑦ ᐃᓂᐅᔪᓂᑦ ᓄᓇᕗᒻᒥᑦ, ᐊᖏᔪᒥᒃ 

ᐊᒃᑐᖅᓯᓂᖃᕐᓂᐊᖅᑐᖅ ᓄᓇᕗᒻᒥᐅᓄᑦ ᐊᒻᒪᓗ ᑲᓇᑕᒧᑦ ᐅᓗᐃᑦᑑᓪᓗᓂ.  ᓯᕗᓕᐅᖅᑎ ᓄᓇᕗᒻᒥ ᑎᑎᕋᓚᐅᖅᑐᖅ ᐅᒃᑑᐱᕆ 

18, 2016-ᒥᑦ ᒋᐅᕆ ᕕᕕᔭᓐ-ᒧᑦ, ᐊᖓᔪᖅᑳᖅ ᓄᓇᑦᑎᐊᕐᒥᑦ ᐊᒻᒪᓗ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ: 

“ᒫᓐᓇᐅᔪᖅ ᐆᒃᑑᑎ ᐸᕐᓇᐅᑎ ᑕᑯᒃᓴᐅᑎᑦᑎᙱᑦᑐᖅ ᐱᔭᒃᓴᐅᑎᖃᖅᑐᒥᒃ ᐱᕙᓪᓕᐊᓂᖃᕐᓂᕐᒥᒃ”.  

Northquest-ᑯᑦ ᐱᓂᐊᕐᓂᖃᐃᓐᓇᖅᑐᑦ ᓄᓇᕗᒻᒧᑦ ᓄᓇᕗᒥᐅᓄᓪᓗ ᐊᒻᒪᓗ ᐃᓚᒋᔭᐅᓗᑎᒃ ᐱᕈᖅᐸᓪᓕᐊᑎᑦᑎᓂᕐᒥᒃ 

ᓄᓇᕗᒻᒥᑦ, ᑎᑭᕋᕐᔪᐊᕐᒥᑦ ᐊᒻᒪᓗ ᐃᓅᔪᓂᒃ.  ᓂᕆᐅᒃᑐᒍᑦ ᐱᓕᕆᖃᑎᒋᓂᕐᒧᑦ ᓄᓇᕗᒻᒥᑦ ᐸᕐᓇᐃᔨᒃᑯᑦ ᐊᓯᖏᓪᓗ 

ᐱᖃᖃᑕᐅᔪᑦ ᑎᑭᐅᑎᓂᕐᒧᑦ ᐃᒡᓗᒌᖓᔪᒥᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ ᒥᐊᓂᖅᓯᔪᖅ ᐊᕙᑎᒥᒃ ᐊᒻᒪᓗ ᐃᓕᖅᑯᓯᕆᔭᐅᔪᒥᒃ 

ᐃᓅᓯᖃᕐᓂᖓᓐᓂᒃ ᐃᓅᔪᑦ ᓄᓇᕗᒻᒥᐅᓗᒃᑖᓂᒃ ᐱᕈᖅᐸᓪᓕᐊᑎᑦᑎᓂᖃᕐᓗᑎᒃ ᐱᔭᒃᓴᐅᑎᖃᕐᓂᒃᑯᑦ ᐃᒃᐱᒋᔭᖃᕐᓂᒃᑯᑦ 

ᐱᕙᓪᓕᐊᓂᕐᒥᒃ ᓄᓇᒥᒃ ᐱᕝᕕᒋᔭᖓᓐᓂᒃ. 

  



  

20 

 Legal*35982937.3 

ᑎᑎᖅᑲᖅ “A” 

 

 


